
Béarla á 
bhrú ar
Ghaeilgeoirí
ó thuaidh
Meadhbh Ní Eadhra

IS cosúil nach mbeidh deis
ag Gaeil foirm an Daonáir-
imh 2011 ó thuaidh a líonadh
isteach i nGaeilge. 

Táthar ag tuairisciú go
bhfuair a lán Gaeilgeoirí
foirm Ghaeilge ach bhí
díomá mhór orthu a fháil
amach nach bhfuil san
fhoirm Ghaeilge ach áis
aistriúcháin, agus nach
bhfuil rogha acu ach an
fhoirm oifigiúil sa Bhéarla a
chur isteach.  

D’iarr Gaelscéal ar
Ghníomhaireacht Thuais-
ceart Éireann um
Staidreamh agus um
Thaighde soiléiriú a
sholáthar maidir leis an
cheist seo ach, agus muid ag
dul i gcló, theip orthu teacht
ar ais chugainn le freagra
maidir le dlíthiúlacht an
fhoirm a líonadh i nGaeilge.  

Tuigtear áfach go mbeidh
roinnt mhaith daoine ag líon-
adh isteach an daonáirimh i
nGaeilge cibé ar bith.

“Is féidir leo mé a
chaitheamh sa phríosún más
maith leo,” a dúirt Gael
amháin le Gaelscéal. 

Rinne POBAL fiosrú ar an
cheist agus fuair siad amach
go bhfuil daoine sa Deis-
ceart, sa Bhreatain Bheag
agus in Albain in ann
foirmeacha daonáirimh a
chlárú ina dteangacha
dúchais féin. 

Capaillíní Chonamara, 
an t-aon phór capall 
nach bhfuil i 
gcruachás in Éirinn?
L. 20

Laghdú beagnach 20%
ar líon na ndaltaí atá ag
déanamh Gaeilge 
Baol ann go gcuirfear isteach ar sholáthar
múinteoirí don Ghaelscolaíocht 
Anton Mac Cába

TÁ laghdú beagnach 20% le ceithre
bliana ar líon na ndaltaí atá ag
déanamh Gaeilge ag GCSE ó thuaidh.
(Is é an GCSE an scrúdú a dhéanann
mic léinn mheánscoile ag deireadh an
chúigiú bliain). 

Bhí an t-eolas i bhfreagra a thug
Caitríona Ruane, Aire Oideachais, ar
cheist ón gComhalta den Tionól Reach-
tach Doiminic Ó Brolcháin. Baineann
na figiúirí leis an tréimhse idir 2006
agus 2010.

Ár Sútha Milse Éireannacha 

“Éagóir á déanamh 
ar an nGaeilge sna
Scoileanna Eorpacha”
Meadhbh Ní Eadhra

TÁ Gearóid Ó hAnnaigh, fear a rugadh
agus a tógadh i bhFionnghlas Thiar i
mBaile Átha Cliath ach atá ag obair in
Oifig Staidrimh an Aontais Eorpaigh le
22 bliain, i ndiaidh líomhaintí láidre a
chur i leith Scoil Eorpach i Lucsam-
burg. 

Maíonn an tUasal Ó hAnnaigh nach
bhfuil Cearta Sealbhaithe na Gaeilge á
gcur i bhfeidhm sa scoil agus deir sé

‘nach bhfuair an Ghaeilge cothrom na
Féinne sa scoil riamh.’

Is Gearmánach í bean chéile
Ghearóid agus tá beirt pháiste acu, a
rinne staidéar ar an nGaeilge sa Scoil
Eorpach, mar ábhar breise. 

“Le ceithre bliana déag anuas throid
mé chun go mbeadh Cearta Sealb-
haithe na Gaeilge ar fáil do mo
ghasúir!” a deir an tUasal Ó hAnnaigh. 

Ar lean ar leathanach 2

'Keelings', sútha talún milse Éireannacha, na chéad chinn den seasúr, á mbronnadh ar an
Taoiseach Enda Kenny ag Maria (8) agus Pádraig (6).

Gadaithe ag
goid ealaíne
cois bóthair
do luach an
mhiotail!
Treasa Bhreathnach 

IS í ‘Gráinne Óg’ an dealbh
d’ealaín phoiblí is déanaí a
tugadh faoi deara gur
goideadh í ó thaobh bhóithre
na hÉireann.  

Is idir mí Eanáir agus
Márta na bliana seo a
goideadh í agus cuireadh na
Gardaí ar an eolas faoi ar an 4

Márta. 
Bhí an dealbh ceithre

mhéadar ar airde, agus déan-
ta as cré-umha agus cruach
dhosmálta agus chaith
Comhairle Contae na
hIarmhí €64,000 ar a
coimisiúnú ón ealaíontóir
Ann Meldon Hugh in 2007.  

Ar lean ó leathanach a haon

Deir an t-ealaíontóir faoin
ngoid, “Tá mé iontach bró-
nach, bhí miontaí agus mion-
taí d’obair i gceist ansin ...
Roghnaigh na daoine an píosa
seo, mar sin bhí sé ag teastáil ó
mhuintir na háite agus thaitin
sé leo agus ní bhfuair sé ach
aiseolas maith.  Ní hé mise
amháin a bhí bainteach leis,
bhí an teilgcheárta (foundry)
agus na hinnealtóirí i gceist
chomh maith’. 

Bhí meáchan de thona i
gceist leis an dealbh.  Is ar
acomhal (interchange) Mhóta
ar mhótarbhealach an M6 a bhí
sí lonnaithe.  Is iad na Gardai i
gClóirtheach atá ag déanamh
fiosrúcháin sa ghoid seo agus
má tá eolas ar bith ag éinne is
féidir dul i dteagmháil leo ag
(057) 9331100.

Is é seo an tríú píosa d’ealaín
phoiblí a goideadh le roinnt
seachtainí anuas. Ar an 7 Márta
tugadh faoi deara gur

goideadh ‘The Hitch Hiker’,
píosa ealaíne poiblí eile a raibh
meáchan de thimpeall tonna
air.  

Is ar mhótarbhealach an M7
in aice le Mainistir Eimhín i
gContae Uíbh Fhailí a bhí sé
lonnaithe.  Bhí sé 3.5 méadar
ar airde agus déanta as cré-
umha chomh maith agus crei-
dtear, má dhéanann na
gadaithe é a leá, go mbeidh
timpeall €5,000 de dhramh-
mhiotal acu. 

Bhí costas €54,000 i gceist
chun an dealbh a thógáil.  Is é
Willie Malone an t-ealaíontóir
a chum an píosa in 2005. Iar-
rann na Gardaí i Mainistir
Eimhín ar dhaoine a bhfuil
aon eolas acu dul i dteagmháil
leo ag (045) 525322. 

Goideadh an dealbh chré-
umha Danu a bhíodh le

feiceáil in aice leis an Ráth
Mhór i gCiarraí i mí Feabhra na
bliana seo chomh maith.
Meastar gur fiú €30,000 an
dealbh seo agus gur goideadh
é am éigin san oíche ar an 16
Feabhra.  

Ós rud é go bhfuil na dealb-
ha chomh trom sin ceaptar go
gcaithfeadh go bhfuil na
gadaithe ag baint úsáide as
trealamh mór chun iad a
bhogadh agus tá na Gardaí ag
iarraidh ar dhaoine a bheith
airdeallach agus dul i
dteagmháil leo má fheiceann
siad dada. Dar leis na nGardaí,
“Is grúpa atá i gceist cinnte leis
seo.  Bíonn obair mhór i gceist
leis na robálacha seo, mar
shampla, i gcás an ‘hitch
hiker’, ghearr siad an dealbh
ón bplionta agus thóg sé sin
roinnt ama cinnte.” 

Gadaithe ag goid
ealaíne cois bóthair
do luach an mhiotail!

Ciarán Dunbar 
Eagarthóir

00353-91-536201
ciaran.dunbar@gaelsceal.ie

Treasa Bhreathnach
Soláthróir Ábhair
00353-91-536201

treasa.bhreathnach@gaelsceal.ie

Gráinne McElwain
Soláthróir Ábhair
00353-91-536201

grainne.mcelwain@gaelsceal.ie

Meadhbh Ní Eadhra
Soláthróir Ábhair 
00353-91-536201

meadhbh.nieadhra@gaelsceal.ie

Patricia Ní Chonghaile
Comhordaitheoir Táirgíochta

00353-91-536201
patricia.nichonghaile@gaelsceal.ie

Baineann Gaelscéal úsáid  as Gaelspell agus Ceart,
bogearraí a chabhraíonn le litriú agus gramadach na

Gaeilge, www.cruinneog.com

Sheol sé ríomhphost Dé
Céadaoin chuig an Taoiseach
Enda Kenny, an Tánaiste Eamon
Gilmore, an tAire Oideachais
Ruairí Quinn, Joan Burton TD,
Michéal Ó Máirtín TD, Brigid
McManus, Ardrúnaí sa Roinn
Oideachais, Gary Ó Donnchadha,
Leas-Phríomhchigire, agus an
tAire Stáit Gaeltachta, Dinny
McGinley, ina raibh doiciméad
agus eolas ag déanamh cur síos ar
a chás agus ar na fadhbanna atá sa
Scoil Eorpach i dtaca leis an
nGaeilge de.

Sa doiciméad, tarraingíonn an
tUasal Ó hAnnaigh aird ar na cear-
ta atá ag páistí Éireannacha sna
Scoileanna Eorpacha maidir leis
an nGaeilge, cearta nach bhfuil á
dtabhairt dóibh, dar leis.

“Níor tugadh achoimre de na
cearta sin do stiúrthóirí uilig na
scoileanna a raibh ceachtanna
Gaeilge ar fáil iontu,” ar sé. “Deád-
heasca sin, níor míníodh do na
gasúir Éireannacha go raibh sé de
cheart acu go hoifigiúil, Gaeilge a
fhoghlaim. Freisin, cuireadh in iúl
do thuismitheoirí Éireannacha
nach raibh a ndóthain gasúir
chun ranganna Gaeilge a eagrú.”

Maíonn Ó hAnnaigh go raibh sé
fógartha san fhoirm rogha i
gceann de na scoileanna Eor-
pacha sa Bhruiséil “nach raibh
ranganna Gaeilge ar fáil ach do
pháistí Éireannacha sa rannóg
Bhéarla”, rud atá mícheart agus
míchruinn.

“Ní dhéantar tagairt dá laghad
don Ghaeilge ar chor ar bith sa
leabhrán ná san fhoirm rogha a
cuireadh timpeall do na mic léinn
sa 5ú bliain sa mheánscoil i Luc-
samburg!” ar sé.

Deir Ó hAnnaigh nach bhfuil
am faoi leith curtha in áirithe ar
amchlár na bunscoile, agus mar
sin, is minic go mbíonn ar pháistí
na ranganna Gaeilge a dhéanamh
fad is atá croí-ábhair cosúil leis an
matamaitic á múineadh sa rang. 

“Tá a leithéid ag tarlú in ain-
neoin go raibh molta ag Bord  na
nGobharnóirí nach gcuirfí na ran-
ganna Gaeilge ar siúl ag an am
céanna leis na croí-ábhair tháb-
hachtacha,” ar sé. 

“Céard a tharlódh mura raibh
eolas agam ar mo chearta? Céard
a tharlódh mura mbeadh athair
baistí mo mhic ina mhúinteoir
Gaeilge sa scoil anseo ar feadh na
mblianta agus gur fhéad sé mé a
chur ar an eolas faoin ‘Karlsruhe
Decision’?  Le 14 bliain anuas
throid mé féin chun go mbeadh

na Cearta Sealbhaithe ar fáil ag
mo ghasúir féin. Gach uair
b’éigean dom aghaidh a thabhairt
ar aineolas agus b’fhéidir tuairim
chlaonta. Le linn cruinnithe chuir
cigire bunscoile Éireannach ceist
orm fiú amháin cén fáth gur
mhian liom go bhfoghlaimeodh
mo ghasúir Gaeilge?”

Deir Ó hAnnaigh gur in olcas a
bheidh an scéal seo ag dul sa tod-
hchaí, má tá Cearta Sealbhaithe
na Gaeilge á gcaolú cheana féin.

“Tá an argóint seo níos treise
tar éis don Ghaeilge bheith ina
teanga oifigiúil ó mhí Eanáir 2007
i leith,” ar sé. “Dar liom tá sé
urchóideach nach mbíonn daltaí
in ann a ndóthain ranganna a
bheith acu gach seachtain, go
mórmhór i ngeall ar na
haistritheoirí, na hateangairí agus
na dlíodóirí a earcaíodh tar éis
2007, nuair a aithníodh an
Ghaeilge mar theanga oifigiúil san
Aontas Eorpach.”

Faomhadh doiciméad ar na
mallaibh ag an gCoiste Teagaisc
do na Scoileanna Eorpacha agus
rachaidh sé ar aghaidh go dtí an
chéad chruinniú eile den Bhord
Gobharnóirí le go ndéanfaidh
siad é a fhaomhadh, ar an 14
Aibreán.

“Cúis imní ar fad atá sa
doiciméad céanna,” a deir Ó hAn-
naigh. “Tá sé beartaithe ann na
‘Teangacha Caomhnaithe’a chur
faoi aon chatagóir amháin ar a
dtugtar Teanga Eile. I gcás na
Gaeilge, is ait liom, cúpla bliain
tar éis gur glacadh leis an
Ghaeilge mar theanga oifigiúil de

chuid an Aontais Eorpaigh go
gcuireann Scoileanna Eorpacha
iachall ar dhuine an Béarla a
roghnú mar chéad teanga agus go
mbíonn ísliú céime go stádas
Teanga Náisiúnta Eile (TNE) ag
an Ghaeilge. Tá sé follasach go
bhfuil éagóir á déanamh ar an
Ghaeilge.”

I dtaca leis an líon uaireanta an
chloig atá molta do theangacha
TNE, tá Ó hAnnaigh go daingean
in éadan na gciorruithe seo, a
bhainfeadh suas le leath-chuid
de na ceachtanna Gaeilge atá á
soláthar ag bunscoileanna agus
an tríú cuid ag leibhéal na meán-
scoile. 

“Dar liom tá na ciorruithe seo
do-ghlactha, i bhfianaise gur
chuir Éire dhá oiread múinteoirí
ná mar a bhí sí i dteideal a chur go
dtí Córas Scoile na hEorpa san
iomlán (bunaithe ar staitisticí
2009),” ar sé. “A fhad is atá Roinn
Oideachais na hÉireann ag íoc
bhun tuarastail na múinteoirí
Éireannacha seo, ba chóir
céatadán ar leith dá gcuid ama
bheith curtha ar leataobh do
theagasc na Gaeilge do pháistí na
hÉireann.”

Dar le Gearóid Ó hAnnaigh, ní
cheadaíonn riarthóirí reatha
scoile i Lucsamburg ach seisiún
ranga amháin in aghaidh na
seachtaine don Ghaeilge sa chéad
bhliain den mheánscolaíocht faoi
láthair, in ainneoin go ndéantar
soláthar le haghaidh trí sheisiún
sna rialacháin. Osclaíodh an
chéad Scoil Eorpach (SE) sa bhli-
ain 1953 i Lucsamburg. 

“Éagóir á déanamh ar an nGaeilge
sna Scoileanna Eorpacha”

A Aire, a dhuine uasal, 
Mar eolas duit. 

Go dtí seo san Scoil Eorpach níor cuireadh i bhfei-
dhm  go hiomlán 'Cearta Sealbhaithe' na Gaeilge agus
ní bhfuair an Ghaeilge cothrom na Féinne sa scoil
riamh. 

Seo duit achoimre ghairid de mo thaithí féin, maidir
le múineadh na Gaeilge san ESS (Córas Scoileanna Eor-
pacha ), i rith na blianta, go dtí inniu. 

In addition, the Board of Governors of the European
schools will meet on April 14th, to discuss the imposition
of measures which amongst other things will reduce the
status of the Irish language ( and Maltese ) in the Euro-
pean School System, basically giving it a second-class sta-
tus, compared to English,and lead to less class periods
being offered for Irish teaching, per week, than the cur-
rent regulations provide for. 

I attach a second document outlining the effect of
these new proposals. 

Le meas, 
Gearóid Ó hAnnaidh 
Lucsamburg 

Gráinne Óg, nó ‘The Bronze Lady’ mar a thugtaí uirthi go minic

Ard-Fheis agus Toghcháin
Chonradh na Gaeilge 
Duine amháin istigh ar Uachtaránacht Chonradh na Gaeilge ach
dian-chomórtas i ndán don Choiste Gnó 
Ciarán Dunbar 

BEIDH Ard-Fheis Chonradh
na Gaeilge na bliana ar siúl in
Óstán ‘Killashee House’, Nás
na Ríogh, Co. Chill Dara ón 1ú
go 3ú Aibreán, sin an
deireadh seachtaine seo
chugainn. 

Níl ach duine amháin ag
seasamh d’Uachtaránacht
Chonradh na Gaeilge i
mbliana, is é sin Donnchadh
Ó hAodha ó Chathair Chorcaí

ó dhúchas ach atá ag cur faoi
i gCúil Aodha le fada. 

Tá an tUasal Ó hAodha ina
thánaiste ar an Chonradh
faoi láthair agus ina
Chathaoirleach ar Dháil na
Mumhan. Tá sé ina bhall de
Chonradh na Gaeilge ó bhí sé
ina dhéagóir agus chaith sé
deich mbliana ag obair in
ard-oifig an Chonartha i
mBaile Átha Cliath. Tá sé ag
obair mar thimire deonach i
gCúige Mumhan ó bhí 2010

ann.
Murab amhlaidh le

toghchán an uachtaráin,
beidh dian-chomórtas ann
do Choiste Gnó an Chonartha
le 23 duine ag iarraidh 14
suíochán a fháil thart ar an
bhord áirithe sin.

Beidh 12 suíochán acu ar
fáil do na craobhacha agus
beidh beirt ar fáil do na baill
aonair. Tá 19 ag iarraidh vótaí
na gcraobhacha agus tá
ceathrar sa rás do shuíocháin

na mball aonair. 
Beidh toghchán ann

chomh maith do Bhord
Stiúrtha Sheachtain na
Gaeilge ach ní bheidh aon
dhianchomórtas ann sa chás
seo, le beirt le toghadh ó na
craobhacha agus níl ann ach
beirt ag seasamh agus beidh
ball amháin le toghadh ar
Bhord Stiúrtha Sheachtain
na Gaeilge ó na baill aonair
agus níl ach duine amháin ag
seasamh. 

An Taoiseach Enda Kenny i
mbéal an Aontais Eorpaigh
Fionán Óg Ó Muireachtaigh

IMÍ Bealtaine 2008, nuair a
d’fhreastail an Taoiseach Brian
Cowen ar Chruinniú Mullaigh
Chomhairle na hEorpa sa
Bhruiséil den chéad uair,

cuireadh go mór faoi bhrú é. 
Bhí Éire tar éis diúltú don chéad

reifreann ar Chonradh Liospóin, agus
bhí na ceannairí eile ar mire. Bhí all-
tacht orthu go bhféadfadh tír chomh
beag le hÉirinn an Eoraip ar fad a chur
as riocht.

Bhí Uachtarán na Fraince, Nicolas
Sarkozy, ar an gceannaire ba
ghlórmhaire. Dar leis, bheadh air
Cowen reifreann eile a eagrú
láithreach. Bhí Uachtaránacht an
Aontais Eorpaigh ag an bhFrainc ag
an am agus theastaigh uaidh go
mbeadh seisean ina rí ar an Eoraip
nuair a thiocfadh an Conradh i
mbláth. 

Tar éis an chruinnithe áfach, bhí
Sarkozy níos ciúine. Bhí teach-
taireacht shéimh aontaithe ag
Comhairle na gCeannairí. Ní raibh
aon chaint ar reifreann i ndiaidh an
chruinnithe. Dúradh go dtabharfaí
deis do rialtas agus pobal na hÉireann
cúrsaí a mheabhrú. 

Bhí reifreann ann mar sin féin.
Agus shlogamar an conradh an uair
sin.

Tá fonn troda ar Uachtarán na
Fraince arís, ach tá Taoiseach nua os
a chomhair amach. Gan ach trí lá

oibre caite aige ina cheann rialtais,
d’fhreastail Enda Kenny ar chruinniú
Chomhairle na hEorpa agus thug sé
aghaidh ar 27 ceannaire bhallstáit an
AE. 

Bhí raic ann. D’éiligh Sarkozy go
mbeadh ar Éirinn ár gcáin chor-
paráide a ardú ar mhaithe le córas
cánach tras-Eorpach comhaontaithe
a chothú. Thug sé le fios go mba
choinníoll é dá mbeimis ag iarraidh
giorrúchán a fháil ar ráta úis an
bailout. Tá an Taoiseach tar éis diúltú
dó. Go dtí seo.

Níl Kenny tar éis glacadh le
cuireadh coimhlinte Sarkozy go fóill.
Le seachtain anuas, tá an tAire
Airgeadais nua, Micheal Noonan, tar
éis feachtas cosanta ciúin a reáchtáil
ina choinne. Maíonn sé nach ionann
ráta cánach corparáide 32% na
Fraince ach ráta ainmniúil, go bhfuil
ráta críochnúil cánach na tíre chomh
híseal le 8% i ndáiríre. 

Ar na himill tá Noonan ag dul i
gcomhairle lena chomhghleacaithe
Eorpacha agus ag iarraidh a chur ina
luí orthu cé chomh tábhachtach is atá
an ráta cánach d’fhorbairt eacna-
maíochta na hÉireann agus dár
gcumas airgead an bailout a aisíoc.

Tá Kenny ag díriú ar an bpointe seo
chomh maith, le reitric aireach bha-
garthach. Léiríodh an bhagairt seo
den chéad uair sa Chlár Rialtais a
d’aontaigh Fine Gael agus Páirtí an
Lucht Oibre. Dúirt an doiciméad seo
go n-aithníonn páirtithe an rialtais go

bhfuil baol ann “go bhfuil ualach
fiachais an Stáit ag éirí do-inbhua-
naithe.” 

B’shin an chéad chomhartha go
raibh an rialtas nua ag cur in iúl go
bhfuil ualach fhiacha na mbanc ró-
ard, agus go bhfuil seans ann nach
mbeimid ábalta iad a íoc. 

Is éagsúil an scéal é ó reitric rialtas
Fhianna Fáil agus an Chomhaontais
Ghlais. 

Ag an am céanna tá Kenny ag tab-
hairt le fios dá chomhghleacaithe san
Eoraip go bhfuilimid in Éirinn
diongbháilte “ár gcuidne a íoc”.
Tuigeann sé dá dteipfeadh ar Éirinn é
seo a dhéanamh go gcuirfeadh sé an
Eoraip ar fad i mbaol. 

Laistiar de dhoirse dúnta inniu, tá
sé ag iarraidh a chur ina luí ar chean-
nairí na hEorpa gurb ionann athsh-
lánú na hÉireann agus athshlánú na
hEorpa. Agus má fhanann cúrsaí mar
atá, beidh orainn diúltiú do théarmaí
aisíoca an bailout.

Tá amhras ann ar an méid dochair a
dhéanfaí don Eoraip dá dtarlódh sé
seo. Níl aon amhras, áfach, go ndéan-
fadh sé dochar d’Éirinn.

Beidh éifeacht ag cúrsaí polaitiúla
na mballstát eile ar chruth an chin-
nidh dheireanaigh. Tá a bhfadhbanna
polaitiúla náisiúnta féin acu ar fad. 

Tá Sarkozy ag iarraidh a íomha mar
fhear stáit a mhéadú chun go dtioc-
faidh biseach ar a thacaíocht sa
bhaile. Ach cé gurb é an té is
glórmhaire é, ní hé atá i gceannas. 

Is ag an nGearmáin agus seansailéir
na Gearmáine, Angela Merkel, atá an
t-airgead. Caithfidh Merkel freastal ar

vótóirí críonna na Gearmáine atá ag
éirí cantalach go bhfuil a gcuid airgid
dianghnóite á thabhairt go geallghla-
cadóirí míchúramacha imeall na hEo-
rpa. 

Ar an gCéadaoin thit Rialtas na Por-
taingéile agus is gearr go mbeidh siad
ar an tríú tír a bheas ag lorg bailout.
Cuireann sé seo le hargóintí go bhfuil
an Eoraip ar fad i mbaol. Tá ceistean-
na na hÉireann curtha ar an méar
fhada acu.

Ní fios céard a tharlóidh. Tá an
ghéarchéim eacnamaíochta tar éis
laige mhór an Aontais Eorpaigh a
nochtadh: tá polaiteoirí náisiúnta ag
iarraidh cur chuige aontaithe Eorpach
a chur chun cinn.

Ní san eacnamaíocht amháin is fíor
seo. Tá eachtraí sa Libia tar éis scoilt a
ghearradh idir an Fhrainc agus an
Ghearmáin. Agus tá easpa údaráis
agus socrachta i measc na mballstát
Eorpach atá ag glacadh páirte sa
chomhaontas míleata. Déanfar iar-
racht teannas idir na tíortha a laghdú
agus lorgfar reitric a thugann le fios
go bhfuil guth socair aontaithe ag an
Aontas Eorpach.  

Mairfidh an Taoiseach Enda Kenny
slán san Eoraip an uair seo, ach
fillfear ar cheist na hÉireann an mhí
seo chugainn. Tá seans fós ann go
mbeidh comhréiteach éigin maidir le
cúrsaí cánach, é sin nó beidh ar an
Stát diúltú a fhiacha a íoc. 

Ní féidir é sin a chur as an áireamh
san fhadtéarma.

Cruinniú Mullaigh Chomhairle na hEorpa

Eacnamaíocht 
na hÉireann 
fós ag cúlú
Meadhbh Ní Eadhra

LÉIRÍONN figiúirí ón
bPríomh-Oifig Staidrimh gur
chúlaigh eacnamaíocht na
hÉireann den tríú bliain as a
chéile in 2010.

Thit an Olltáirgeacht Intíre
le 1% agus bhí titim de 2.1% ar
an Olltáirgeacht Náisiúnta.
Tháinig méadú de 24.5% ar
onnmhairí, ach ní raibh sé seo
láidir go leor chun cuidiú le
réimsí eile den eacnamaíocht. 

Tháinig fás ar allmhairí
freisin, agus bhí laghdú de
1.2% ar chaiteachas
tomhaltóirí. 

Thit caiteachas an rialtais le
2.2%. Ó thaobh na tion-
sclaíochta de, gan tógáil a
chur san áireamh, tháinig
méadú de 13.2% air. Thit
aschur na tógála le 31.8%,
figiúr atá an-chosúil leis an
bhliain roimhe sin. 

Deir an Phríomh-Oifig
Staidrimh gur tháinig méadú
ar an mbrabús ó chomhlach-
taí ilnáisiúnta a bhí ag
imeacht ón tír, agus tháinig
ardú ar íocaíochtaí úis ar fhi-
acha an rialtais. De bharr na
bhfachtóirí seo, bhí an titim
san Olltáirgeacht Náisiúnta
níos airde an bhliain seo caite.

Uachtarán na Fraince, Nicolas
Sarkozy.

Bhí 21 TD, Sinn Féin, ULA agus neamhspleáigh san áireamh, ag tabhairt tacaíochta don fheachtas ‘Shell chun Sáile’
taobh amuigh de Theach Laighean i rith na seachtaine. Tá an grúpa ag lorg aisiompú ar an gcead a thug an tAire Pat
Carey do Shell. (Pic: Laura Hutton/Photocall Ireland)

Athbhreithniú ar phíblíne
na Coiribe éilithe ag 23 TD
Danny Brown 

MAR chomhartha go bhfuil saghas
nua freasúra sa tír, bhailigh 22 TD
taobh amuigh den Dáil Dé Máirt na
seachtaine seo le brú a chur ar an
rialtas úr athbhreithniú a dhéanamh
ar chead pleanála do Shell i gContae
Mhaigh Eo.

Bhí gach teachta as Sinn féin i
láthair ag an agóid, chomh maith le
baill an United Left Alliance agus
teachtaí neamhspleácha ar nós
Thomas Pringle, Finian McGrath,
Catherine Murphy agus Maureen
O'Sullivan.

Bhí leithscéal tugtha ag Luke
“Ming” Flanagan nach raibh i láthair
ach a dúirt gur thug se tacaíocht don
agóid.

Tá míshástacht ar go leor daoine
faoin dóigh inar fhógair Pat Carey an
cead pleanála ar lá an toghcháin
nuair nach raibh sé ach coicís in
oifig.

Léiríodh cé chomh láidir is atá an
mhí-shástacht sin nuair a chuir lucht
eagraithe comhdháil san RDS ar ceal

inné.
Bhí urlabhraí do Shell le caint a

thabhairt ag an chomhdháil faoi
riachtanaisí fuinnimh na hÉireann
ach cuireadh an chomhdháil uilig ar
ceal tamall i ndiaidh do Shell chun
Sáile Bhaile Átha Cliath, a d’eagraigh
an agóid taobh amuigh den Dáil,
fógairt go mbeadh agóid eile acu
taobh amuigh den RDS.

Chruthaigh Shell chun Sáile fosta
an tseachtain seo nach mbeadh siad
ag glacadh leis an chead pleanála
nuair a chuir baicle beag dá lucht
tacaíochta bac ar obair Shell ag
Gleann na gCad in aice le Ros
Dumhach.

Nuair a baineadh bratacha den
chúigear a bhí ag déanamh agóide ag
an tsuíomh, luigh siad síos ar an
talamh ag an gheata agus choinnigh
oibrithe amach ar feadh trí huaire an
chloig.

Tá achomharc á dhéanamh ag An
Taisce san Ard-Chúirt in aghaidh
cead pleanála a thabhairt don
chomhlacht don phíblíne chon-
spóideach.

Ocht n-oiread níos mó
á chaitheamh ar raidió
do Ghaeil na hAlban  
Anton Mac Cába

CAITEAR beagnach ocht n¬-
oiread níos mó in aghaidh an
duine ar sheirbhís raidió do
Ghaeil na hAlban ná do Ghaeil
na hÉireann. 

Fuair Radiò Nan Gaidheal
maoiniú £3.8 milliún
(€4,368,352) don bhliain
reatha. Sa daonáireamh ba
dhéanaí in Albain, dúirt
92,400 go raibh Gaeilge de
chineál éigin acu. Tá sin rud
beag níos mó ná an líon atá
ina gcónaí in iomlán
Ghaeltachtaí na hÉireann. 

Fágann sin go gcaitear
€47.21 in aghaidh na bliana ar

gach Gaeilgeoir in Albain le
seirbhís raidió a chur ar fáil.

Faigheann Raidió na
Gaeltachta maoiniú €10m. Tá
sé mar dhualgas air freastal a
dhéanamh ar phobal na
Gaeltachta. Tá 91,000 ina gcó-
naí sa Ghaeltacht oifigiúil, de
réir dhaonáireamh 2006. 

Chomh maith leis an
Ghaeltacht, tá dualgais ar
Raidió na Gaeltachta maidir le
pobal na Gaeilge ar fud na
tíre. I ndaonáireamh 2006,
dúirt thar 1.65 milliún go
bhfuil Gaeilge acu. Fágann sin
go gcaitear €6 in aghaidh an
Ghaeilgeora le seirbhís raidió
a chur ar fáil. 

Ar lean ó leathanach a haon

Dúirt Seán Ó Coinn, Príomh-Fhei-
dhmeannach Chomhairle na
Gaelscolaíochta, gur ábhar mór
buartha é. “Tá fadhb ann don tod-
hchaí agus d'fhorbairt na Gaeilge,”
ar seisean. “An buntáiste a
bhaineann muidne as earnáil an

Bhéarla, is soláthar múinteoirí é.”
Tá meath leanúnach ann. Ar 87

meánscoil mar a raibh Gaeilge ar fáil
ag GCSE thar an tréimhse, bhí
laghdú ar líon na ndaltaí i 63 ceann
acu. Bhí méadú i 22, agus beirt
díreach mar an gcéanna.

Bhí trí scoil mar a raibh líon sun-
tasach mac léinn ag déanamh

Gaeilge ceithre bliana ó shin, mar
nach raibh oiread is duine dá
déanamh anuraidh. Ba iad sin Ard-
scoil Naoimh Olcan i mBaile Ragh-
naill; Coláiste Mhuire gan Smál i
nDoire; agus Coláiste Iognáid Rís i
nGleann Gormlaithe ar imeall
thuaisceart Bhéal Feirste.

Tá sé suntasach go bhfuil an

Ghaeilge ag cúlú i gcúig scoil a bhí
riamh i measc na scoileanna ba
láidre sa tír ó thaobh na Gaeilge. 

Is iad sin Ardscoil Naomh Doi-
minic, Coláiste Mhaolmhaodhóg,
agus Scoil Ghramadaí Mhuire na
mBráithre Críostaí, i mBéal Feirste;
Coláiste Chnoc na nDealg i nDoire;
agus Acadamh Naomh Pádraig i

nDún Geanainn.
Ní fadhb ag an Ghaeilge amháin

seo. 
Níl sé éigeantach níos mó

nuatheanga a dhéanamh ag leibhéal
GCSE ó thuaidh. Mar sin, tá laghdú
mór ar an líon atá ag déanamh
staidéir ar theangacha ag an leibhéal
sin.

Laghdú beagnach 20% ar líon na ndaltaí atá ag déanamh Gaeilge

“Éacht” déanta ag Pobal i Westminster
Meadhbh Ní Eadhra

CHUAIGH baill de Phobal, scátheagras
na Gaeilge ó thuaidh, go Westminster
Dé Céadaoin chun ceist Acht na Gaeilge
a thógáil ann. Dar le Príomhfhei-
dhmeannach na heagraíochta, Janet
Muller, bhí an lá iontach maith ar fad
agúis d’éirigh le Pobal aird a tharraingt
ar cheist na Gaeilge, mar a bhí
beartaithe. In éineacht le hionadaithe
Pobal bhí toscairí eile ó Chomhairle na
Gaelscolaíochta, ó Ghael-Linn, ó Chon-
radh na Gaeilge, ó Chomhdháil
Náisiúnta na Gaeilge agus ó Ghlór na
nGael. 

Bhuail siad le hionadaithe ó na páir-
tithe móra ar fad agus i measc na
ndaoine a labhair leo tá an Bhantiarna
Nuala O’Loan, Lord Dubs, beirt ó
theach na dTiarnaí, Steven Reed ó
Pháirtí an Lucht Oibre, feisirí Parlaim-

inte, cainteoirí Gaeilge na hAlban cosúil
le Angus  MacNeil, Cathaoirleach ón
gComhchoiste ar Chearta Daonna i
Westminster agus go leor eile.

“Bhí lá lán le cruinnithe againn,” a
deir Janet Muller, Pobal. “Fuair muid
éisteacht iontach maith agus chuir
muid in iúl do na páirtithe ar fad an
géarghá atá le hAcht na Gaeilge ó
thuaidh. Tá céim chun tosaigh agus
céim dhearfach tógtha anois. Tá rudaí
socraithe síos sa Tionól agus tá sé ag
feidhmiú mar is gnáth arís. Anois agus
an toghchán ag teacht aníos, tá sé in am
don rialtas athchuairt a thabhairt ar an
bhfreagracht atá orthu Acht Gaeilge a
thabhairt isteach agus an próiseas a
ath-thosú.”

Creideann Pobal go bhfuil dúshraith
agus teachtaireacht shoiléir leagtha
síos acu maidir leis an Acht Gaeilge ach
ar ndóigh, tá go leor obair bhreise fós le

déanamh.
Deir Príomhfheidhmeannach na hea-

graíochta go mbeidh siad ag amharc
amach go géar agus an chéad Aire
Cultúir, Ealaíon agus Fóillíochta eile á
cheapadh.

“Táimid ag súil le hAire Náisiúnach,”
ar sí. “Tá sé ríthábhachtach cé a cheap-
far sa phost seo, ní hamháin i dtaobh
ceist na hAchta Gaeilge de ach i dtaobh
cur chun cinn na Gaeilge go ginearálta.”

Beidh Pobal i dteagmháil go leanú-
nach leis na páirtithe ar fad maidir leis
an gceist seo agus tá siad chun anailís a
dhéanamh ar an méid a tharla Dé
Céadaoin.

“Bhain Pobal éacht amach inné agus
tá sé soiléir anois go bhfuil Acht na
Gaeilge ar chlár an rialtais, agus tá gach
duine ar an eolas faoi anois. Is feachtas
leanúnach é seo agus táimid ag obair sa
treo ceart,” a deir Janet Muller.

Caitríona Ruane ag iarraidh fanacht
mar Aire Oideachais ó thuaidh
Beidh toghchán ar siúl sa Tuaisceart i mí an Mheithimh agus tá caint ann faoi airí nua, freagrachtaí nua ar pháirtithe
éagsúla, agus athruithe sna ranna go léir. Is í Caitríona Ruane an tAire Oideachais faoi láthair agus labhair 
Meadhbh Ní Eadhra léi faoi na blianta atá caite aici sa phost seo agus faoina cuid pleananna don todhchaí.
“BA mhaith liomsa fanacht mar Aire
Oideachais ach sin ceist do Shinn
Féin agus sin ceist do na toghthóirí,”
a deir an tAire Ruane. “Bhí ceithre
bliana iontach maith agam. Rinnea-
mar a lán oibre. Lorg mise an post
seo agus tá an-áthas orm gur rogh-
naigh muid oideachas. Ba bhreá
liom dá roghnódh Sinn Féin an
Aireacht Oideachais arís.”

Ba mhaith leis an Aire Ruane tuil-
leadh forbartha a dhéanamh ar an
gClár Feabhsaithe Scoile agus is é sin
ceann de na príomhchúiseanna gur
mhaith léi fanacht mar Aire
Oideachais.

“Ba mhaith liom an caighdeán
oideachais a fheabhsú tuilleadh dár
ndaoine óga,” ar sí. “Nuair a thosaigh
mise sa phost seo, bhí 12,000 duine
óg ag fágáil na scoile, is é sin 47%,
gan Bhéarla ná Mata, nó gan
Ghaeilge agus Mata, ag brath ar an
dalta. Anois, tá an figiúr sin íslithe go
41%, is é sin 9,500. Ach níl sé sin
maith go leor. Ba mhaith liom na
hathruithe a tháthú agus a chur i
bhfeidhm. Táimid i ndiaidh maoir-
siú a dhéanamh ar dheireadh scrúdú
an 11+. I gceann ceithre bliana eile,
bheadh na hathruithe go léir curtha i
bhfeidhm go láidir agus dhéanfadh
sé difríocht ollmhór. Tá an Eaglais
Chaitliceach ag imeacht ó roghnú
acadúil agus tá faomhadh tugtha
againn cheana féin do dhá scoil ar
mhaith leo críoch a chur leis an
gcóras seo, is iad sin Scoil Loreto
agus Naomh Chillian. Tá sé seo ag
tarlú ag ráta níos moille i measc
scoileanna Protastúnacha nó
scoileanna a fhreastalaíonn ar
pháistí Protastúnacha den chuid is
mó.”

Cén fáth?
“Tá droch-cheannaireacht pho-

laitiúil ann ón DUP agus ón UUP,” a
deir an tAire. “Deir siad go bhfuil
siad buartha faoin tearcgh-
nóthachtáil, ach bhí díospóireacht ar
bun againn an lá cheana agus bhí
binsí na nAontachtaithe folamh.
Ceapaim go bhfuil an DUP ‘caught
on a hook’ leis seo. Ina bhforógra
toghcháin siar in 1989, mhaígh siad
go rabhadar glan i gcoinne roghnú
acadúil ag aon bhliain déag d’aois,
agus go bhfuil sé míchothrom ar na
páistí. Ach níl siad ag cloí leis sin.
Dúirt Sinn Féin go rabhamar i
gcoinne an 11+, go ndéanfadh muid
gach rud chun fáil réidh leis, agus tá
sé sin déanta againn. Is ‘teach cártaí’
é seo. Ní chreidim go mbeidh
scoileanna gramadaí againn ag
déanamh scrúduithe breakaway i
dTuaisceart na hÉireann i gceann
cúpla bliain.”

Deir an tAire go bhfuil córas
oideachais i bhfeidhm sa Tuaisceart

a thagann ón gcéad seo caite.
“Tá sé as dáta, is seanchóras é,” ar

sí. “Níl sé oiriúnach don fheidhm
anois, agus ní dóigh liom go raibh sé
riamh. Thug muid míreanna mearaí
de pholasaithe idirnasctha le chéile,
ag díriú ar fheabhsú scoile, agus ar
aird ar leith a tharraingt ar
dhrochthorthaí agus ar conas iad a
fheabhsú.”

Ní torthaí acadúla amháin atá i
gceist ag an Aire. Tá sí ag iarraidh go
mbreathnófar ar conas cuidiú le
dalta atá ag fáil grád D, é sin a ardú
go C. 

“Cad faoin bpáiste atá sa lár? Is
faoi gach páiste ag comhlíonadh a
gcumais ag gach staid atá sé,” ar sí. 

Luann an tAire Ruane Clár Tógála
Scoile na Roinne.

“Le ceithre bliana anuas, thóga-
mar níos mó scoileanna nua agus
chaitheamar níos mó airgid ná riamh
cheana. Sa dá bhliain sular tháinig
mise isteach sa phost, tugadh €64
milliún agus €91 milliún ar ais chuig
státchiste na Breataine, agus sin ón
gclár tógála amháin. Níl mise ag tab-
hairt airgead ar bith ar ais. An rud atá
déanta againn ná airgead breise a
fháil, agus suíomhanna do chúig
scoil déag eile, ó mhí Lúnasa seo
caite.”

Cad faoin Ghaelscolaíocht?

“Tá sé ag dul ó neart go neart, agus
muid tar éis faomhadh a thabhairt
d’ocht mbunscoil úra. Tá ceithre iar-
bhunscoil lán-Ghaeilge againn ó
thuaidh anois, in ionad dhá cheann.”

Admhaíonn an tAire áfach go
bhfuil ‘bearna’ ann go fóill maidir
leis an Ghaeloideachas ag leibhéal na
hiar-bhunscoile.

“Ach tá Coláiste Feirste i ndiaidh
feabhsú go mór agus is scoil d’ard-
chaighdeán ar fad í. Táimid i ndiaidh
an caighdeán sna scoileanna ar fad a
ardú go mór.”

Tuairiscíodh le déanaí go raibh
fadhbanna i gcuid de na
Gaelscoileanna, cosúil le Bunscoil an
Iúir i gContae an Dúin.

“Má fhaigheann scoil tuairisc chi-
gireachta nach bhfuil sásúil go leor,
cuireann muid acmhainní breise
isteach sa scoil, tacaíonn muid leo
agus déanann muid idirghabháil
fhoirmiúil,” a deir an tAire. “Sprea-
gann muid dóibh cuairteanna a
thabhairt ar scoileanna eile, oibriú
chun an caighdeán a ardú, agus aird
a thabhairt ar na laigí atá acu agus na
rudaí ar gá dóibh díriú orthu. Ní
bhfuair Bunscoil an Iúir cigireacht
mhaith ach tá siad ag obair leis an
roinn agus leis an mbord cigireachta
agus táim cinnte go n-éireoidh leis
an scoil teacht amach as seo cosúil le
go leor scoileanna eile.”

Tá €2 mhilliún tugtha ag an Roinn
d’Iontaobhas na Gaelscolaíochta i
mbliana. Úsáidfear an t-airgead sin
do scoileanna nach bhfuil na critéir
ceart acu go fóill, agus tugann sé
foirgneamh dóibh le bheith ag obair
as go dtí go sroicheann siad na
critéir. 

Clár eile atá an-tábhachtach ná
clár trí bliana le traenálaithe CLG
agus IFA, do na bunscoileanna.

“In go leor bunscoileanna, níl
múinteoirí corpoideachais traenáilte
acu. Mar gheall ar an gclár seo, téann
traenálaithe óga, fuinniúla isteach
sna bunscoileanna agus iad ag plé le
hos cionn 30,000 páiste,” arsa

Ruane.
D’fhógair an tAire Ruane tuilleadh

maoinithe don chlár seo ar an
gCéadaoin agus mar sin beidh sé á
rith ar feadh ceithre bliana eile. Tá
buiséad ceithre bliana aontaithe
d’earnáil an oideachais cheana féin.
Deir an tAire go bhfuil an
Gaeloideachas ‘ag croílár gach
polasaí laistigh den roinn agus ag
croílár gach uile chraobh den
oideachas.’

Faoi stiúir Chaitríona Ruane,
tugadh aistritheoirí isteach sa roinn
den chéad uair. 

“Táimid ag cur cainteoirí Gaeilge
ag lár gach earnála agus sin atá de
dhíth,” ar sí. 

Tá Coláiste Feirste ag tógáil cás
cúirte in aghaidh na Roinne mar
nach bhfuil seirbhís bhus ann do na
daltaí. An bhfuil idirdhealú á
dhéanamh ar Ghaelscoileanna sa
Tuaisceart? Deir an tAire go bhfuil an
fhadhb seo mar thoradh ar fhadhb
níos mó agus níos doimhne fós.

“Nuair a fhágann páistí a gcuid
bailte féin le freastal ar mheánscoil
lán-Ghaeilge, ní hé sin an freagra ar
na fadhbanna atá againn leis an
soláthar d’iar-bhunscoileanna lán-
Ghaeilge. Nuair a thaistealaíonn
páiste uair an chloig nó uair go leith
le dul go hiar-bhunscoil Ghaeilge, tá
sé no sí ag fágáil a c(h)eantair agus a
p(h)obail féin.”

Cén réiteach atá ar an bhfadhb,
mar sin?

“Ceann de na rudaí a rinne mé
chun an fhadhb seo a réiteach ná
aonaid nua Ghaeilge a bhunú i
gCaisleán Uidhilín i gContae an
Dúin, i nDroichead an Chomaraigh i
dTír Eoghain agus in Ard Mhacha.
Caithfimid leanacht ar aghaidh leis
an soláthar seo. Níl muid ag iarraidh
tuilleadh páistí ar bhusanna le
haghaidh tréimhse níos faide gach
lá. Táimid ag iarraidh tuilleadh
soláthair iarbhunscoileanna ar fud
an Tuaiscirt.”

Má fhanann an tAire Ruane mar
Aire Oideachais an Tuaiscirt ar feadh
cúpla bliain eile, cad iad na
tosaíochtaí a bheidh aici?

“Leanacht ar aghaidh ag cur
comhionannais ag croílár gach gné
den oideachas. Ba mhaith liom
deireadh iomlán a chur le roghnú
acadúil sa chóras oideachais. Ba
mhaith liom gréasán d’iar-bhun-
scoileanna maithe a thógáil sa Tuais-
ceart agus leanacht ar aghaidh leis
an gclár tógála. Tarlaíonn 30% den
fhoghlaim laistigh den seomra
ranga, agus an 70% eile sa bhaile
agus sa phobal; ba mhaith liom na
naisc idir an scoil, an baile agus an
pobal a láidriú agus a bhrú chun
tosaigh,” ar sí.

“Tá droch-cheannaireacht
pholaitiúil ann ón DUP
agus ón UUP. Deir siad go
bhfuil siad buartha faoin
tearcghnóthachtáil, ach
bhí díospóireacht ar bun
againn an lá cheana agus
bhí binsí na nAontach-
taithe folamh” – Caitríona
Ruane

An tAire Oideachais ó thuaidh, Caitríona Ruane, agus í ar cuairt chuig Iarbhunscoil St. Colm i mBéal Feirste le déanaí.

Buama Marfach
in Iarúsailéim 

Ciarán Dunbar

TAR éis gur maraíodh duine
amháin agus gur gortaíodh breis
is 30 i mbuama ag stad bus in
Iarúsailéim, tá sé geallta ag
príomh-aire Iosrael, Benjamin
Netanyahu, go ngníomhóidh Ios-
rael “go hionsaitheach agus go
freagrach” agus iad ag iarraidh
smacht a fháil ar chúrsaí
slándála. 

Ba shaoránach na Breataine an
bhean a maraíodh. 

Ba é seo an chéad mhór-ionsaí
ar Iarúsailéim le tamall de
bhlianta. 

Dúirt Netanyahu, “Tá siad ag
iarraidh ár ndaingneacht a chur
faoi bhrú ach tá rún docht
daingean againn chun an stát
agus a chuid saoránach a cho-
saint.”

Tagann an ionsaí seo coicís tar
éis gur feallmharaíodh teaghlach
de lonnaitheoirí Iosrael sa Bhru-
ach Thiar agus iad ina gcodladh. 

Fuair lánúin, beirt pháiste óg
agus leanbh bás san ionsaí seo sa
lonnaíocht Itamar, gar do Nablus. 

Tá breis is míle lonnaitheoir
Iosraelach ina gcónaí i lonnaíocht
Itamar atá mídhleathach faoi dhlí
idirnáisiúnta. 

Paistí maraithe in ionsaí
Iosrael ar Gaza
Danny Brown

NUAIR ata súile an domhain ar
an Libia agus an cogadh marfach
atá ag gabháil ar aghaidh sa tír
sin, rinne Iosrael ionsaí ar Gaza
Dé Máirt inar maraíodh naonúr,
triúr acu ina bpáistí.

Tharla an chéad ionsaí i gcean-
tar Shejaiya nuair a scaoil Arm
Iosrael buama moirtéir le teach a
raibh paistí ag imirt peile taobh
amuigh de.

Maraíodh triúr paistí agus gor-
taíodh beirt eile san eachtra.

Ba iad Mohammed Jihad Al-
Helo (11 bliain d’aois), Yassir Aed
Al-Helo (15 bliain d’aois) agus
Ahmed Hamed Al-Helo (8 bliain
d’aois) an triúr páiste a maraíodh
san ionsaí agus Mohammed
Saber Hararh (20 bliain d’aois)
agus Yassir Hamed Al-Helo (50
bliain d’aois) an bheirt eile.

Níos moille sa lá rinne Iosrael
ionsaí le buama ladrainn agus
maraíodh ceathrar ball de Hamas
i ndeisceart Gaza.

Bhí lá náisiúnta mairgnigh i
nGaza Dé Céadaoin do na daoine
a maraíodh sna hionsaithe agus
dúirt Príomh-Aire Gaza, Ismail
Haniyeh, go raibh sé in am ag na
Náisiúin Aontaithe cosc a chur ar
eitleáin Iosrael in aer-spás Gaza
mar atá siad ag déanamh sa Libia.

Dúirt urlabhraí thar ceann rial-
tas Iosrael go raibh siad buartha
gur maraíodh páistí sna hion-
saithe ach gur caitheadh
diúracáin amach as Gaza isteach i

ndeisceart Iosrael i gceantar
Beersheba.

Tá pleananna ann cabhlachán
úr a chur go Gaza le hearraí tógála
agus leighis a thabhairt chuig an
limistéar atá faoi léigear ag Ios-
rael le blianta.

D’ionsaigh forsaí Iosrael an
ceann deireanach agus maraíodh
naonúr ar bord na loinge as an
Tuirc, an MV Mavi Marmara.

Tá an grúpa Turcach IHH, a
d’eagraigh an cabhlachán anu-
raidh, ag beartú an chéad cheann
eile a sheoladh i dtreo Gaza i mí
Bealtaine.

D’iarr rialtas Iosrael ar thíortha
eile cinnte a dhéanamh nach
seolfar na báid mar go bhfuil rún
acu stop a chur leis an “ghrio-
gadh Palaistíneach”, mar a
thugann siad ar an phlean is
déanaí.

Bhí dhá bhad as Éirinn ar an
chabhlachán deireanach agus tá
rún ag lucht tacaíochta na
bPailistíneach ar a laghad ceann
amháin a chur leis an chabh-
lachán nua seo.

Duirt Éanna Ó Donghaile, an
Gael óg as Doire a bhris an léigear
coicís ó shin nuair a thug scaifte
acumála stroighne isteach tríd an
teorainn idir an Éigipt agus Gaza,
go bhfuil sé tábhachtach go
mbeadh gnáth-dhaoine as Éirinn
atá feargach faoi eachtraí Iosrael
páirteach in agóidí in éadan na n-
ionsaithe mar nach féidir bheith
ag brath ar rialtais ná ar pho-
laiteoirí a gcás a dhéanamh.

Tá Ard-Rúnaí na Náisiún Aon-
taithe, Ban Ki-Moon, “imníoch”
faoi chúrsaí i nGaza agus i ndeis-
caert Iosrael, de réir urlabhraí
thar ceann na heagraíochta.

Béarla á 
bhrú ar
Ghaeilgeoirí
ó thuaidh
Ar lean ó leathanach a
haon

“De réir Dhaonáirimh
2001 tá Gaeilge ag níos mó
na 10% de phobal an
Tuaiscirt, ach is cosúil
nach bhfuil cearta 167490
den phobal céanna
aitheanta ag lucht an
Daonáirimh mar atá siad
in áiteanna eile ar na
hoileáin seo,” a deir
POBAL.  Chun gearán
scríofa a chur chuig lucht
an Daonáirimh, seol chuig
an seoladh seo é:
Gníomhaireacht
Staidrimh agus Taighde
Thuaisceart Éireann,
McAuley House, 2-14 Sráid
an Chaisleáin, Béal Feirste,
BT1 1SA.

Seisiún eolais don
tsamhail nua mhaoinithe 
Treasa Bhreathnach 

TÁ an próiseas maidir le
‘samhail nua mhaoinithe’ Fho-
ras na Gaeilge fós ag treabhadh
ar aghaidh agus iad ag eagrú
dhá sheisiún eolais do na hea-
graíochtaí Gaeilge agus don
phobal.  Is ar an 30 Márta a
eagrófar an chéad seisiún eolais
chun aiseolas agus tuairimí
maidir leis na critéir do na
scéimeanna a phlé.  

Beifear ag déanamh plé ar:
Comhthéacs na hoibre go gin-
earálta; Abhcóideacht agus
taighde; Raidió Pobail; agus na
hEalaíona.  

Fógrófar na scéimeanna seo
d’earnáil iomlán na Gaeilge agus
tá sé i gceist go mairfidh an
maoiniú do na scéimeanna ar
feadh trí bliana, ach beidh
maoiniú gach bliana úire ag
brath ar dhul chun cinn sa bhli-
ain roimhe sin.  

Tá sé i gceist go mbeidh
costais riachtanacha leis an
tionscadal a chur i bhfeidhm
leis an maoiniú.  

Beidh an dara seisiún eolais á
eagrú luath in Aibreán chun plé
a dhéanamh ar na scéimeanna
seo: Oideachas; Cumasú pobail;
Tacaíocht do theaghlaigh; agus
an Óige.  

Is i gceanncheathrú Fhoras na
Gaeilge i mBaile Átha Cliath a
bheidh na seisiúin eolais á
reáchtáil.  

Tá sé i gceist chomh maith go
mbeidh próiseas comhair-
liúcháin phoiblí á reáchtáil ón
28 Márta go dtí an 14
Meitheamh chun aiseolas a fháil
ón phobal.

Is de bharr treorach a thug an
Chomhairle Aireachta
Thuaidh/Theas i mí na Nollag
2009 d’Fhoras na Gaeilge atá an
tsamhail nua mhaoinithe á hea-
grú.  

An Ghaeilge ag mealladh
Meiriceánach go hÉirinn 

Meadhbh Ní Eadhra

SHEOL Coimisiún Fulbright in Éirinn
Dámhachtainí Staidéar Samhraidh ar an
nGaeilge an tseachtain seo, a chuirfidh ar
chumas shaoránaigh na Stát Aontaithe atá
ag déanamh staidéir ar an nGaeilge faoi
láthair sna Stáit Aontaithe páirt a ghlacadh
i gcúrsaí Gaeilge sa Ghaeltacht in Éirinn an
samhradh seo. 

Tá na dámhachtainí á gcur ar fáil le
tacaíocht ón Roinn Gnóthaí Ealaíon,
Oidhreachta agus Gaeltachta agus ón
gCrannchur Náisiúnta. Tá saoránaigh na
Stát Aontaithe atá ina gcónaí sna Stáit Aon-
taithe agus atá cláraithe faoi láthair ar chúr-
saí Gaeilge sna Stáit Aontaithe agus iad tar
éis ar a laghad téarma amháin teagaisc a
dhéanamh incháilithe le hiarratas a

dhéanamh.  Gheobhaidh iarrthóirí rathúla
dámhachtain airgid (luach uasta €5,000)
chun taisteal, teagasc, cóiríocht agus
costais béilí a chlúdach ionas go mbeidh
siad in ann páirt a ghlacadh ina rogha cúrsa.
Is é 29 Aibreán 2011 an spriocdháta le
haghaidh iarratas. Le tuilleadh eolais a
fháil, féach ar www.fulbright.ie. Ina thean-
nta sin, d’fhógair Coimisiún Fulbright, i
gcomhar le hOllscoil Notre Dame, seoladh
na Comhdhála ‘Inter-changes: Conference
on Learning and Teaching the Irish Lan-
guage’.  

Sa chomhdháil seo, tabharfar iad sin atá
ag múineadh Gaeilge sna Stáit Aontaithe le
chéile chun scrúdú a dhéanamh ar an
gcleachtas reatha, an méid a d’fhéadfaí a
dhéanamh amach anseo agus tuarascáil ar
an staid reatha a bhaineann le foghlaim na
Gaeilge sna Stáit Aontaithe. 

Ag caint ar na dámhachtainí, dúirt an
tAire Stáit ar a bhfuil freagracht as an
nGaeilge, Dinny Mc Ginley T.D., go bhfuil
‘lúcháir’ air go bhfuil a Roinn ag cur cistiú ar
fáil do Choimisiún Fulbright chun tacú leis
an chlár oibre tábhachtach seo. 

Barack Obama: ‘Persona
non Grata’ i Meisiceo!
Tomás Mac Síomóin

Dhá bhliain ó shin, d'ea-
graigh duine de na man-
gairí drugaí ba mhó i
Meicsiceo, Arturo Bel-
trán Leyva, cóisir mhór

bunga bunga don Nollaig ag a raibh
“nua gach bia agus sean gach dí” ar
fáil do na haíonna.

Agus iad ag baint feidhm as fearais
leictreonacha, d'aimsigh gníomhairí
de chuid Stáit Aontaithe Mheiriceá, a
bhí ag obair i Meicsiceo, láthair na
scoraíochta seo. Chuireadar fios ar
aonad de chuid Fhórsaí Speisialta
arm na tíre úd. D'ionsaíodar siúd
Beltrán Leyva agus a lucht leanúna.
D'éirigh leis ealú ón láthair, in ain-
neoin gur gortaíodh sa mbolg é. Ach
lean bleachtairí Poncánacha a lorg a
fhad le hárasán áirgiúil a bhí aige. A
bhuíochas leis an eolas a chuireadar
siúd ar fáil, rinne 200 saighdiúir,
agus tancanna ag tacú leo, ionsaí ar
an árasán seo. An lá dár gcionn, bhí
pictiúir de chorpán Beltrán Leyva, é
smeartha le fuil agus clúdaithe le
nótaí bainc agus slabhraí óir, le
feiceáil ar leathanaigh thosaigh
nuachtáin Mheicsiceo.

Bhí údaráis agus gnáthmhuintir
Mheicsiceo buíoch an tráth úd as an
gcúnamh seo a bhí á sholáthar ag an
gcomharsa béal dorais, SAM, agus
iad i ngleic chrua leis na cairtéil
chumhachtacha dhea-eagraithe atá
taobh thiar de ghnó na ndrugaí. Dhá
bhliain ar aghaidh, tá inchur na
bPoncánach sa gcogadh seo
méadaithe go mór. Ach tá buíochas
na Meicsiceach ag trá ar líne reatha.
Léiríonn aistarraingt ambasadóir
SAM go Meicsiceo, Carlos Pascual,
seachtain ó shin méadú ar an tean-
nas idir an dá stát úd.   

Tuige an t-athrú seo?
Maíonn polaiteoirí agus eagarfho-

cail nuachtáin Meicsiceo go
sáraíonn iompar na ngníomhairí
Poncánacha flaithiúnas Mheicsiceo.
Deir siad go síleann Uachtarán SAM
nach bhfuil tábhacht ar bith leis an
dlí ar an taobh theas den Rio
Grande, an abhainn ar an teorainn
idir an dá stát. Óir, san iarracht atá á
déanamh aige tacú le hUachtarán
Mheicsiceo, Felipe Calderon, ina
chogadh siúd in aghaidh na
gcairtéal drugaí tá údarás tugtha ag
Barack Obama do shaighdiúirí agus
do ghníomhairí SAM neamhshuim a
dhéanamh de bhunreacht Mheic-
siceo.

Bíonn gníomhairí rúnda de chuid
SAM i Meicsiceo páirteach i gcúléis-
teacht ar chomhráití mangairí drugaí
ar an nguthán. Agus is dual dóibh a
bheith armtha nuair a thrasnaíonn
siad an Rio Grande, dar leis an New
York Times. Le mí anuas, tá ladrainn
(drones) mhíleata de chuid fhórsaí
míleata SAM, den chineál atá in

úsáid san Afganastáin agus san
Iaráic, á n-úsáid go rialta ag na Pon-
cánaigh in aerspás Mheicsiceo le
faire ar lucht na gcairtéal. 

Breathnaíonn muintir Mheicsiceo
ar an iompar seo mar ionsaí ar
fhlaithiúnas a dtíre. Óir ní ligeann dlí
Mheicsiceo d’eachtrannaigh gunnaí
a iompar, ná a bheith i mbun cúléis-
teachta leictreona ná bleachtaireach-
ta taobh istigh de chríocha Mheic-
siceo. Mar sin, ní bhaineann fearg na
Meicsiceach le “claontaí náisiúnacha
sa scothaicme pholaitiúil”, mar a
thug tráchtaire Poncánach amháin
uirthi, ach le prionsabail bunúsacha
bhunreachtúla a chosaint.

Is údar mór imní do phobal Mheic-
siceo anois é go ndearna rialtas
Calderon neamhshuim iomlán dá
ndualgaisí bunreachtúla. Go
deimhin féin, tá sé léirithe go

hoscailte  ag Calderon nach cás leis
riail an dlí ó thosaigh sé ar a
“chogadh in aghaidh drugaí”, le
tacaíocht na bPoncánach, ceithre
bliana ó shin. Níor bhac, agus ní bha-
cann, a rialtas le haghaidh a thab-
hairt ar fhréamhacha sóisialta agus
eacnamaíocha ghnó na ndrugaí.
Ach, le tacaíocht SAM, roghnaigh sé
“straitéis dhícheannaithe”. Tá sé seo
dírithe ar na mangairí móra drugaí a
mharú agus ligint do na dreamanna
éagsúla atá ag plé le smugláil agus
díol drugaí bheith ag troid eatarthu
féin. Tá súil acu araon go lagóidh a
leithéid cairtéil na ndrugaí amach
anseo.                 

Tá ag teip glan ar an gcur chuige
seo an cuspóir luaite a bhaint
amach. Anuas air sin, tá sé níos
deacra ná riamh coirpigh na ndrugaí
a idirdhealú ar ghníomhairí an rial-

tais. In áit coireanna a fhiosrú agus
amhrastaigh a chur os comhair na
cúirte, maraítear amhrastaigh, beag
beann ar an dlí. Ní nach ionadh,
maraítear fir, mná agus páistí
neamhurcóideacha nuair a
dhéanann fórsaí an rialtais ionsaithe
ar thearmainn lucht na ndrugaí.
Thuairiscigh Coimisiún Náisiúnta
Mheicsiceo um Chearta Daonna 110
cás dá leithéid, ar a laghad, anu-
raidh. Agus mar a tharla i gcás
mharú Beltrán Leyva, is nós anois
leis na fórsaí slándála corpáin na
capos marbha a mhaisiú le nótaí
bainc agus le slabhraí óir, á léiriú
don phobal, mar a bheidís ina ndea-
thorthaí ar an “gcogadh ar dhrugaí”.

I ngeall ar thacaíocht na bPoncá-
nach do straitéis mhífhreagrach seo
Calderon, tá col mhuintir Mheic-
siceo le riarachán Obama ag méadú
as éadan. Chuir an clár oibre úd Fast
and Furious go mór le deireanas leis
an drochmheas céanna. Faoin gclár
seo, lig an Biúró um Alcól, Tobac,
Airm agus Ábhair Phléascacha i SAM
dá ngníomhairí 1,700 gunna a chur
thar an Rio Grande. D'éirigh le cuid
de na coirpigh is fuilbhéasaí i Meic-
siceo a lámha a fháil ar chuid den
lastas seo. Tá agóid láidir déanta ag
Dáil Mheicsiceo, ag grúpaí ceart
daonna agus ag an Eaglais
Chaitliceach in aghaidh an chláir
seo. Tháinig ambasadóir SAM i
Meicsiceo, Carlos Pascual, faoi ion-
saí tréan as eolas faoin gclár céanna
a cheilt ar rialtas Mheicsiceo. Agus,
mar atá cruthaithe ag sceitheadh de
chuid Wikileaks, rinne an fear céan-
na tagairtí maslacha do chumas
fhórsaí slándála Mheicsiceo. Ní díol
iontais go bhfuil ionadaí dá leithéid
aistarraingthe ag an Rannóg Stáit in
Washington.    

Anuas ar Fast and Furious, is beag
ar fad atá á dhéanamh ag údaráis
SAM le cosc a chur ar easpórtáil
mhídhleathach gunnaí go Meic-
siceo. Is cnámh nimhneach spairne
é seo idir an dá stát, óir maraíodh
35,000 de mhuintir Mheicsiceo in
eachtraí foréigneacha le ceithre
bhliana anuas.   

D'fhéadfadh iompar
mídhleathach na bPoncánach i
Meicsiceo buille an bháis a thabhairt
do riarachán Calderon. Easaon-
taíonn 43% den daonra leis an gcaoi
a bhfuil an caidreamh déthaobhach
le SAM. á láimhseáil ag an bpró-
Phoncánach, Felipe Calderon. Is
ionann é seo agus méadú de 12% le
hais anuraidh. De réir mar a
bhraitear go bhfuil Calderon ró-
ghéilliúil do na Poncánaigh, tá meas
na Meicsiceach air ag laghdú. 

Chuile sheans go gceapann Barack
Obama go bhfuil a pholasaí ag tacú
lena chomh-uachtarán ó dheas. A
mhalairt ghlan atá ag tarlú, dar le
muintir Mheicsiceo. 

Is údar mór imní do phobal
Mheicsiceo anois é go
ndearna Riarachán
Calderon neamhshuim iom-
lán dá dhualgaisí bun-
reachtúla. Go deimhin féin,
tá sé léirithe go hoscailte
aige nach cás leis riail an dlí
ó thosaigh sé a “chogadh ar
dhrugaí”, le tacaíocht na
bPoncánach, ceithre bhli-
ain ó shin. Níor bhac, agus
ní bhacann, a rialtas le
haghaidh a thabhairt ar
fhréamhacha sóisialta agus
eacnamaíocha ghnó na
ndrugaí.



Oidhreacht
agus 
Seanchas
Béil
Treasa Bhreathnach 

TUAIM : Tabharfar seimineár chun
léargas faoinár n-oidhreacht
béaloidis agus seanchas béil a chur
in iúl, amárach i Halla Synod, in Ard-
Eaglais Mhuire i dTuaim ag tosú óna
9.30rn ar aghaidh. Beidh deis agaibh
éisteacht le caint ó Maud Hand,
léiritheoir craolta agus oideachasóir
atá lonnaithe i nGaillimh agus a
bhfuil an comhlacht ‘Hand Around
the World Productions’ aici. 

Tabharfaidh sé caint dar teideal
‘Scéalta na ndaoine agus leideanna
chun iad a bhailiú’.  Is é an t-údar
Críostóir Mac Cárthaigh a thabhar-
faidh caint dar teideal ‘Oidhreacht
agus bunábhar cultúrtha i nGaillimh
Thuaidh’ agus é ag breathnú ar roin-
nt nósanna, traidisiún agus seanchas
béil a bhfuil taifead déanta orthu i
gceantar thuaisceart na Gaillimhe.
Beidh an t-údar Caoilte Breathnach i
láthair chomh maith agus é ag tais-
peáint roinnt sleamhnán ó bhail-
iúchán Cresswell.  I 1956 tháinig an t-
antraipeolaí Robert Cresswell go
Cinn Mhara, áit ar chaith sé timpeall
18 mí agus in 2010 bhronn sé a chart-
lann nótaí, grianghraf, scannán agus
sleamhnán ar Éirinn.   

Tar éis lóin cloisfidh sibh ón Dr
Mary Muldowney faoi ‘Stair ón
gcosmhuintir, ag úsáid agallaimh
labhartha stairiúla do thaighde
pobail agus stair oibre’.  Is údar í an
Dr Muldowney a bhfuil leabhair
éagsúla scríofa aici, mar ‘The Second
World and Irish Women: An Oral

History’, agus ‘Trinity and its Neigh-
bours: An Oral History’, agus
oibríonn sí mar chuid d’fhoireann
Ionad na Nua-Staire i gColáiste na
Tríonóide chomh maith.  

Ina diaidh beidh Tomás Mac Con-
mara, comhordaitheoir an togra
‘Cuimhneamh an Chláir’ i láthair.
Fear é Tomás atá lárnach i gcaomh-
nú agus cosaint oidhreacht
chultúrtha an Chláir leis na blianta
anuas.   Ar deireadh sa tráthnóna
beidh scannán le Ms Tamsin Cava-
liero á thaispeáint, ‘R.E.C.A.L.L:
Fiosrú stair an chaidrimh idir an
lucht siúil / agus an pobal lonnaithe i
gContae Shligigh’. Is togra áitiúil
staire é seo ag déanamh iniúchta ar
an gcaidreamh céanna idir an dá
phobal le hos cionn 100 bliain.

Beidh costas de €10.00 ar an gceard-
lann lae seo agus is féidir tuilleadh
eolais a fháil ó Ms Marie Mannion sa
Chomhairle Contae ar (091) 509198
nó mmannion@galwaycoco.ie

Gardaí 
Tarrthála Trá
Shéasúr an
tSamhraidh
2011
Treasa Bhreathnach 

TÁ Comhairle Contae na Gaillimhe
ag lorg iarratas ó dhaoine cáilithe do
phoist mar Gharda Tarrthála Trá do
Shamhradh 2011.  Caithfear an té a
chuireann isteach ar an bpost a bhei-
th 17 mbliana ar a laghad faoin 1
Bealtaine agus caithfidh siad gradam
mar Gharda Tarrthála Trá ó Sháb-

háilteacht Uisce na hÉireann nó a
chomhionann a bheith acu.  Is féidir
le daoine a bhfuil Teastas Tarrthála a
4 acu agus atá ag ullmhú le bheith
ina nGardaí Tarrthála Trá cur isteach
ar an bpost chomh maith.  Táthar ag
rá go bhfuil eolas ar an nGaeilge
inmhianaithe ach deir siad nach
bhfuil sé riachtanach.  Is féidir
foirmeacha iarratais a fháil ón Roinn

Acmhainní Daonna i gComhairle
Contae na Gaillimhe nó glaoch ar
(091) 5093030.  Is féidir teagmháil a
dhéanamh tríd an suíomh idirlín
www.galway.ie nó le ríomhphost ag
hr@galwaycoco.ie. Is é an Luan beag
seo (an 28 Márta) ag 4in an dáta
deireanach d’fhoirmeacha iarratais a
bheith faighte ag Comhairle Contae
na Gaillimhe.   

NUACHTRÉIGIÚNACH
CONNACHTA

NUACHT

Seoltar scéalta chuig:
nuacht@gaelsceal.ie

I R E L A N D

Duais €350
le buachan
Glac páirt i gcomórtas CU Factor na Gaillimhe

Comórtas tallainne d’óige Chonamara 
Amhránaíocht, damhsa, agallamh beirte, scéalaíocht, 

lúibíní nó aon rud eile!

Tá an comórtas á eagrú ag Comhar Creidmheasa 
Cholm Cille agus beidh sé ar siúl in:

Óstán na Páirce, An Spidéal, 
Dé Sathairn 16 Aibreán 2011 @ 12, meán lae

I R E L A N D

le buachan
350€Duais 

le buachan
350

I R E L A N D

Aibreán 201

lúibíní nó aon rud eile!

Dé Sathairn 16 
An Spidéal, Óstán na Páirce, 

Cholm Cille agus beidh sé ar siúl in:
Tá an comórtas á eagrú ag 

Amhránaíocht, damhsa, agallamh beirte, scéalaíocht, 
Comórtas tallainne d’óige Chonamara 

1 @ 12, meán lae

lúibíní nó aon rud eile!

Aibreán 201
An Spidéal, 

Cholm Cille agus beidh sé ar siúl in:
Comhar Creidmheasa

Amhránaíocht, damhsa, agallamh beirte, scéalaíocht, 
Comórtas tallainne d’óige Chonamara 

Bridget Bhreathnach le scoláirí ó
Scoil Náisiúnta Iognáid, Bóithrín na
Sliogán, Co. na Gaillimhe ag seoladh
leabhar nua Bridget, Lúlú agus an
Oíche Ghlórach, ag siopa leabhar
Dubray's, Sráid na Siopaí, Gaillimh,
le déanaí. Is iad Futa Fata foil-
sitheoirí́ an leabhair. Tuilleadh eolais
ar www.futafata.com.  PIC: SEÁN Ó

MAINNÍN



Scéalta Cheatharlach
Meadhbh Ní Eadhra

Féile na
Lusanna i
nGairdíní
Delta
CUIRFEAR tús le Seachtain Lusanna
an Chromchinn i nGairdíní Céad-
faíoch Delta i mBaile Cheatharlach ar
an Luan, 28 Márta agus leanfar leis
an bhféile álainn seo go dtí an
Domhnach, 3 Aibreán. Tugann féile
seo na lusanna deis dóibh siúd go
bhfuil suim acu sa gharraíodóireacht
bailiúchán de bheagnach 10,000 de
na lusanna buí de gach aon sórt a
fheiceáil ag fás sna gairdíní.
Osclaíodh Gairdíní Céadfaíoch Delta
go hoifigiúil sa bhliain 2007 agus is
éard atá iontu ná ceithre ghairdín
déag nasctha le chéile le tírphictiúir
fhoirmiúla agus neamhfhoirmiúla
araon. Ceiliúrann gach gairdín san
ionad na heilimintí nádúrtha, mar
shampla uisce, cloch, plandaí agus
duilliúr. Tá scairdeáin uisce ag sla-
parnach ann, plandaí cumhra
neamhghnácha, chomh maith le
plandaí agus a lán eile nach iad. Is fiú
go mór cuairt a thabhairt ar
Ghairdíní Delta am ar bith ach go
háirithe i rith Fhéile na Lusanna.
Tuilleadh eolais ar www.deltacen-
tre.org 059 9143527 nó ar www.car-
lowtourism.com 059 9130411.

Leabhar
Power i
gCeatharlach
EAGRAÍODH seisiún léitheoireachta
i gcomhar le Leabhar Power i siopa
leabhar Byrnes World of Wonder
mar chuid d’Fhéile na Gaeilge i
gCeatharlach. Thaistil an t-údar
aitheanta Gabriel Fitzmaurice ó

LAIGHIN
NUACHT

Seoltar scéalta chuig:
nuacht@gaelsceal.ie

Féile
Raifteirí 
Treasa Bhreathnach 

IS ón lá inniu a reáchtálfar Féile
Raifteirí i mBaile Locha Riach agus
leanfaidh sé ar aghaidh go dtí an
Domhnach beag seo. Beidh Aifreann
na féile san ardeaglais ag cur tús leis
an fhéile, á cheiliúradh ag Easpag
Chluain Fearta, an Dr. Seán Ó Ciarbaí
ag 8in.  Ina dhiaidh sin beidh ceard-
lann amhránaíochta le hOrla Ní
Fhinneadha san Áirse (The Arch Bar)
ag tosú ag 8.30in agus ag 9.30in san
ionad céanna beidh oscailt na féile. 

Is é Gabriel Rosenstock a bheidh
mar fhear an tí agus beidh ciorcal
oscailte filíochta agus amhrá-
naíochta ar bun chomh maith le ceol

ó Chomhaltas Ceoltóirí Éireann
Mhaigh Cuilinn.  

Cuirfear tús leis na himeachtaí
maidin amárach, leis an seó puipéad
‘Clann Linn’ i Leabharlann Bhaile
Locha Riach ag 10rn.  Óna 11rn-1in
beidh ceardlann ‘Haiku’ do dhaoine
fásta i gCúl an Tí le Gabriel Rosen-
stock agus óna 3-5in reáchtálfar
Ceolchoirm na nÓg le hÚna Ní
Fhlannagáin i halla mór Óstán Locha
Riach.  Seolfar an DVD den scannán
‘Mise Raiftearaí – An Fíodóir Focal’, a
taispeánadh ní ba luaithe sa bhliain
ar TG4 leis an gcomhlacht léiriúchán
Sónta Teo, in Óstán Locha Riach le
Tadhg Mac Dhonnagáin agus Seán Ó
Cualáin ag 7in.  Ag 8.30in beidh deis
agaibh éisteacht le ceol den scoth ó
Martin Hayes agus Steve Cooney in
‘Ceolchoirm Mhór na Féile’ in Óstán
Locha Riach.  

Mar chlabhsúr ar an bhféile ar an
Domhnach beidh teacht le chéile i

Rafterys’ i gCreachmhaoil i
gcomhair seisiún ceoil, agus tabhar-
far cuairt ar uaigh Raifteirí i Reilig
Cillínín, Creachmhaoil.
www.lochariach.com

Cleasathon-
Inis Oírr
ÁRAINN : Ar an Satharn agus Domh-
nach 23 & 24 Aibreán, sin deireadh
seachtaine na Cásca, beidh
Cleasathon-Inis Oírr á rith den chéad
uair ar Inis Oírr, Oileáin Árann. Ar an
Satharn beidh rás eachtraíochta 10k
timpeall le cladach ann chomh
maith le rás agus siúlóid bhóthair
10k. Ar an Domhnach beidh lá
imeachtaí clainne ann. 

Gheobhaidh tú chuile eolas ag
www.cleasathon-inisoirr.info  

Mar sin seo é do sheans roimh
dheireadh an Earraigh leis na cosa a
shíneadh agus tú féin a shearradh!

Tá Cleasathon feiliúnach do thrí
leibhéal aclaíochta:

Má tá do chosa láidir lúfar, tá cúrsa
duitse ar an duirling.

Más duine tú le croí breá tréan
seans go bhfeilfidh an cúrsa bóthair
duit.

Más fearr leat cuideachta agus
comhrá lean an cúrsa bóthair do
shiúlóid álainn. 

Bí leis an gcéad bhuíon a thabhar-
faidh faoi dhuirling agus róidíní Inis
Oírr! 

Tá Cleasathon Inis Oírr á eagrú ag
Cleas Teo. agus rachaidh an t-
airgead chuig seirbhísí pobail na
cuideachta agus chuig an RNLI.

Ciorcal
Comhrá le
bunú
MIONLACH : Tionólfar cruinniú ar
an Máirt, an 29 Márta in Óstán an
Menlo Park, Gaillimh chun ciorcal
comhrá nó grúpa labhartha Gaeilge a
bhunú. Tá na céadta grúpa den
chineál seo bunaithe ar fud na tíre
agus thar lear áit a mbíonn deis ag
daoine atá líofa sa Ghaeilge agus iad
seo atá ag foghlaim na Gaeilge teacht
le chéile agus comhrá a dhéanamh i
nGaeilge, is cuma cén caighdeán atá
acu. Tá lucht bainistíochta Óstán an
Menlo Park lánsásta tacaíocht a
thabhairt don togra seo agus tá an
Ghaeilge in úsáid go forleathan acu i
gcomharthaíocht agus ar bhealaí
difriúla eile. Tosóidh an cruinniú ag
a 9i.n. agus beidh cupán caife saor in
aisce le fáil. Tuilleadh eolais le fáil ó
Dheasún ag 086-2279549 

Antoinette Giblin, a fuair bonn an Connacht Tribune in OÉ
Gaillimh as an marc is fearr a bhaint amach sa chúrsa MA san
Iriseoireacht in 2010. In éineacht léi tá Tommie Gorman, RTÉ
agus Uachtarán OÉ Gaillimh, an Dr James J Browne. Bron-
nadh Gradam Donna Ferguson ar Lorraine O’Hanlon a fuair
an marc is fearr sa mhodúil craoltóireachta ar an gcúrsa MA. 

Seachtain na Gaeilge á comóradh i gColáiste Ghearóid Naofa, Ghlac scoláirí ó
Choláiste Ghearóid, Caisleán an Bharraigh, Maigh Eo, páirt i gcomórtas raidió as
Gaeilge. Fuair siad teastas ó Ghael-Linn de bharr a gcláir spleodraigh faoi cheol,
spórt agus imeachtaí éagsúla don aos óg.  Ba é Art Ó Súilleabháin láithreoir an
chláir. Ina theannta sa phictiúr tá Eoin Ó Grádaigh, Pól Mac Donncha, Caoimhín
Ó Ciana, Dónal agus Seán Ó Baoill agus Oisín Ó Cadhain. 

Chiarraí chun a bheith i láthair agus
a chuid filíochta agus scéalta a
léamh do dhaltaí bunscoile. Is faoi
thionscnamh de chuid Leabhar
Power a reáchtáladh an ócáid chun
léitheoireacht na Gaeilge a chur
chun cinn agus chun tacaíocht a
thabhairt d’údair a scríobhann i
nGaeilge. Bhain na daltaí an-sult as
an seisiún léitheoireachta agus
chuireadar réimse leathan de cheis-
teanna ar an údar faoina shaol agus a
shaothar agus é i mbun pinn.
Mhínigh sé dóibh go gcuireann sé an
chéad dréacht de dhán ar páipéar
taobh istigh de chúpla uair an chloig
ach go dtéann sé ar ais chuige arís
agus arís eile sula mbíonn sé sásta é
a chur i gcló. Scríobhann Gabriel as
Gaeilge agus as Béarla do pháistí
agus do dhaoine fásta agus bhain sé
an-taitneamh as a chuid ama leis na
daltaí. Mar a dúirt sé féin, bhain sé
‘súp’ as an ócáid.

The Arabian
Nights le
bheith ar
stáitse in
Éirinn den
chéad uair
Meadhbh Ní Eadhra

BAILE ÁTHA CLIATH : Léireofar an
dráma The Arabian Nights ar stáitse i
mBaile Átha Cliath ar feadh cúig

oíche, ag tosú ar an 29 Márta.
Scríobh an drámadóir agus stiúrthóir
Meiriceánach mór le rá, Mary Zim-
merman, The Arabian Nights. Is
athinsint é ar cheann de na heipicí is
iontaí sa litríocht dhomhanda agus
déanann sé ceiliúradh ar an tsamh-
laíocht agus ar an seanchas. Déantar
beochan ar an scéal One Thousand

and One Nights sa dráma seo i
mbealach greannmhar, rómánsúil,
dáiríre agus finscéalach.  

Is í Susie Kennedy MA, Léachtóir
sa Drámaíocht, atá ina stiúrthóir ar
Léiriúchán Chéimí ITBÁC (DIT) ar
The Arabian Nights.

Tá 22 aisteoir óg atá oilte sa ghlu-
aiseacht, sa rince, san amhránaíocht

agus san aisteoireacht i mbun léiriú
fuinniúil agus samhlaíoch ar an
téacs agus tá na haisteoirí ar fad ag
déanamh BA sa Drámaíocht in
ITBÁC. Go bunúsach, is sraith scéal-
ta laistigh de scéal é The Arabian
Nights. Crochtar na scéalta thart tim-
peall ar scéal Rí Shahrayar, a bhí
curtha as a mheabhair mar thoradh
ar mhídhílseacht a mhná. 

Is turas draíochtach é trí sheansaol
an Mheánoirthir ina mbaintear úsáid
as amhránaíocht, damhsa agus
seachmall. Tabharfar an lucht
féachana ó sheomra leapa an Rí i
mBagdad trí chúirteanna ríoga agus
háraim, trí ghaineamhlaigh teo agus
trí mhargaí cumhra. Cuirfear
domhain dhraíochtacha i láthair ina
bhfuil éin ag caint agus crainn ag
crónán. Buailfidh siad le carachtair
aisteacha agus tharraingteacha
cosúil le ginid ghlinne eitilte agus
gúil, ceannaí sotalach a dhéanann
mídhiscréid mhíchlúiteach, damh-
sóir boilg darb ainm Perfect Love
agus bean lonrach darb ainm Sympa-
thy.

Cuireann ceol agus damhsa an
Mheánoirthir go mór leis an eachtra
dhraíochtach seo. Tá ceol

nuachumtha Dermott McDermott
agus Glen Austin ag tionlacan na n-
amhrán. 

Osclófar The Arabian Nights Dé
Máirt, 29 Márta agus leanfar leis go
dtí 2 Aibreán in The Cube, Project
Arts Centre, Baile Átha Cliath 2.
Beidh sé ar siúl ag 8in ón 29 Márta go
2 Aibreán ag 8in agus beidh seó eile
ar siúl ar an 2 Aibreán ag 3.15in. Tá
ticéid ar fáil ar €15 (€10 le lacáiste) ó
www.projectartscentre.ie nó trí
ghlaoch a chur ar 01-8819613.

Imeachtaí
Chlub an
Chonartha
Meadhbh Ní Eadhra

BAILE ÁTHA CLIATH : Reáchtáladh
Comórtas an Chailín Gaelaigh aréir i
gClub Chonradh na Gaeilge i mBaile
Átha Cliath, do CLG Na Gaeil Óga.
Bhí oíche den scoth ag gach éinne
agus beidh tuilleadh spraoi sa chlub
anocht agus oíche amárach. Beidh
Oíche na mBriotánach ar siúl anocht,
le ceol agus rincí ón mBriotáin ag
tosú ag 9.30in. Beidh saorchead
isteach. Beidh Oíche na mBall ar siúl
amárach, le ceol den scoth ó
phíobaire uilleann den scoth,
Éamonn Breathnach, agus an sein-
nteoir iomráiteach Larry Kinsella ar
an gconsairtín. Beidh piontaí le fáil
ar €3. Beidh saorchead isteach do
gach ball agus aon aoi amháin in
éineacht leis/léi. €7 a bheidh ann do
dhaoine nach baill iad.

Gaelchaint: Ag spreagadh
ógánaigh Átha Cliath
Meadhbh Ní Eadhra

IS minic a dhéantar trácht ar dhi-
anchúrsaí Gaeilge, ar ranganna
comhrá agus ar choláistí
samhraidh do dhaoine óga. Is
bealaí iad seo go léir leis an
nGaeilge a mhúineadh agus a scai-
peadh ach de ghnáth, bíonn costas
i gceist agus i bhformhór de na
cásanna, foghlaimíonn daoine i
ngrúpaí, in éineacht le daoine eile. 

Cuirfear tús go luath le togra
nua spéisiúil, Gaelchaint, a thab-
harfaidh deis do dhaoine óga uair
an chloig a chaitheamh ag fogh-
laim na Gaeilge gach seachtain ar
feadh tréimhse seacht seachtaine,
saor in aisce. Beidh na daoine óga
ag foghlaim ó theagascóir agus ní
bheidh siad ag foghlaim mar chuid
de ghrúpa mór. 

In ionad an chur chuige sin,
gheobhaidh siad deis am a
chaitheamh le múinteoir ina n-

aonar nó le hógánach eile, chun
feabhas a chur ar a gcuid Gaeilge.
Clár Teagaisc Dheonaigh atá i
gceist, sa Charnán (Dolphin's
Barn) agus in Árais Fatima (Fatima
Mansions), agus tosóidh sé ar an 11
Aibreán. 

Is iad na Gaeil Óga, grúpa a
bhfuil sé de sprioc aige úsáid
shóisialta na Gaeilge a chruthú i
measc aos óg na hardchathrach,
atá taobh thiar den phlean nua seo
agus tá siad ag iarraidh ar Ghaeil-
geoirí na hardchathrach páirt a
ghlacadh sa chlár trí uair an chloig
in aghaidh na seachtaine a roinnt
le hógánach amháin nó beirt.
Beidh an togra ar siúl i gceantair
atá suite lámh le chéile ar imeall
chroílár chathair Bhaile Átha
Cliath agus atá go mór faoi mhíb-
huntáiste ó thaobh cúrsaí
oideachais de. 

Is mór an trua é ach déantar fail-
lí i bhfoghlaim na Gaeilge ach go

háirithe. Deir na Gaeil Óga gur rud
é sin atá le feiceáil go soiléir i
dtorthaí an Teastais Shóisearaigh
agus na hArdteistiméireachta sna
ceantair. An marc is airde a fuar-
thas i gceachtar den dá scrúdú seo
sa bhliain 2010 ná 'C' sa scrúdú
Gnáthleibhéil. 

Is í an aidhm ghearrthéarmach
atá leis an gclár teagaisc seo ná
cumas labhartha na Gaeilge a fhor-
bairt i measc aos óg an cheantair. 

Nuair a bheidh an sprioc sin
bainte amach bunófar Club Óige sa
cheantar mar chuid de phróiseas
céimiúil chun úsáid shóisialta na
Gaeilge a chruthú agus a chothú.
Reáchtálfar an clár i gcomh-
pháirtíocht leis an 'Dolphin House
Homework Club'
(http://rialtolc.com/) agus an 'Fati-
ma Homework Club'
(http://f2c.ie/?page_id=331). 

Beidh traenáil lae á cur ar fáil do
na teagascóirí deonacha a bheidh

gann ar thaithí nó á lorg. Is é an t-
oideachasóir clúiteach, Éamonn Ó
Dónaill, ó Ghaelchultúr Teoranta a
chuirfidh an traenáil ar fáil in
Ionad Pobail Fatima Dé Satharn an
9 Aibreán. 

Rachfar tríd an ábhar múin-
teoireachta, na modhanna is
praiticiúla le tabhairt faoi na
ceachtanna agus tabharfar
léirthuiscint ar chúlraí na ran-
npháirtithe áitiúla ar mhaithe leis
an toradh is tairbhiúla agus is
éifeachtaí a bhaint as an gclár. 

Iarrtar orthu siúd a mbeadh
spéis acu páirt a ghlacadh mar
theagascóirí sa chlár ceannró-
daíoch seo teagmháil a dhéanamh
leis Na Gaeil Óga chomh luath
agus is féidir le go mbeidh rath ar
an gcur chuige pleanála teanga
seo. 

Is deis iontach í seo d'aon duine
atá ag iarraidh taithí mhúin-
teoireachta.  

Clodagh agus Fiona ó Choláiste
UISCE ag mealladh Daithí Ó Sé
isteach san uisce úr, nuair a seoladh
Scéim Scoláireachta UISCE i nDún
Laoghaire le déanaí. Tá €10,000 de
scoláireachtaí tugtha amach i
mbliana do chúrsaí UISCE agus
€10,000 fós le tabhairt. Tá daltaí in
ann cur isteach ar an scéim ar ár
suíomh www.uisce.ie.



Scéalta Chorca 
Dhuibhne 
Breandán Mac Gearailt

Seó Bóthair
MURA bhfuil agat ach pocán gabhair
bí i lár an aonaigh, dar leis an sean-
ráiteas. Is amhlaidh atá ag lucht
turasóireachta ó Chiarraí na
laethanta seo. Tamall ó shoin chin-
neadar ar bhus dhá stór a chur ar an
mbóthar i Sasana le, mar a deir siad,
na turasóirí a chailleadar a mheal-
ladh ar ais. Tá an bus seo agus a
fhoireann le trí seachtainí a
chaitheamh i Sasana agus é meáite
acu bheith i láthair ag aon
mhórócáidí a mheasaid a bheadh
buntáisteach dá gcúram. Bhíodar i
láthair i Londain ag Paráid Lá ‘le
Pádraig. Bhíodar ana-shásta leis an
bpoiblíocht a fuaireadar dá bharr.

Tá sé i gceist acu ní amháin an
scéal a scaipeadh le mannaí éagsúla
ach tá siad le 40,000 mata beorach a
scaipeadh ar ghalfchumainn i
gcomharsanachtaí mar Luton,
Londain, Manchain, Learpholl agus
bailte poirt na mbád farantóireachta.
Tá ainm Chiarraí in airde ó thaobh
gailf de agus seo iarracht eile fós le
teacht i dtír ar an ngalfaire Sasanach.
Ní bheidh fhios againn go dtí go dta-
gann an séasúr turasóireachta cén
tionchar a bhí ag an mbus bóthair
seo nó, níos cirte, ‘Seo Bóthair’
Chiarraí. Is í tuairim na coitiantachta
ná go mbeidh toradh ana-dhearfach
ar an iarracht agus cuid acu siúd atá
sa tionscal turasóireachta den tuair-
im gur ana-bheartas é, ós rud é go
mbeidh, dar leo, Banríon Eibhlís
Shasana ag teacht go hÉirinn.

Cé go ndeir siad gurb é Sasana an
margadh eachtrach is mó atá againn,
léiríonn suirbhé ar chúrsaí
turasóireachta i gCorca Dhuibhne go
bhfuil Poncánaigh chun tosaigh
orthu. Dar leis an suirbhé seo a
deineadh le linn an tsamhraidh anu-
raidh bhí breis bheag agus 98% acu
siúd a tháinig sásta go maith leis an
gceantar. Thuig breis agus 80% go
rabhadar i gceantar Gaeltachta agus
bhí 97% ana-shásta le meon fáil-
teach an phobail. 

Tugadh fé ndeara go raibh titim de
beagnach 10% ar mhargadh Shasana
ó deineadh an suirbhé deireannach

sé bliana ó shoin. Réiteoidh an Bus
Bóthair an fhadhb sin, má tá fuas-
cailt i ndán di.

Gan amhras bhí daoine tógtha leis
na radharcanna. Cinnte léirigh an
suirbhé seo a d’eagraigh Údarás na
Gaeltachta ná beidh aon teip ar an
dturasóireacht mar go raibh 98%
den sé chéad duine a ghlac páirt sa
suirbhé tar éis a chur in iúl gur
mhaith leo teacht ar ais. Bhí 51% ar a
gcéad thuras go dtí an gceantar, rud
atá beagnach 15% níos aoirde ná an
meán náisiúnta. Den 5.4% a léirigh
aon mhíshásamh, ba
dhrochléarscáileanna, faid ó aer-
phort, droch-chomharthaí bóthair
agus deacracht le bus poiblí a fháil,
na gearáin a deineadh. Ó thaobh bia
de bhí míshásamh beag fé áiteanna
daora agus saora.

Is ea, mura dtagann turasóirí ina
sluaite i mbliana beidh canrán agus
casaoid ann, ach ní bheidh gabhadh
leis mar go mbeidh bliain ana-
mhaith ag an dturasóireacht i gCiar-
raí, ach go háirithe i gCorca Dhuib-
hne, más fíor a gcloisimíd ós na
saineolaithe. Institúid Teicneo-
laíochta Thrá Lí a d’eagraigh agus a
réitigh an suirbhé d’Údarás na
Gaeltachta.  

Ealaín i bPáras na
Fraince
AN tseachtain seo thug mórsheisear
Duibhneach, díobh siúd gur mór acu
ealaín, Páras ortha féin ar feadh cúig
lá. Bhí, cloisim, cur amach maith ar
thaibhseacht radharcanna agus
dhánlanna Pháras ag cuid acu. Dúirt
cúpla duine acu go mbeifeá ag tais-
teal ar feadh trí mhí sara mbeadh

aon éachtaint cheart fachta agat ar
an saothar taitneamhach ealaíne atá
sa chathair gan an Louvre a áireamh,
mar a bhfuil 35,000 saothar ealaíne
agus 16km de phasáistí. Thugadar
cuaird ar Choláiste na nGael mar ar
fearadh fáilte rompu. Sásta agus
ana-shásta a bhí na daoine úd a
thaistil. Dar le cuid acu gur deacair
aon chathair a chur ar aon bhonn le
cathair Pháras. 

Scéalta Báis 
SEACHTAIN bhrónach a bhí ag pobal
Iarthar Dhuibhneach an tseachtain
seo, go mór mhór i nDún Chaoin mar
a bhfuair Máire Ní Shé/Uí Dhúgáin ó
Bhaile na Rátha bás in aois bliain
agus daichead. Bhí sí tar éis babhta
gairid breoiteachta ailse. Maireann a
céile Jan agus cúigear páistí óga.
Múinteoir i Scoil Dhún Chaoin ba ea
Máire go raibh gnaoi an phobail
uirthi go forleathan. Seod aisteora
agus cailín cneasta geanúil ba ea í,
arsa an fear mór drámaíochta Liam Ó
Mathúna ó Chorcaigh. Chuir Liam
aithne uirthi nuair a bhí sí ag
múineadh i gCorcaigh agus bhí ana-
mheas aige uirthi.

Cúpla lá roimhe sin fuair Caoimhín
Mag Uidhir, Bleá Cliathach a bhí
pósta le bean ón gClochán Dubh, bás
in aois a hocht agus cheithe fichid.
Bhí sé ar an gClochán Dubh le blianta
fada. Fear fíorgheanúil ba ea é, a bhí
an-ghníomhach i gcúrsaí lúthchleas-
aíochta ina óige. Bhíodh sé páirteach
i rásaí treas-tíre, cuid acu ar son na
hÉireann. Maireann triúr clainne, ag
áireamh a mhic Mícheál a d’aistrigh
scon scan go dtí an gceantar lena
chéile agus a gclann cheolmhar cúig
bliana ó shoin.

I bParóiste Fhionntrá fuair duine
des na daoine is sine in Éirinn bás in
aois 104 [ón 6ú Márta]. Fear go raibh
ana-shuim ar fad aige i gcaid/peil ba
ea Jeaic Sheáin Mhicilín Ó Caomhá-
naigh ó Bhaile an Liaigh. Bhí ana-
chuimhne aige go deireadh agus
ana-ghreann ag baint leis. Trócaire
Dé ar a n-anamacha. 

An tAire Nua
Jimmy Deeni-
han i gCorca
Dhuibhne

IS léir go bhfuil faobhar chun oibre
ar an Aire Jimmy Deenihan mar gur
bheartaigh sé bualadh le hion-
adaithe ós na Comharchumainn
agus na Coistí Forbartha i gceantar
Chorca Dhuibhne tráthnóna Lá ‘le
Pádraig.

Dar le Jimmy níl aon teora leis na
buanna atá ag Corca Dhuibhne mar
láthair le fás a chur leis na healaíona
agus leis an dturasóireacht. Thagair
sé do thábhacht láthair ealaíon a
bheith sa Daingean. Ba léir ná raibh
fhios aige go cruinn an dul chun cinn
atá déanta ar an dtogra seo cheana,
togra a bhí i gcroí Mhíchíl Uí Fhion-
náin, go ndéana Dia trócaire ar a
anam. Dúirt Áine Mhic Amhlaoibh

Dánta ó dhá thaobh an
Atlantaigh ag an nDámhscoil
Seán Ó Loingsigh

DÁMHSCOIL thras-Atlantach agus
dhá-theangach chomh maith a bhí
i mBaile Bhúirne i mbliana nuair a
d’fhreastail Uachtarán Dhámhscoil
Mhúscraí Uí Fhloinn, an Moinsí-
neoir  Pádraig Ó Fiannachta, agus a
chomhfhile ó Chalifornia, Holly
Anne Wilcox, ar an scoil filióchta a
reachtáladh in Óstán Gobnatan.

Tá H.A. Wilcox ag cur le chéile
cnuasach filíochta faoi láthair, agus
í i mbun staidéir ar chúrsaí staire
agus béaloideasa faoi chomhairle
Uí Fhiannachta i mbaile an Dain-
gin.

Tugadh cuireadh don bhanfhile
dán d’aithris ag an ndámhscoil
agus do léigh sí an dán In Praise of
Folly a bheidh sa chnuasach atá le
foilsiú go luath.

Ní ag moladh amadántaíochta a
bhí Colm Ó Meachair, Cúil Aodha,
nuair a thug sé cuntas fileata ar an
gcuma ar bhuaigh Co. na Mí
craobh peile Chúige Laighean anu-
raidh, agus an pheil caite isteach sa
líontán in aghaidh Co Lú chun an

bua a thabhairt don fhoireann
ríoga. “An rógaire chaith sé an
liathróid isteach san eangach  lena
lámh,” a dúirt Colm.

Bhí dán ag Cléireach na Dámh-
scoile, Peadar Ó Liatháin, mar
gheall ar an Olltoghchán: “Bhí an t-
athair neimhe sa bhféar fada ag
feitheamh,” a d’aithris Peadar.

Bhain An Cheist a bhí ag an
gCléireach d’fhilí na dámhscoile i
mbliana leis an ngéarchéim eacna-
maiochta atá sa tír agus ina dhán
do luaigh Pascal Mac Gabhann,
Baile Átha Cliath, an freagra a thug
an toghlach san Olltoghchán.

“Ceiliúraimís (fosta) an réabh-
lóid is daonlathaí, nuair a chaithea-
mar ár vótaí go stuama tréan, gan
braon fola a shileadh ná urchar a
scaoileadh, thugamar sceilp do
fhairtheoirí faillíocha na tine.”

Is iondúil don nDámhscoil a
bheith ag gluaiseacht ar aghaidh
agus an lucht éisteachta ag
cabaireacht ina measc féin agus
dánta á n-aithris, ach bíonn fhios
acu nuair a bhíonn scéal ar leith á
insint. Bhí ciúnas le brath nuair a

d’aithris Séamus Ó Laoghaire,
Daingean na Saileach agus Carraig
an Ime ó dhúchas, dán álainn
faoina mháthair a d’imigh ar shlí
na fírinne anuraidh.

Bhí scéal faoin mbás ag an Moin-
síneoir Ó Fiannachta chomh
maith, ach é curtha in iúl amhail is
go raibh sé ina bhuachaillín óg arís
i gCorca Dhuibhne, mar ar cail-
leadh mac dá chomharsain go
luath tar éis dó teacht ar an saol -
cur síos fileata ar an dtírdhreach
álainn ag tabhairt Peig Sayers chun
cuimhne agus í ag dul i ngleic le
caillteanas, gan duairceas le brath
ach dóchas.

Is iondúil chomh maith do
lúibíní nuachumtha a bheith
curtha i láthair ag an nDámhscoil
agus bhain an slua de 60 duine an-
thaitneamh as ‘Téanam ort go
Lidle liom’ a chan na hamhrá-
naithe iomráiteacha Eilís Ní Shúil-
leabháin agus Máire Ní
Chéileachair, agus é cumtha ag
deirfiúr Eilís, Nóirín Ó Dálaigh ó
Thrá Lí agus ó Chúil Aodha ó
dhúchas.

'Lúcháir' - na himreoirí Abán Ó Ríordáin agus Jason Mac Cárthaigh, Baile
Bhuirne, le Corn Shraith Iarthar Chorcaí a bhuaigh an cumann sacair áitiúil,
Peileadóirí an tSuláin, sa chluiche deireanach sa séasúr a imríodh i gCúil
Aodha Dé Domhnaigh seo caite. (PIC: Ó LOINGSIGH)

go raibh láthair drámaíochta agus
siamsaíochta bunaithe sa tsean-
mhainistir, ‘An Lab’, ach go bhfuil
iarrachtaí ar siúl an foirgneamh a
dhíol fé láthair. Bhí sí den tuairim go
mba cheart don stát an foirgneamh a
choimeád mar áis phobail.

Thagair an tAire do scata
scéimeanna ealaíon agus do
bhealach ealaíon teilifíse. Labhair go
leor ionadaithe ós na coistí éagsúla.
Cinnte ba í an neamh-chinnteacht
atá ag baint leis an nGaolainn i súile
an Taoisigh an chloch ba mhó ar
phaidrín formhóir a bhí i láthair.
Dúradh leis an aire a bhí socair
séimh, ach atá ar bheagán Gaeilge,
go raibh sé fíorthábhachtach go
mbeadh airgead ag Údarás na
Gaeltachta le postanna a chruthú,
má bhí aon chiall le bheith leis an
Straitéis fiche bliain don nGaolainn.
Fé láthair tá €6 mhilliún ag teastáil
ón Údarás. Dúradh ná raibh aon
duine ag cáiseamh gur cheart cior-
ruithe a dhéanamh ar eagraíochta
forbartha eile mar an an tÚdarás For-
bartha Tionscail ach gurbh aisteach
gur cuireadh gad marfach ar Údarás
na Gaeltachta de 37%.

Dúirt an tAire Deenihan go
mbeadh sé i dteagmháil ar bhonn
rialta le hionadaithe ós na hea-
graíochtaí a bhí i láthair. Gheall sé go
ndéanfadh sé a dhícheall.

Fear go bhfuil
ceol ann 
GHLAC an t-amhránaí agus an fear
grinn, Páidí ‘Mhárthain’ Mac Gear-
ailt, páirt le Banna Fife agus Droma
an Daingin ar a 6 a chlog ar maidin
Lá ‘le Pádraig. Seo an chéad dream
ceoil in Éirinn a fháiltíonn roimh lá
féile Aspal na nGael. Shiúladar
sráideanna an Daingin ag fáiltiú go
spleodrach roimh Lá Phádraig. Bhí

Aifreann ina dhiaidh sin acu agus
d’fhreastail Páidí ar an Aifreann. Ina
dhiaidh thug sé a aghaidh siar le
seasamh ag geataí séipéil ag bailiú
do Chonradh na Gaeilge. Tar éis an
méid sin d’fhreastail sé ar Aifreann
ar an gCarraig agus chan. Ina dhiaidh
sin ghlac sé páirt sa  mhórpharáid
leis an mbanna ceoil agus ina dhi-
aidh sin chan sé arís agus arís eile.
Sin fear go bhfuil ceol ann.

Comhairleoirí
Nua 
AINMNÍODH ceathrar Comhairleoirí
nua ag cruinniú de Chomhairle Con-
tae Chiarraí ar an Luan seo caite. Ba
iad san Matt Griffin, in ionad a choil
ceathar Brendan FG, ó Chaisleán na
Mainge, a bhuaigh suíochan Dála i
nDáilcheantar Chiarraí Theas, John-
ny Healy-Rae, mac an chomhairleora
Danny Healy-Rae, deartháir do
Mhícheál ó Chill Garbhán a
ghnóthaigh suíochán Dála, John Cul-
loty, in ionad an Teachta Tom Flem-
ing ó Scartach an Ghleanna, agus
Gillian Wharton, Comhairleoir Baile
i dTrá Lí, in ionad an TD Arthur
Spring ó Thrá Lí. 

Lindisfarne
IS léir go bhfuil méadú mór ar an líon
daoine a théann thar lear ar
oilithreachtaí le tamall anois. Beidh
dream ón gceantar seo ag dul go San-
tiago de Compostela mí Bealtaine.
Beidh Díseart an Daingin ag súil go
mbeidh gasra breá ag dul anonn go
Northumbria i dtuaisceart Shasana,
ón 17ú go dtí 21ú Iúil, le láithreacha
go raibh  baint ag manaigh Gael leo,
mar Lindisfarne, a fheiceáil. Is é an
tAthair Séamus Mac Síthigh, sa
Díseart, agus an seandálaí Isabel

Bennett, na príomheagraithe.
Deirtear linn gur 700 euro an lán-
chostas, eitilt ó Chorcaigh go New-
castle, gach bus, bia agus cead
isteach dtí iarsmalanna thall. Tá go
leor a deir gur fiú an turas. 

Múscraí
Oíche amhrá-
naíochta san
Ionad Cultúrtha
REACHTÁLFAIDH lucht Scéim For-
bartha Amhránaíocht Mhúscraí, Ais-
ling Gheal, oíche speisialta san Ionad
Cultúrtha i mBaile Bhúirne anocht,
Dé hAoine an 25 Márta, chun ceil-
iúradh faoi leith a dhéanamh ar
amhránaíocht agus amhránaithe
Chill na Martra agus Réidh na nDoirí.   

Beidh amhránaithe nach mbíonn
le cloisint go minic ar stáitse ann
chomh maith le rannpháirtithe a
ghlacann páirt i scéim Aisling Gheal.
Orthu siúd a bheidh ag glacadh
páirte chomh maith beidh na
hamhránaithe agus na cumadóirí
Noel Shine, Mary Green agus Ger
Wolfe. 

Ba in 2000 a cuireadh eagraíocht
Aisling Gheal ar bun agus tá toradh
na scéime le feiscint maidir le
hamhránaithe óga ó Ghaeltacht
Mhúscraí atá ag buachaint duaisean-
na ag an Oireachtas ó shin.

Is iad na hamhránaithe Máire Ní
Chéileachair, Eibhlís Uí Thuama
agus Eilís Ní Shúilleabháin atá mar
theagascóirí sna scoileanna i
nGaeltacht Mhúscraí le haghaidh
scéim Aisling Gheal, agus is í Liadh
Ní Riada atá mar riarthóir ar an
eagraíocht a fheidhmíonn faoi scáth
an Ionaid Chultúrtha. Cuirfear tús
leis an oíche amhránaíochta ar a 8.30
anocht.

Féile Uladh 
na Scoildrá-
maíochta
CATHAIR ARD MHACHA : Tá tús curtha
le Féile Uladh na Scoildrámaíochta in
Amharclann Ionad an Mhargaidh in Ard
Mhacha inniu, Dé hAoine 25 Márta. Bhí
an oscailt oifigiúil ag a deich a chlog ar
maidin agus beidh Gaelscoil Uí Néill,
Gaelscoil na bhFál, Bunscoil Dhún
Pádraig, Gaelscoil Ghleann Darach,
Gaelscoil Adhamhnáin, Scoil Choilm
Cille, Bunscoil an Chaistil, Scoil
Adhamhnáin, Scoil Bhríde, Pobalscoil
Ghaoth Dobhair, Coláiste Ailigh,
Gaelscoil Ultain, Coláiste Chaitríona,
Gaelscoil na Daróige, Gaelscoil Éadain
Mhóir, Gaelscoil na gCrann agus neart
scoileanna eile ag glacadh páirte san
fhéile inniu agus amárach. Beidh an
mholtóireacht ar siúl ag deireadh an lae
amárach agus bronnfar na duaiseanna
ag 5.15in i ndiaidh seisiún ceoil. 

Bua na hEalaíne
ag daltaí Bhun-
scoil Chnoc
Chaitríona
Meadhbh Ní Eadhra

ARD MHACHA : Léirigh daltaí óga ó
Bhunscoil Chnoc Chaitríona in Ard
Mhacha go bhfuil bua na healaíne acu le
déanaí, nuair a tharraing siad pictiúir de
na bailte fearainn sa chontae. Páistí ó
Chumann Gaeilge na scoile a tharraing
na pictiúir, agus cuireadh an tionscadal
seo ar taispeáint in Ionad Thrian
Phádraig in Ard Mhacha i rith Sheach-
tain na Gaeilge. Shocraigh CAIRDE Teo,
grúpa Gaeilge atá lonnaithe in Ard
Mhacha, an tionscadal seo le béim a lea-
gan ar bhunús Gaeilge ainmneacha na
mbailte fearainn in Ard Mhacha.
Míníodh ainm na mbailte fearainn do
na páistí ionas go mbeadh siad ábalta
pictiúr a tharraingt a chuirfeadh ciall na
logainmeacha in iúl. Léirigh na pictiúir
samhlaíocht agus bua ealaíne na ndal-
taí, agus bhí tionchar dearfach ag na
pictiúir tarraingteacha dathúla ar an
saol mór. I ngan fhios dóibh féin, tá
paistí Bhunscoil Chnoc Chaitríona ag

teagasc Gaeilge don phobal. Fuair na
páistí an-chuidiú óna gcuid múinteoirí
sa chumann Gaeilge, ón Oifigeach For-
bartha Gaeilge ó CAIRDE Teo, Seán Ó
Maoilsté, agus ó scoláirí ó Choláiste
Chaitríona a thagann isteach chuig an
gcumann Gaeilge gach seachtain. 

“Bhain na páistí an-sult as an tion-
scadal seo agus is léir go bhfuil an-dúil
acu san ealaín. Le tamall anuas, tá béim
á chur arís eile ar úsáid ainmneacha na
mbailte fearainn in Ard Mhacha agus
bhí na páistí breá sásta foghlaim faoi
logainmneacha a gceantar féin,” a dúirt
Seán Ó Maoilsté agus é ag labhairt faoin
tionscadal seo. “Léiríonn na logainm-
neacha go raibh an Ghaeilge in úsáid in
Ard Mhacha leis na cianta agus
tuigeann na páistí seo go bhfuil an
Ghaeilge beo bríomhar go fóill. Is ion-
tach an rud é go bhfuil na páistí seo
agus daoine óga in Ard Mhacha agus ar
ndóigh ar fud na tíre ag cur spéise sa
Ghaeilge arís. Is léir gur thaispeáin an
tionscadal seo do na páistí go bhfuil an
Ghaeilge tábhachtach agus go bhfuil fei-
dhm leis an Ghaeilge sa cheantar seo
agus tá súil agam go leanfaidh siad leis
an Ghaeilge san iarbhunscoil agus níos
faide anonn sa saol.” 

Pictiúrlann do
Ghaoth Dobhair
Anton Mac Cába

TÁTHAR ag súil go mbeidh pictiúrlann i
nGaoth Dobhair don chéad uair le scór
bliain. Thug Comhairle Contae Dhún na
nGall cead cuid d’Óstán Ghleann
Bheatha – nó ‘An Dodge’ mar a tugtar air
– a aistriú ina phictiúrlann.

Tugadh an cead don fhear gnó Aodh
Ó Dochartaigh. Tá cead aige cuid den
fhoirgneamh a aistriú ina trí sheomra
scannán. Mar chuid den chead
pleanála, leag an Chomhairle Contae
síos coinníoll go mbeadh comharthaí na
pictiúrlainne i nGaeilge chomh maith
lena bheith i mBéarla. Níor luigh sé sin
go hiomlán le haighneacht Údarás na
Gaeltachta chuig an gComhairle. D’iarr
siadsan go mbeadh na comharthaí ar
fad as Gaeilge.

Is mac é Aodh Ó Dochartaigh le PJ
Doherty, tógálaí agus óstóir aitheanta as
Gaoth Dobhair. Tá Aodh Ó Dochartaigh
ina stiúrthóir ar chúig chomhlacht san
iomlán. Dúirt urlabhraí thar ceann
Údarás na Gaeltachta go raibh forbróir
eile i dteagmháil leis an Údarás maidir
le pictiúrlann a thógáil ar an eastát tion-
sclaíoch i nGaoth Dobhair. “Ceadaíodh
staidéar féidearthachta dó leis na
féidearthachtaí a fhiosrú,” arsa an t-
urlabhraí. “De réir mar thuigeann muid
tá an fiosrúchán seo beo go fóill.”

Scéalaíocht i
dTír Chonaill
DÚN LÚICHE : Beidh oíche scéalaíochta
ar siúl in Ionad Cois Locha i dTír Chonaill
Déardaoin seo chugainn, 31 Márta. Beidh
na seanchaithe is fearr sa chontae i
láthair, agus iad ag obair i gcomh-
pháirtíocht le daltaí bunscoile ón
Ghaeltacht. Tosóidh an ócáid ar 7in agus
tá costas €5 ar thicéid. Tá saorchead
isteach ag páistí. 

Rita Uí Mhurchú Eibhlín Hamilton, Máire Uí Dhonnacha agus Eibhlín De Bhuilbh, a bhuaigh Tráth na gCeist in Óstán
Clarion, Corcaigh le linn Sheachtain na Gaeilge. Bhí 22 bord san iomlán páirteach ar an oíche agus reáchtáladh an
ócáid ar fád trí Ghaeilge. Is iad Gaeilgeoirí Cois Laoi a d'eagraigh an Tráth na gCeist.

ULAIDH
NUACHT

Seoltar scéalta chuig:
nuacht@gaelsceal.ie

Foireann peile nua na mban ag Laochra Loch Lao

Meadhbh Ní Eadhra

IS cinnte go bhfuil baill ó Chumann
Lúthchleas Gael Laochra Loch Lao
(Béal Feirste) ag gníomhú ar mhana
s’acu, ‘Lean ar aghaidh’. Tá an club
le foireann peile na mban a chur
isteach ar Chomórtas Peile na
Gaeltachta i mbliana. Beidh an
comórtas ar siúl i nDún na nGall i
mí an Mheithimh agus tá mná Loch
Lao chun a ndícheall a dhéanamh
peil den scoth a imirt i rith an
deireadh seachtaine mór seo.
Bunaíodh Laochra Loch Lao, atá
lonnaithe in iarthar Bhéal Feirste,
ag deireadh na bliana 2006 agus tá
siad i ndiaidh ról lárnach a imirt sa
phobal áitiúil, an Ceathrú
Ghaeltachta, ó shin. Tá mná an chu-
mainn ag eagrú cheana féin don
chomórtas agus tá beagnach cúig
imreoir is fiche acu faoi láthair.
Tagann na mná ó chúpla cumann
áitiúil, Naomh Gall, Gort na Móna
agus Naomh Póil ina measc. Chun
tuilleadh cleachtaidh a fháil, tá
coiste Laochra Loch Lao i ndiaidh
comórtas peile a eagrú do na mná, a
bheidh ar siúl ar an Satharn 26
Márta. Beidh CLG Naomh Póil,
Rossa agus Sarsfields ag cur ionad ar

fáil do na cluichí. Is i gcuimhne ar
Susan Grieve a bheidh an comórtas,
a thacaigh go láidir i gcónaí leis an
nGaeilge agus leis na Cluichí
Gaelacha. Is múinteoir í iníon
Susan, Mary, i gColáiste Feirste agus
is ball í de choiste Laochra Loch Lao
fosta. Tá sí i ndiaidh cabhair a thab-
hairt chun an ócáid a eagrú agus tá
sí ag súil go mbeidh foirne ó gach áit
i gCúige Uladh ag glacadh páirte
ann.

“Táimid ag súil le foirne a mheal-

ladh ó gach áit in Ulaidh,” ar sí.
“Cheana féin, tá go leor suime á léir-
iú ag daoine ann. Tá mo chlub féin,
Naomh Póil, ag glacadh páirte ann
ach beidh mise ag imirt do Laochra
Loch Lao. Ní thig liom fanacht agus
deis mhaith a bheidh ann dul in
adharca le cuid de mo chomhim-
reoirí féin.”

Ní cluichí peile amháin a bheidh á
imirt mar chuid den ócáid. Beidh
atmaisféar carnabhail ann agus
beidh airgead á bhailiú le haghaidh

Chumann Cliabhraigh, Croí agus
Stróc Thuaisceart Éireann . Beidh
Feachtas Feasachta ar bun ag an
gcarthanas seo le linn an tráthnóna
freisin. 

Chomh maith leis sin, beidh
dioscó agus cur i láthair ar bun chun
airgead a bhailiú agus tarlóidh sé
seo roimh an pheil i gCumann
Naomh Póil. 

Beidh clárú ar siúl do na foirne ag
meán lae ar an Satharn 26 Márta. Má
tá suim ag foireann ar bith a bheith

páirteach sa chomórtas, ba cheart
teagmháil a dhéanamh le 

Maighréad McCotter tríd an
ríomhphost ar maighreadmcc@hot-
mail.co.uk.

Deir Feargal Mac Ionnrachtaigh,
rúnaí Laochra Loch Lao, gur
comhartha é an fhoireann nua seo
d’uaillmhian agus d’aidhmeanna
fadtéarmacha an chumainn.

“Bhí cuid de na mná a bhíonn ag
tacú linn ag caint ar fhoireann peile
na mban a sheoladh anuraidh, ach
ní raibh a ndóthain ama acu chun
an fhoireann a bhunú i gceart. I
mbliana, áfach, tá siad réidh agus tá
lántacaíocht acu ón gcumann,” a
deir an peileadóir. “Tá ag éirí go
hiontach le foireann na bhfear le
cúpla bliain anuas agus tá tionchar
an-dearfach aige ar athbheochan na
Gaeilge sa chathair. Ní hamháin sin
ach tá stádas níos airde ag Gaeil-
geoirí Bhéal Feirste ar fud na hÉire-
ann anois. Cheap muid gurb í an
chéad chéim eile ná foireann a
bhunú do na mná, agus mar sin
beidh dhá fhoireann agus bus lán le
lucht tacaíochta ag taisteal go Dún
na nGall i mí an Mheithimh chun
ionadaíocht a dhéanamh ar iarthar
Bhéal Feirste. Is am iontach cor-
raitheach é seo.”

Beidh iomaíocht ghéar ann d’fhir
Laochra Loch Lao i mbliana sa
chomórtas. Beidh siad ag imirt in
aghaidh foirne ó Phort Láirge, An
Sean Phobal, sna réamhbhabhtaí.
Beidh Na Gaeil Óga, foireann nuab-
hunaithe ó Bhaile Átha Cliath, ag
glacadh páirte i gComórtas Peile na
Gaeltachta i mbliana freisin.

Cuid de dhaltaí óga an chumainn Ghaeilge i mBunscoil Chnoc Chaitríona (scoil Bhéarla), lena gcuid pictiúir.

Agus iad ag
réiteach do
Chomórtas Peile
na Gaeltachta!

Mary Grieve, Maighréad Nic Oitir, Caitlín Ní Chonluaín, Gearóid Ó Deoráin agus Feargal Mac Ionnrachtaigh ó CLG
Laochra Loch Lao in Iarthar Bhéal Feirste.

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Bacstaí Blasta: Taispeánann an cócaire Calann Uí Cheallaigh an chaoi le bacstaí a dhéanamh do pháistí bunscoile Cheathrú Thaid-
hg sa tSeanscoil, mar chuid d’fhéile Sheachtain na Gaeilge.  

Ceallach Ní Chanainn ó Chlub Óige Chríost Rí i dTír Chonaill a
bhain an tríú duais sa chomórtas Gael Factor i nGort an Choirce,
á bronnadh ag Feidhmeannach Cultúir agus Teanga Údarás na
Gaeltachta, Peadar Ó Maoláin.  PIC: ÓIGE NA GAELTACHTA

Claire Ní Fhearraigh, Róisín Nic Fhionnghaile agus Aoife Ní
Bhriain – triúr cairde a bhain sult mór as Paráid na Féile Pádraig
a bhí ar siúl ar an Fhál Carrach, Dún na nGall. (PIC: JUDY NÍ ÓGÁIN)

Páistí áitiúla a bhí i láthair ag an ócáid ‘Gaeltacht’s Got Talent’ a
reáchtáil Cumann Marcaíochta Dhún na nGall Dé hAoine seo
caite i nGort an Choirce chun airgead a bhailiú dá gclub.

(PICTIÚR: JUDY NÍ ÓGÁIN)

Lorraine Ní Chormaic, Joanne Ní Fhlatharta agus Elaine Ní
Ghríofa a d’fhreastail ar oíche oscailte Sheachtain na Mac Léinn
ar an gCeathrú Rua

Máirtín Ó Donnchú agus Micheál Gerald Ó Ceallaigh, Cinnirí Chlub Óige na nOileán ag oíche
cheiliúrtha agus comóradh ar aos óg na nOileán a fuair bás ró-óg, oíche a reáchtáladh Dé hAoine
seo caite in Ionad Pobail Leitir Móir. Sa phictiúr tá binse comórtha a rinne Andy Hynes de láimh
mar chuimhneachán ar na daoine óga. Beannaíodh an binse i rith na hoíche ceiliúrtha.

Feidhmeannach Cultúir agus Teanga Údarás na Gaeltachta, Peadar Ó Maoláin, ag bronnadh
duaise ar Chlub Óige na Crannóige a bhí sa dara háit i gcomórtas náisiúnta Gael Factor a reáchtáil
Óige na Gaeltachta i nGort an Choirce. (PIC: ÓIGE NA GAELTACHTA)



• 15GAELSCÉAL 
Dé hAoine, 25 Márta, 2011

TRÁCHTAIREACHT

Tá spás ann do Chomhghuail-
líocht Aontaithe na hEite Clé
Anailís le hAnton Mac Cába

LÉIRÍONN an táithí Eor-
pach go bhfuil spás ann do
pháirtí ar nós leithéidí
Chomhghuaillíocht Aon-
taithe na hEite Clé. Is cuid

de phróiseas Eorpach é, mar a bhfuil
páirtithe nua den eite chlé dá
mbunadh i go leor tíortha. Mar
shampla, tá 11.6% den vóta ag Die
Linke (An Chlé) sa Ghearmáin.
Bunaíodh an páirtí sin i 1997.

Is léir go bhfuil an spás ann in
Éirinn dá leithéidí. Is páirtí den ‘lár’ é
an Lucht Oibre anois. Ag an
chomhdháil speisialta i ndiaidh an
olltoghcháin, níor vótáil ach 5% de
na teachtaí in éadan dul isteach i
gcomhrialtas le Fine Gael. Ní raibh
ach beirt den 37 teachta dála ar an
5% seo. 

Mar is eol dúinn, fuair
Comhghuaillíocht Aontaithe na
hEite Clé 2.6% den vóta san oll-
toghchán, agus cúigear teachtaí
dála. Tá siad san iomaíocht le Sinn
Féin le teacht i dtír ar vóta na feirge.

Is é Joe Higgins an duine is
aitheanta ann. Toghadh Higgins ina
chomhairleoir ag an Lucht Oibre
Míleatach (an Páirtí Sóisialach mar a
bhíodh) i 1991. B’shin dhá bhliain i
ndiaidh gur díbríodh ó Pháirtí an
Lucht Oibre é. Ar malairt chuid mhór
den eite chlé a díbríodh thar na
blianta, níor imigh Higgins gan tásc
gan tuairisc den saol polaitiúil.
Toghadh ina TD i 1997 é. 

Anois, tá seisear comhairleoirí ag
an Pháirtí Sóisialach agus seisear ag
Daoine Roimh Bhrabach. (Ba é Páirtí
Sóisialach na nOibrithe a bhunaigh
Daoine Roimh Bhrabach).

Is iad an Páirtí Sóisialach agus
Páirtí Sóisialach na nOibrithe an dá
ghrúpa is mó i gComhghuaillíocht
Aontaithe na hEite Clé. Tagann siad
beirt ó chúlra Trotscaíoch. Bhí
easaontas fíochmhar idir an dá ghrú-
pa thar na blianta. Bunaíodh iad
(faoi ainmneacha difriúla) ag tús na
70idí. Thar na blianta, bhí difear
suntasach eatarthu ó thaobh pola-
saithe de. Chomh maith leis sin, bhí
eite chlé na hÉireann imeallaithe
agus beag. Fásann easaontas in
atmaisféar mar sin.

Ní raibh an t-easaontas sin le
feiceáil le linn an olltoghcháin. Agus
Comhghuaillíocht Aontaithe na
hEite Clé dá seoladh ar fud na tíre,
bhí Higgins ón bPáirtí Sóisialach
agus Richard Boyd Barrett ó Pháirtí

Sóisialach na nOibrithe taobh le
taobh ar na hardáin. Dúirt foinse go
mbíonn caint dhíreach in amanna ag
cruinnithe inmheánacha, ach an dá
ghrúpa dáiríre faoi chomhoibriú.

Tá sé ina chuidiú nach bhfuil
tromlach ag dream ar bith i
gComhghuaillíocht Aontaithe na
hEite Clé. Tá beirt teachtaí ón
bPáirtí Sóisialach, duine amháin ó
Páirtí Sóisialach na nOibrithe, agus
beirt atá neamhspleách ar an dá
grúpa.

Is trí chomhaontú a shocraítear
ceisteanna inmheánacha ag an
bhomaite. Tá Comhghuaillíocht
Aontaithe na hEite Clé chun bealach
a phlé le go mbeidh baill aonair
ábalta clárú léi. Chomh maith leis
sin, pléifidh sí an ról a bheidh ag
eagraíochtaí, leithéidí an Pháirtí
Shóisialaigh agus Pháirtí Sóisialach
na nOibrithe, sa pháirtí nua. Tá sé
mar rún  aici go mbeidh feachtas
láidir ag Comhghuaillíocht Aon-
taithe na hEite Clé i dtoghcháin
áitiúla 2014.

Tá súil ag Declan Bree as Sligeach
gur sin a tharlóidh. Bhí Bree ina iar-
rthóir ag Comhghuaillíocht Aon-
taithe na hEite Clé san olltoghchán.
Tá sé ina shóisialach gníomhach le
níos mó ná dhá scór bliain, ina TD
ag an Lucht Oibre ag am amháin.
Fágann sé sin barraíocht cleach-

taidh aige ar fhaltanais agus scoil-
teanna. Dúirt sé gur chuir an t-
atmaisféar inmheánach áthas air.
“Tuigeann na daoine gur seo ceann
de na seansanna deireanacha atá
againn,” ar seisean. “Tréigfidh Páirtí
an Lucht Oibre an lucht oibre. Muna

gcuirfimid a mhalairt de rogha ar
fáil, ba cheart náire bheith orainn.”

Dar leis, tógfaidh sé am le páirtí
nua a thógáil: “Tógfaidh sé am le
muinín agus iontaoibh a thógáil. Ní
dhéantar é sin ach trína bheith ag
obair lena chéile.” 

Anois, tá seisear comhair-
leoirí ag an Pháirtí
Sóisialach agus seisear ag
Daoine Roimh Bhrabach.
(Ba é Páirtí Sóisialach na
nOibrithe a bhunaigh
Daoine Roimh Bhrabach). Is
iad an Páirtí Sóisialach agus
Páirtí Sóisialach na nOib-
rithe an dá ghrúpa is mó i
gComhghuaillíocht Aon-
taithe na hEite Clé. Tagann
siad beirt ó chúlra
Trotscaíoch. Bhí easaontas
fíochmhar idir an dá ghrúpa
thar na blianta. Bunaíodh
iad (faoi ainmneacha
difriúla) ag tús na 70idí. 

Baill den ULA, Gino Kenny, Clare Daly TD, Brian Greene, Richard Boyd Barrett TD, Joan Collins TD agus Joe Higgins TD  (PIC: MARK STEDMAN/PHOTOCALL IRELAND)

(PIC:SASKO LAZAROV PHOTOCALL IRELAND)

‘San áit mhícheart
ag an am mícheart’ 
Eoghan Ó Néill

CAD chuige nach bhfuil
ceantar neamheitilte os
cionn Gaza faoi mar atá os
cionn Benghazi?

Nó dá mbeadh, bheadh Muham-
mad Al-Hilu ag reáchtáil thart faoi
Gaza go fóill, ag crá a sheanathar
chun sacar a imirt leis agus ag cur
lena chnuasach de phop-amhráin.  

Seachas sin Dé Máirt na seach-
taine seo rinne scairdeitleán cogaidh
F16 feolmhach de. 

Réabadh Muhammad (11) agus
ceathrar cara leis as a chéile nuair a
bhuail diúracán Iosraelach a dteach
in Gaza.

Sléachtadh Yasser Ahed Al-Hilu
(16), Muhammad Saber Harara (20),
Yasser Hamer Al-Hilu (50), agus ógá-
nach eile, fear óg a réabadh as a
chéile an oiread sin is nárbh fhéidir é
a aithint.  

Gortaíodh 13 páiste eile. 
Dúradh go raibh na páistí “san áit

mhícheart ag an am mícheart.” 
Ina gcúlchlós féin? Ina dteach

féin? Ina dtír féin? 
Coir chogaidh a bhí ann.
Ach is cinnte nach bhfuil

Cameron, Sarkozy, Berlusconi, ná
ionsaitheoirí eile na Libia ag rith ar
chosa in airde chuig an Chúirt
Dhomhanda ag éileamh fiosrúcháin
ar ainghníomhartha Benjamin
Netanyahu.

Ní dhéanfaidh siad amhlaidh mar
go bhfuil polasaí an Iarthair sa
Mheánoirthear ag brath go huile is
go hiomlán ar thacú le hIosrael agus
leis an Chonradh Arabach. 

Is cuma gur mharaigh Iosrael breis
agus 300 ógánach in imeacht trí
seachtaine in Gaza i mbéal na Nollag
2009.

Is cuma gur cumann do
Dheachtóirí é an Conradh Arabach.

Cuir i gcás Éimin, atá ina bhall dílis
den Chonradh Arabach. 

I gcathair Sanaa Dé hAoine seo
caite scaoil péas Éimin ar léir-
sitheoirí cearta sibhialta.

D’fhág siad 59 corp fuilsmeartha
sínte ar an talamh agus oiread
daoine gortaithe is nach raibh na
hospidéil in ann déileáil leo. 

Macallaí Benghazi?
Tá Bairéin sa Chonradh Arabach

fosta. 
Piléir sa chloigeann, sa bhrollach

nó sa droim an dóigh ar chaith péas

Bhairéin le léirsitheoirí cearta sib-
hialta. 

Agus níor shásaigh sin iad. 
Chuaigh siad ar ball chuig an

ospidéal gur ionsaigh siad na hothair
ansin. 

Macallaí Misrata?
Tá baill an Chonartha Arabaigh

suas chun an dá shúl in ollmharú is
feallmharú is dúnmharú.

I gcéasadh is i gciapadh. 
Agus tá leis na cianta. 
Iad ag baint úsáide as airm a thug

an tIarthar dóibh, as an traenáil a
fuair a bpéasfhórsaí ón Iarthar, as an
tacaíocht mhorálta is ábhartha a
tháinig ón Iodáil, ón Fhrainc, agus
ón Bhreatain. 

Ar iomlán na n-uafás a fheiceann
mise is tusa ar bhreathnú ar an
Mheánoirthear inniu ní fheiceann
Cameron, Sarkozy, Berlusconi is a
gcuideachta ach aon choirpeach
cogaidh amháin sa réigiún.

Muammar Qaddafi. 
Thig leis an Phrionsa Abdullah

sceimhle a imirt ar a phobal san
Araib Shádach, thig le Ali Saleh léir-
sitheoirí a scaoileadh ina gcéadta ar

shráideanna Éimin agus tá cead a
chinn ag an Rí Hamid Khalifa lucht
cearta sibhialta a threascairt i
mBairéin.

Ach caithfear fáil réidh le Qaddafi!
Cur i gcéill atá sa chaint ar fad faoi

chosaint phobal na Libia ó Qaddafi. 
Tá cogadh cathartha ag titim

amach sa Libia agus tá an tIarthar ag
tacú le dream amháin sa chogadh
cathartha sin ar mhaithe leo féin.

Ar mhaithe leis an ola, ar mhaithe
le namhaid dá gcuid a scriosadh, ar
mhaithe le tionchar a bheith acu arís
i dtír nach raibh tionchar acu ann le
fada. 

Mar sin, seachas Qaddafi a bheith
ag marú phobal cráite Oirthear na
Libia, tá an Fhrainc is an Bhreatain is
Ceanada ag dul a bhuamáil is a
mharú phobal cráite Iarthar na Libia.

Agus má chreideann duine ar bith
go dtig leat cúpla scór diúracán a
theilgean isteach in Tripoli gach
oíche gan daoine a mharú bhuel
léigh na comhaid Wikileaks faoin
dóigh ar bhuamáil an tIarthar an
Afganastáin agus an Iaráic. 

Ní gan fáth a tugadh an leasainm
‘Fire and Forget’ ar an diúracán
Storm Shadow. 

Cuimhnigh ar na grúpaí bainise
sin a shléacht na heitleáin gan
phíolóta ina gcéadta san Afganastáin
agus sa Phacastáin.

Cuimhnigh ar oiread sin daoine
neamhurchóideacha atá sínte i gcré
na hIaráice cionn is na ‘clinical
strikes’ a rinne scairdeitleáin
chogaidh Shasana ar shráidbhailte sa

‘Sunni Triangle’.
Agus ná déantar dearmad de ‘pin-

point accuracy’ arm Iosrael a d’fhág
Muhammad agus a chuid cairde i
reilig in Ash-Shaja’iya i gcathair
Gaza. 

Cén uair a dhéanfaidh muid an
ceacht a fhoghlaim?

Is iad Al Qaeda an t-aon dream
amháin a bhainfidh leas as an ionsaí
ar an Libia agus as an dóigh a
mbíonn an tIarthar ag caitheamh leis
an Mheánoirthear ionann is go
bhfuil sé ina choilíneacht acu. 

Gheobhaidh ceannairí an Iarthair
tairbhe polaitiúil gearrthréimhseach
as a gcogadh ar Qaddafi.

Ach san fhadtréimhse treiseoidh
siad iad sin a chreideann i ‘gcogadh
naofa’ i gcoinne an Iarthair. 

Al Qaeda.
Buíochas le Dia go bhfuil Éire neo-

drach agus nach bhfuil muid luaite
le comhghuaillíocht seo na
nDeachtóirí is na n-iarImpireachtaí. 

Is ea, buíochas le Dia go bhfuil Éire
neodrach. 

Agus is tábhachtaí ná riamh go
mbeimis neodrach feasta. 

Agus má chreideann duine
ar bith go dtig leat cúpla
scór diúracán a theilgean
isteach in Tripoli gach
oíche gan daoine a mharú
bhuel léigh na comhaid
Wikileaks faoin dóigh ar
bhuamáil an tIarthar an
Afganastáin agus an Iaráic.
Ní gan fáth a tugadh an lea-
sainm ‘Fire and Forget’ ar
an diúracán Storm Shadow. 

F-16I de chuid Aerfhórsa Iosrael. Cuirtear an chuid is
fearr d’aertheicneolaíocht SAM  ar fáil d’Iosrael agus
tá breis is 750 aerárthach ag an tír. Baintear an-úsáid
as aer-chumhacht i gcoinne targaidí Palaistíneacha.

Deora Allais in The Irish Times
Conall Ó Móráin

TÁ an-chuid traidisiún ag
baint le Lá ‘le Pádraig: an
tseamróg, an Taoiseach sa
Teach Bán, na paráidí
agus, ar ndóigh, daoine

ólta ar fud na háite. Traidisiún eile ná
gur tús an tséasúir díolta tithe a
bhíodh ann freisin - an t-earrach
tagtha, na laethanta geal agus lusanna
an chromchinn sna gairdíní; gach rud
ag teacht le chéile chun cúpla míle
euro a chur leis an bpraghas. Anois,
áfach, níl ceannaitheoirí ann.

Sa tuarascáil is deireanaí faoi na
bainc (ní cuimhin liom cé acu
tuarascáil  mar go bhfuil an oiread sin
acu ann) tá eagla ar an taighdeoir go
mb’fhéidir go dtitfeadh costas na
dtithe ar bhreis agus 50% ón uaspho-
inte a shroich siad i rith aimsir mhire
an Tíogair. Ach tá praghas na dtithe tar
éis titim níos mó ná sin, suas le 70% in
áiteanna iargúlta agus gar dó sin fiú
sna cathracha móra.  Tá pointe
sroichte anois go bhfuil luach nó mar-
gadh maith ar fáil dóibh siúd gur féidir
leo teach a cheannach. Ach ní hé go
bhfuil easpa ceannaitheoirí ann, tá
easpa airgid ann.

Tá na grúpaí bainc, AIB, Banc na
hÉireann agus Banc Uladh ag cur a
gcuid ródseónna ar siúl, ag tabhairt
cuiridh do dhaoine teacht chucu ag
cruinnithe go luath ar maidin agus iad
ag maíomh go bhfuil airgead ar fáil acu
agus go bhfuil siad ag tabhairt iasach-
taí dóibh siúd go bhfuil rátáil mhaith
creidmheasa acu. Tá an méid seo ar
eolas agam mar gur tugadh cuireadh
domsa labhairt ag ceann acu, gan
íocaíocht caithfear a rá, rud a rinne
mé.  Tar éis dom mo chuid a rá ar cé
chomh cabhrach a cheap mé go raibh
na bainc agus go raibh siad ag

déanamh a ndíchill (bhí mé i ndiaidh
glacadh leis an mbolscaireacht, faraor)
tháinig cúpla duine chugam ag rá nach
fíor an méid a bhí á rá, ní agamsa, ach
ag foireann an bhainc maidir leis an
airgead a deir siad atá á thabhairt
amach acu. Níos measa fós, duine de
na daoine a dúirt an méid seo liom, ba
dhuine d’fhoireann an bhainc é. 

Níl airgead ag na bainc le tabhairt
amach. Níl airgead sa tír. Tá, mar atá
ráite go minic anseo, an tír
bancbhriste. Tá sé chomh simplí leis
sin. Ní féidir an milleán a chur ar
fhoireann an bhainc áfach mar is
deacrachtaí náisiúnta agus
idirnáisiúnta is cúis leis. Dá mhinice a
deir muid go bhfuil muid chun
loiceadh ar ár n-iasachtaí idirnáisiúnta
is amhlaidh is mó airgead idirnáisiún-
ta a tharraingítear amach as an gcóras
anseo. Ní hé go bhfuil baincéirí an
domhain ag iarraidh an tír seo a loit (tá
sé sin déanta ag Fianna Fáil ar ár son

cheana féin) ach is amhlaidh go bhfuil
na céadta tír eile, agus na mílte banc,
gur féidir leo a gcuid airgid a chur i
dtaisce iontu. Cén fáth, mar sin, go
mbacfadh siad le hÉirinn?  Fáth ar
bith.

B’fhéidir go mbeadh réiteach ar an
easpa seo airgid an deireadh seach-
taine seo mar go bhfuil géarchéim eile
san Eoraip nach bhfuil tugtha faoi
deara ag na meáin de dheasca cúrsaí
sa Libia, an tsúnámaí, Michael Lowry
agus Denis O’Brien. Tá bannaí rialtais
na hÉireann tar éis an pointe is airde
riamh a shroichint an tseachtain seo
maidir leis an túsleibhéal a chaithfear
a dhíol chun go nglacfadh an margadh
leo. Tá na margaí ag screadach go
bhfuil muid ar tí athrú suntasach a
fheiscint i gcúrsaí airgeadais na tíre
agus tá eagla ar infheisteoirí
idirnáisiúnta go bhfuil teip ghlan i
ndán don gheilleagar anseo. Ní chrei-
dim go dtarlóidh sé sin.

Tá an-spéis ag The Irish Times sa
mhéid atá ag tarlú go hidirnáisiúnta
freisin. Ní hé go bhfuil spéis acu sa
scéal mar nuacht, tá spéis acu sa cheist
ar mhaithe leo féin freisin. De dheasca
nach bhfuil tithe á gceannach ‘cheal
morgáistí níl fógraíocht le fáil acu sa
nuachtán. Ní raibh ach cúpla teach ar
díol á fhógairt acu ar chéad lá an
tséasúr díolaíochta. Foinse mhill-
teanach mhór airgid a bhíodh anseo
do The Irish Times agus is mar gheall ar
an phríomháit a bheith acu sa mhar-
gadh gur chinn siad ar an margadh
díchéillí a dhéanamh agus MyHome.ie
a cheannach ar €50 milliún. Creidtear
nach bhfeicfear an t-airgead sin riamh
arís.  Tá an bhean a rinne an margadh
sin tar éis The Irish Times a fhágáil ach
níl an poll mór dubh a d’fhág sí ina
diaidh imithe léi.

Is comhlacht carthanachta é The
Irish Times gan foinse phríobháideach
airgid acu. Tá an díolaíocht acu ag
titim go tubaisteach freisin agus
d’fhéadfadh suas le €20,000 sa lá a
bheith caillte acu mar gheall ar an
titim ar líon na léitheoirí amháin. Is
ionann é sin agus €120,000 sa tseach-
tain nó leathmhilliún euro sa mhí.  Ar
ndóigh, níl mórán fógraíochta á díol ag
aon nuachtán ach oiread agus, mar atá
ráite agam, ní mórán de theacht
isteach atá acu ó MyHome.ie ná ó na
fógraí tithíochta a bhíodh acu gach
maidin Déardaoin. Tá a fhios acu siúd
go bhfuil eolas acu ar na meáin go
bhfuil an-bhrú ar The Irish Times agus
go bhfuil an-seans ann anois go mbei-
dh orthu an stádas mar chomhlacht
carthanachta a athrú agus infheisteoir
nó infheisteoirí seachtracha a
scaoileadh isteach. 

Is é The Irish Times an meán
cumarsáide is cumhachtaí agus is neo-
draí sa tír.  Nach uafásach an rud é, de
dheasca easpa díol tithe, go
gcaillfeadh sé an stádas rítháb-
hachtach sin?  Má shocraítear cúrsaí
airgid na tíre an deireadh seachtaine
seo bí ag súil le heagarfhocal an-dear-
fach go deo in The Irish Times (agus
deora allais ar an leathanach freisin).

Radharc eile ar an Afganastáin

Bernie Ní Fhlatharta 

IS iontach leabhar a léamh atá
scríofa blianta ó shin le léargas a
fháil ar an saol agus an leabhar
sin dhomsa ag an am seo na Full
Tilt le Dervla Murphy.

Scríobh sí é in 1963/64 faoina turas
ar rothar óna baile i bPort Láirge go dtí

an Ind. Bhí sí léi féin agus is iontach
go deo a cur síos ar an Afganastáin.

Dar léi ba í an tír ba dheise í, ní
amháin gur thaithnigh an radharc léi
ach gur chas daoine áille uirthi,
bhuel, fir ba mhó mar go raibh na
mná clúdaithe i gcaille ach amháin
nuair a bhí siad i bhfolach sa bhaile.

An rud spéisiúil faoin údar ná gur
ghlac sí le cultúr na tíre agus nach
ndearna sí aon bhreithiúnas ar nósan-
na a bhí difriúil cinnte.

Ar a turas, scríobh sí gur daoine
macánta, onóracha agus fáilteacha a
bhí i bhfir na hAfganastáine agus níor
chuir aon duine acu isteach uirthi.

Bhí sí in ann fanacht saor in aisce
cibé áit a ndeachaigh sí agus fuair sí
tae agus bia saor in aisce freisin. Ba
mhasla íocaíocht a thairiscint.

Daoine simplí nár chuir suim ar
bith in am, a thóg an saol go ré agus a
bhí dílis don chreideamh Muslamach.

Fiú ag an am sin, bhí na Meiriceá-
naigh agus na Rúisigh ag coimhlint le
cumhacht a fháil ar an tír agus bhí an
lámh in uachtar ag na Rúisigh mar
d’íoc siad ar thograí beaga, cosúil le
bóithre, gnéithe a thuig na daoine.
Chaith na Meiriceánaigh i bhfad níos
mó airgid agus ama ag tógáil tograí
móra cosúil le córais uisce agus
damba a bhí i bhfad ró-ardnósach do
mhuintir na háite.

Céard a tharla mar sin don tír álainn
seo? Rinne Dervla ag an am com-
paráid idir an Afganastáin agus na
flaithis. Is ar éigean a bhí sí in ann a
cuid súile a thógáil ón timpeallacht,

bhí sé chomh hálainn sin.
Cur i gcomparáid an pictiúr sin

agus an íomhá atá againn inniu den
tír chéanna.  Tír millte ag cogadh i
ndiaidh cogaidh, scriosta ag na
Rúisigh ar dtús agus, le gairid, ag airm
Mheiriceá agus Shasana.

Agus saol simplí na ndaoine millte
ag an Taliban, dream a chuir a leagan
féin ar Ioslam.

Is cúis trua é go bhfuil an scrios seo
tagtha ar thír agus nach mbeadh fear
ná bean as an Iarthar in ann aon turas
a dhéanamh ann go ceann i bhfad, ní
amháin sin ach go bhfuil an saol sin
thart do mhuintir na hAfganastáine.

Níl airgead ag na bainc le
tabhairt amach. Níl
airgead sa tír. Tá, mar atá
ráite go minic anseo, an tír
bancbhriste. Tá sé chomh
simplí leis sin. Ní féidir an
milleán a chur ar fhoire-
ann an bhainc áfach mar is
deacrachtaí náisiúnta
agus idirnáisiúnta is cúis
leis. Dá mhinice a deir
muid go bhfuil muid chun
loiceadh ar ár n-iasachtaí
idirnáisiúnta is amhlaidh
is mó airgead idirnáisiúnta
a tharraingítear amach as
an gcóras anseo.

Daoine simplí nár chuir
suim ar bith in am, a thóg
an saol go ré agus a bhí
dílis don chreideamh 
Muslamach.

B’fhoinse mhór fógraíochta é an margadh tithíochta don Irish Times. (PIC: ADELINE PERICART/ PHOTOCALL IRELAND)

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Buíochas
A Eagarthóir, a chara, 

Thar cionn Conradh na Gaeilge i mBaile Átha Cliath ba
mhian liom ár mbuíochas a ghabháil le chuile duine a thug
síntiús dúinn agus d'ár gcraobhacha Na Gaeil Óga ina measc,
le linn ceiliúradh Lá Fhéile Pádraig sa phríomhchathair.
Chuir sé iontas orainn an méid daoine óga a bhí áthas orthu
labhairt as Gaeilge linn agus a thug na cent deireanacha a bhí
acu chun tacú le cur chun na Gaeilge i mBaile Átha Cliath
agus go náisiúnta.

Cé go bhfuil an bailiúchán sráide críochnaithe anois is
féidir le daoine fós airgead a dheonadh leis an Chonradh
agus leis na Gaeil Óga, CLG trínár leathanach bailithe airgid:
www.mycharity.ie/event/bailiuchan_naisiunta 

Le meas, 
Seán Ó hAdhmaill
Cathaoirleach
Coiste Contae Bhaile Átha Cliath
Conradh na Gaeilge

Freagraí do Litir
Pheadair Uí Chasaide
A Chara,

Is cosúil go n-áiríonn Peadar Ó Caiside (litir 18.3.2011) an t-
oileán seo mar cheann de na ‘hOileáin Bhriotanacha’ agus é
ag maíomh go bhfuil ‘meoin nimhneach frith-shasanach’ á
leiriú ag Aindreas Ó Cathasaigh, agus go bhfuil sé ‘in am
ualach na staire a ligint síos’. Cén chaoi, agus an stair sin fós
beo beathach sna Sé Chontae agus an Béarla agus an aigne
lúitéiseach IarBhriotanach i réim sna Sé Chontae Fichead?

Dearmad a dhéanamh ar an aigne Shasanach, an aigne impir-
iúil a mhaígh, mar shampla: ‘The English were by nature a
people destined to rule the inferior races of the world to the
benefit of both parties.’ agus ‘God has not been preparing the
English-speaking and Teutonic peoples for self-admiration –
He has made us adept in government that we may administer
government among savages and senile people.’ agus ‘Two
characteristics particularly mark the history of the English
nation: the development of ordered liberty and the growth of
its external domination.’ Is léir, ó litir an Uasal Uí Chasaide,
nach ar thalamh na hÉireann amháin a ghlach na Sasanaigh
seilbh, ach ar aigne na ndaoine, rud a rinne siad le héifeacht,
is cosúil.

Brian Ó Baoill,
Co. na Gaillimhe.

A chara,
Is dual go dtiocfadh cairde na corónach amach le fáiltiú

roimh chuairt Elizabeth Windsor, ar ndóigh. Mar sin féin, ba
choir go mbeadh a gcuid fíricí i gceart acu.

“Nach cuma linn cé ceapann muintir na Breataine mar
cheannaire stáit”, a deir Peadar Ó Caiside ina litir (Gaelscéal,
18 Márta). Níl an ceart sin ag muintir na Breataine, áfach. Ba
chóir go mbeadh, dar liomsa. “Tá sé in am ualach na staire a
leagaint síos”, mar a deir Ó Caiside, agus ceart a bheith ag an
bpobal ceannairí a vótáil isteach nó amach. “Bhí a dhóthain
streachailt is coinbhleacht san am atá thart” leis an gceart sin
a bhaint amach. Má tá “meoin nimhneach frith-shasanach”
ag aon duine, tá sé ag an té a chreideann nach bhfuil muintir
Shasana in inmhe ceannairí a thoghadh.

Beir bua,
Aindrias Ó Cathasaigh,
Baile Átha Cliath

CEIST na Seachtaine

Ba cheart go mbeadh Acht Teanga 
níos láidre ann 83.8%

Níor cheart don Acht Teanga a
bheith níos láidre ann 13.5%

Ní raibh a fhios 2.7%

Claire Fitzpatrick

DEIR 83.8% díbh gur cheart
go mbeadh Acht Teanga níos
láidre ann ó dheas agus níor
cheap ach 13.5% díbh a
chaith bhur vóta ar
www.gaelsceal.ie, nár cheart
don Acht Teanga a bheith
níos láidre. 

Is é sin 70% de dhifríocht
idir an dhá champa éagsúla
sin! 

D’fhág sé sin mionlach
beag de 2.7% nach raibh in
ann a n-intinn a dhéanamh
suas maidir leis an cheist. 

Tá sé soiléir ó na torthaí
seo go n-aontaíonn léitheoirí
Gaelscéal gur chóir go
mbeadh Acht Teanga níos
láidre ann sa Phoblacht. 

Má bhíonn tú ag iarraidh

do bharúil a thabhairt ar
Cheist na Seachtaine seo
chugainn, níl le déanamh
ach labhairt linn ar ár ngrúpa
Facebook. Clóscríobh
“Gaelscéal” sa bhosca
cuardaigh chun muid a aim-
siú! 

Bí linn ar Twitter freisin...
www.twitter.com/gaelsceal.
Tapaigh do dheis do chuid
tuairimí a phlé anois! Bí ag
breathnú amach do Cheist
na Seachtaine ar
www.gaelsceal.ie! Bíonn sí
laistigh de scéalta ar an
suíomh agus ar ár
leathanach baile freisin.  

Ceist na Seachtaine:
Ar cheart go mbeadh
cannabas dleathach? 

Ba cheart go mbeadh Acht 
Teanga i bhfad níos láidre ann 
ó dheas: Léitheoirí Gaelscéal

TÁ polaiteoirí áirithe ag iarraidh ar
Micheal Lowry éirí as a shuíochán
mar gheall ar chinneadh  fhios-
rúchán Moriarty. Dúradh ann gur
“chinntigh sé buachan Esat Digi-
phone don cheadúnas fón póca.” 

Ní leo an rogha sin áfach. 
Fiú dá mba rud é go raibh

toghchán maidin amárach, is léir
nach gcaillfeadh Micheal Lowry a
shuíochán Dála.

Sin an staid ina bhfuil polaitíocht
na hÉireann faoi láthair agus i
ndeireadh na dála, sin an daon-
lathas. 

“Déanann sé an jab” do mhuintir

Thiobraid Árann agus tá cuid mhór
acu an-sásta leis d’ainneoin
thuarascáil Moriarty. 

Beag beann ar an tuarascáil nó cibé
rud a tharlóidh sa todhchaí, sin a
gceart daonlathach agus bíodh acu.

Táthar ag súil áfach, agus Taoisigh
na hÉireann ag roghnú airí amach

anseo, go bhfoghlaimeoidh siad ón
stair agus go roghnóidh siad daoine
atá sásta smaoineamh faoi Éirinn
mar náisiún agus ní ar dháilchean-
tair s’acu féin amháin agus thar aon
rud eile nach mbeidh aon tionchar
ag pócaí na nAirí ar na cinntí a
dhéanann siad. 

In 2009 fuair na páirtithe polaitiúla sa
Phoblacht €13,603,264 ón státchiste.
Baineann an t-airgead seo le toghcháin,
ábhar toghchánaíochta, suímh idirlín,
foireann oifige agus mar sin de.

D’ainneoin an méid airgid sin, tá an
tseirbhís a chuireann na páirtithe seo ar
fáil do phobal na Gaeilge, cé go bhfuil

roinnt páirtithe níos fearr ná na cinn
eile, teoranta, truacánta agus suarach. 

Thacaigh gach páirtí le hAcht na
dTeangacha Oifigiúla nuair a chuaigh
sé fríd an Dáil; go fóill féin, is i mBéarla
amháin a gcuid bolscaireachta den
chuid is mó. 

Fimíneacht. 

Tacaíonn gach páirtí seachas Fine
Gael leis an Ghaeilge mar ábhar éigean-
tach don Ard-Teist ach ní leagann siad
aon riachtanais síos go mbeadh Gaeilge
ag a gcuid oibrithe féin, na preas-
oifigigh go háirithe. 

Fimíneacht. 
Má ghlacann siad le hairgead poiblí,

ba cheart go mbeadh na dualgais
chéanna orthu is atá ar na comhlachtaí
poiblí. 

Ba cheart go dtitfeadh na páirtithe
polaitiúla faoi Acht na dTeangacha
Oifigiúla agus muna bhfuil siad sásta a
bheith dátheangach, níor cheart dóibh
airgead stáit a ghlacadh.

Michael Lowry TD : “Déanann sé an jab”

Ba cheart go dtitfeadh na páirtithe polaitiúla faoi 
Acht na dTeangacha Oifigiúla

Tá mí na meala thart cheanna féin

Páidí Ó Lionáird 

MÍ na meala? Níl mí
fhéin ann ó cuireadh
an comhrialtas seo
in oifig agus cheana
féin tá conspóid ag

teacht an treo. Conspóid agus corr-
thaibhse nach raibh éinne ag súil leo.
Fiú dá dtriailfeadh sé, ní scríobhfadh
David Mamet dráma chomh maith
leis an gceann a scríobh an Bre-
itheamh Michael Moriarty. 

Is trom an t-ualach atá le hiompar
anois ag an dTaoiseach Enda Kenny.
Bhí sé fhéin i measc na nAirí sa
chomhrialtas an bhliain úd gur bron-
nadh an ceadúnas óir ar Denis
O’Brien agus Esat Digifone. Ní raibh
sé ina aonar ag bord na comh-
aireachta agus ní hé a bhí i gceannas
óir ba é John Bruton Taoiseach na
linne sin. Bhí pearsaí eile ag an
mbord céanna atá ar ais mar airí sa
rialtas seo freisin: Richard Bruton,
Ruairí Quinn, Brendan Howlin agus
Michael Noonan. 

Ba léir gur bhain Micheál Martin,
ceannaire an phríomhpháirtí
freasúra, Fianna Fáil (tá sé fós ait
bheith á rá), taitneamh as a chru-
acheisteanna a chur ar an
dTaoiseach Dé Máirt ach má bhain
féin, chloígh an Taoiseach lena
chuid, á rá dó nach raibh aon tsúil
aige leis an dtuairisc agus go dtí go
mbeadh sé léite aige, nach mbeadh
aon ní le rá aige faoi. Ciallmhar cin-
nte. Go háirithe nuair is rud é go
bhfuil de bhreis is dhá mhíle
leathanach ann, doiciméad ollmhór,
cuimsitheach, cáinteach. 

Déantar go leor cáineadh ar an
gcóras bronnta ceadúnas, ar an
bpróiseas roghnaithe, ar chuid de na
príomhaithe i gceist ach ait mar a
tharlódh, ní chinneann an tuairisc in
aon chor gur bronnadh an ceadúnas
ar an iarrthóir mícheart. Ar ndóigh tá
breithiúna eile ag plé leis na cásanna
sin. 

Cáintear an fear gnó Ben Dunne go
mór ann. Tugtar cleas caimiléireach-
ta ar an méid a bhí á lorg aige sin óna
chara, an tAire Iompair, Fuinnimh
agus Cumarsáide Michael Lowry. 

Cáintear eisean, an t-iarAire, go
tréan freisin. Tá an tUasal Moriarty
gan débhrí agus é á cháineadh: a
shaint agus a mhí-úsáid oifige mar
Aire Rialtais [ag an am]. Cuirtear an
t-uafás ina leith. Go bhfuair sé suas
le £900,000 de thoradh baint a bhei-
th aige le Denis O’Brien. Cuirtear ina
leith gur thug sé faisnéis ar leith do
Denis O’Brien, faisnéis faoi rún a
thabharfadh an lámh in uachtar dó
ina iarratas ar an gceadúnas
luachmhar.  Úsáideann an bre-
itheamh Moriarty focail ar nós ‘ceal-
gach’, ‘solathach’ agus ‘náireach’
agus é ag cur síos ar an iar-Aire. 

Nach ait mar sin, nach mar sin a

léann a mhuintir féin an scéal faoi
pholaiteoir agus fear gnó Thiobraid
Árann?

In 1992 ghnóthaigh Lowry 7,401
vóta den gcéad rogha. In 1997,
ghnóthaigh sé 11,638 vóta den gcéad
rogha, in ainneoin go raibh air éirí as
oifig comh-aireachta agus Fine Gael
roinnt míonna roimhe sin de tho-
radh tuairisc binse fiosrúcháin eile,
McCracken an uair seo. Agus arís, ó

shin i leith, tá Lowry ar dhuine de na
polaiteoirí is mó a bhfuil tóir air ina
dháilcheantar, é chun tosaigh i
ngach ceann ó 1997 i leith fiú is gur i
méid atá líon siúd a thacaíochta ag
dul má chuirtear san áireamh an
14,104 vóta céad rogha a ghnóthaigh
sé san olltoghchán an mhí seo caite. 

An é go dtaitníonn a leithéid sin de

pholaiteoir linn níos mó ná an fear
díreach, macánta? An fearr linn an té
a bhfuil fios an chóngair aige? An té a
chiorródh cúinne dá mba ghá? Ceist
oscailte atá ann gan aon agó. 

Ní thagann an fear gnó Denis
O’Brien as foilsiú na tuairisce seo
gan lorg an smáil freisin. D’ainneoin
gur sa tríú háit a chuirfeadh an
próiseas scórála Esat Digifone sa
chomórtas, go bhfuair sé an ceann is
fearr ar an bhfreasúra ar aon chuma.
Ina measc, go híorónach, cuibhrean-
nas ina raibh Tony O’Reilly, fear lena
mbeadh go leor troda aige ó shin. 

Ach tá taithí na troda ag O’Brien
agus ní ghéillfidh seisean d’aon
líomhaintí go héasca. Tá líomhaintí
frith-ionsaitheacha caite aige cheana
leis an mBreitheamh Moriarty – é ag
cur ina leith gur bunaithe ar thuair-
imí Moriarty féin atá na líomhaintí
seo agus, níos treise ná sin fiú, go
bhfuil na breithiúna i gcoitinne á
chosaint in aghaidh O’Brien. Cím
cásanna Cúirte Uachtaraí agus níos
airde fiú ag eascairt as an méid seo
agus nach bhfuil a dhóthain airgid ag
O’Brien len iad a iompar? 

Ach más buan mo chuimhne, bhí
bille beag ag muintir na hÉireann dó
ón uair úd gur dhíol sé Esat ar luach
£250 milliún. De réir dhlí na linne,
bhí luach 20% de bhrabús lena íoc
mar cháin ghnóthachan caipitiúil.

Suim £50 milliún más cruinn mo
chuid comhairimh? Beimid ag
fanacht.

I ndáiríre is cuma cá bhfuil an
fhírinne i dtaobh na líomhaintí seo
ar fad. Seachtain ina bhfuil lámh

déirce na hÉireann sínte i bhfad
amach againn i dtreo ár gcomharsan
(seachas na hUngáire) agus greim an
fhir bháite aici ar ráta cánach cor-
paráidí na tíre, tá droch-aird agus
droch-chliú tarraingthe acu orainn. 

An é go dtaitníonn a lei-
théid sin de pholaiteoir
linn níos mó ná an fear
díreach, macánta? An fearr
linn an té a bhfuil fios an
chóngair aige? An té a
chiorródh cúinne dá mba
ghá? Ceist oscailte atá ann
gan aon agó. 

Denis O’Brien ag Binse Moriarty. Fuair O’Brien an ceadúnas fón póca do Esat
in 1996. (PIC: SASKO LAZAROV / PHOTOCALL IRELAND)

Michael Lowry, iarbhall d’Fhine Gael agus Aire Cumarsáide in 1996 nuair a fuair Esat an ceadúnas fón póca. (PIC: LAURA HUTTON/PHOTOCALL IRELAND)

Capaillíní Chonamara, 
nach bhfuil i gcruachás   

Treasa Bhreathnach 

TÁ timpeall 15,000 Capail-
lín Chonamara in Éirinn
faoi láthair, agus cé go
gceapfá nach an t-uafás é
sin, roinnt blianta ó shin

cheapfá go raibh an t-uafás i 5,000
acu. Deir Pádraic Heanue, bainisteoir
díolacháin Capaillíní Chonamara an
Chlocháin, “Tá an iomarca Capaillíní
Chonamara thart in Éirinn faoi
láthair.  Le roinnt blianta anuas bhí
daoine á gceannacht mar a bheadh
paicéad milseán ann, bhí daoine ag
breathnú orthu mar infheistíocht
agus mar shiombail de shórt stádas
‘yuppie’. Tá an praghas titithe go
mór ar Chapaillíní Chonamara le
roinnt mhaith blianta anuas agus tá
dhá fháth leis sin; uimhir a haon, tá
sé titithe ar aon dul leis an eacna-
maíocht, agus uimhir a dó, tá na
figiúirí do na Capaillíní Chonamara
as ord ar fad.” 

Is capaill iad Capaillíní Chonamara
atá múnlaithe ag a dtimpeallacht
agus a bhfeileann an tírdhreach
nádúrtha dóibh.  Is ceantar í Cona-
mara a bhfuil taithí mhaith aici ar
ghálaí fíochmhara, stealladh báistí,
agus talamh garbh géar agus is iad na
cúinsí seo a ndeachaigh na capaillíní

i dtaithí orthu.  Dá bharr tá siad
aitheanta lena bheith thar a bheith
crua mar phór agus iontach daingean
ar na cosa.  Níl sé cinnte cén bunús
atá ag na capaillíní, an é gur tháinig
siad leis na Lochlannaigh nó an raibh
siad gaolta leis an Irish Hobby Horse,
nach bhfuil fáil air níos mó.  Roimh
bhunú Chumann Lucht Capaillíní
Chonamara bhíodh trasphóradh á
dhéanamh le capaill eile folaíochta
agus le capaill ón Araib.  In 1923 a
bunaíodh an Cumann chun an phóir
a chosaint agus sa lá atá inniu ann tá
siad le fáil ar fud an domhain. 

Tá rialacháin láidre á gcur i bhfei-
dhm ag an gCumann do na Capaillíní
Chonamara.  Le 10 mbliana anuas tá
tíopáil fola á déanamh orthu ar fad
agus nuair a rugtar searrach tugtar
‘póg an Chumainn’ dó le leabhrán dá
s(h)aol agus bileog mharcála. Bhí
Cumann Lucht Capaillíní Chonamara
chun tosaigh ar an domhan uile lena
leithéid de rialacháin.  

Le trí bliana anuas tá micrish-
liseanna á gcur i ngach Capaillín
Chonamara agus dá bharr bíonn a
fhios ag na hudaráis agus na cean-
naitheoirí cá as a dtagann na capail-
líní agus cén tsinsearacht atá acu.  Tá
caighdeán faoi leith ann don phór
chomh maith agus é coitianta do na
capaillíní, ach cén chaoi arbh fhéidir
leis an bpóraitheoir a chinntiú go
mbíonn na gnéithe seo sách láidir
sna Capaillíní Chonamara atá á
bpórú acu?

Is póraitheoir Capaillíní Chonama-
ra é Tom Mac Lochlainn agus bhí sé

ina uachtarán ar Chumann Lucht
Capaillíní Chonamara idir 2005 agus
2008. Deir Tom, “Coinníonn tú na
láracha agus na searraigh is fearr atá
agat agus faigheann tú na stail is
fearr agus is feiliúnaí dóibh.  Caith-
fidh tú breathnú siar ceithre nó cúig
ghlúin dá sinsearacht agus sin é an
áit a dtagann an leabhar taifead
isteach, an ‘stud-book’.” 

Cén chaoi ar chuir sé suim i gCa-
paillíní Chonamara sa chéad lá
riamh?  “Bhíodh m’athair ag plé leis
na Capaillíní.  Sa 50í bhí sé ar cheann
de na chéad daoine a thuig go raibh
margadh ann do na Capaillíní Chona-
mara thar lear.  Ag an am bhí na
Capaillíní in ísle brí agus an-chuid
cosúlachtaí idir iad agus na húicéirí
ag an am.  Tugadh ar ais iad mar
chuid den earnáil fóillíochta.  Mar
shampla sna 1950í ní raibh ach tim-
peall 70 capaillín á gclárú gach bliain
agus le cúpla bliain anuas tá timpeall
3,000.”  

Tá sé cloiste againn ar fad faoin fhadhb
ollmhór atá in Éirinn faoi láthair de cha-
paill agus pónaithe á ndumpáil mar
gheall nach bhfuil an dóthain airgid ag
daoine chun aire a thabhairt dóibh a
thuilleadh.  Ach, cén chaoi a bhfuil ag
éirí le ceann de na póir is cáiliúla in
Éirinn agus ar domhan, na Capaillíní
Chonamara? 

Díolachán Chapaillíní Chonamara sa Chlochán i gContae na Gaillimhe i mí Lúnasa 2010

Blue Smokie, a rugadh in 1992 agus atá 14’2” ar airde.

I mí Nollag na bliana seo caite 
agus daoine ag tosnú theacht 
amach ar shráideanna na 

Túinéise lena míshásacht faoi 
staid na tíre a chur in iúl don 
Uachtarán Zine El Abidine Ben Ali, 
bhí amhrán áirithe a bhí ar eolas 
acu uilig.

Rian rap a bhí ann a cháin an 
ceannaire go géar agus a labhair 
amach faoi dhearóile an phobail 
agus faoi chailiméireacht an 
rialtais.

Bhí sé crua, bhí sé 
cumhachtach, bhí sé fíor.

Agus thaitin sé go mór leis an 
lucht agóide.

Rapaire óg 21 bliain d’aois 
ón mheánaicme, Hamada Ben 
Amor aka El Général, a scríobh 
‘Rais Lebled’, nó Ceannaire Stáit 
san Arabais, agus níorbh fhada 
gur spréigh sé ar fud an idirlín ar 
Youtube, Facebook agus gréasáin 
eile shóisialta.

Bhí El Général breá cleachta 
le haird an rialtais - ba mhinic 
gur cuireadh cosc air seinm ag 
ceolchoirmeacha mar gheall ar 
liricí polaitiúla a chuid amhrán - 
ach nuair a roghnaigh pobal na 
Túinéise ‘Rais Lebled’ mar amhrán 

neamhoifigiúil na réabhlóide, 
ghabh na péas é agus níor 
chualathas faic uaidh ar feadh 
laethanta.

Munab ionann agus 
Mohammed Bouazizi - an fear a 
chuir é féin trí thine ag tús an éirí 
amach - áfach, ní raibh ar Hamada 
Ben Amor bás a fháil chun a 
theachtaireacht láidir a scaipeadh.

Ligeadh saor é ocht lá ina 
dhiaidh agus d’fhág an brú a bhí 
ag borradh sa phobal go raibh ar 
an Uachtarán Ben Ali éalú leis gan 
mhoill.

Ba mhór an spreagadh a 
thug focail agus meon El Général 
do ghlúin óg na réabhlóide sa 

Túinéis, rud atá i ndiaidh  dul i 
bhfeidhm ar thíortha eile ó shin.

Bhí i gcónaí gné reibiliúnach 
ag baint le ceol rap - ritheann 
Kenny Arkana de chuid na Fraince 
leat láithreach bonn, go háirithe 
agus ceisteanna sóisialta á bplé 
- agus cé go raibh cinsireacht ina 
constaic i rith an ama, bhí rapairí 
áirithe ann a bhí i gcónaí sásta 
dúshlán na n-údaráis a thabhairt, 
bealach amháin nó bealach eile. 

“Bhí sé an-deacair rap agus 
hip-hop a dhéanamh anseo roimh 
an éirí amach ar 14 Eanáir,” arsa 
Balti, duine de mhór-rapairí na 
Túinéise atá ag lár fhás an tseánra 
sa tír ón tús.

“Cuireadh cosc ar ár gceol agus 
chaith cuid againn seal i bpríosún.

“Thosaigh rapairí cosúil liom 
féin, Philosoph agus Ouled Bled 
ag labhairt amach faoi staid na tíre 
agus tháinig dlús faoi sin le tamall 
anuas le húsáid an idirlín.

“A bhuí le hamhráin nua de 
chuid El Général agus eile, chomh 
maith le gréasáin ar nós Facebook 
srl., gríosadh an pobal le theacht 
amach ar na sráideanna.”

Dar le Balti go mbeidh an t-aos 
óg agus an teicneolaíocht ag brú 
ceisteanna an phobail chun cinn i 
gcónaí.

“Ba í óige na Túinéise a spreag 
an réabhlóid,” arsa sé.

“Is iad a d’éirigh amach i 
gcoinne an tsean-réimis agus a 
d’éiligh a saoirse cainte.

“Tá an tír ar fad sásta faoin 
réabhlóid ach i ndiaidh gach éirí 
amach bíonn fadhbanna le socrú - 
ní mór dúinn oibriú le chéile chun 
an sprioc iomlán a bhaint amach.

“An chloch sin a bhris an 
rialtas, is féidir linn í a úsáid leis 
an tír a atógáil.”

Agus bí cinnte go mbeidh 
rapairí na Túinéise ag coinneáil 
súil ghéar ar an atógáil chéanna.

Tabhair cuairt ar nosmag.com 
chun liricí Rais Lebled leis an 
Général a fháil as Gaeilge.

NA RÉABHLÓIDE
AG RAPÁIL

an t-aon phór capall
  in Éirinn?

Mar sin an aontódh sé le Pádraic
Heanue go bhfuil an iomarca Capail-
líní Chonamara in Éirinn faoi láthair?
“ Braitheann sé ar an margadh i
ndáiríre.  Le cúpla bliain anuas bhí
margadh an-mhaith ann do na
Capaillíní le praghas maith orthu ach
le cúpla bliain anuas tá an praghas
sin titithe.  Is é an rud é go gceapaim
go bhfanfaidh siad siúd a bhí ag plé
le Capaillíní leo.  Tá na tógálaithe
anois ar fad imithe.  Má tá tú chun
aon chapall a bheith agat anois, is é
an Capaillín Chonamara ba cheart a
bheith agat.  Ní fiú dada na capaill
mhóra, tá timpeall 9 gcinn de
sheamlais (slaughterhouses) in
Éirinn agus tá siad ag ceannacht
gach seachtain mar gheall go bhfuil
an oiread capall amuigh ansin.  An
rud a shílim i mbliana a bheidh á
dhéanamh ag a lán daoine ná gan
bacadh iad a thabhairt chuig stail ar
chor ar bith agus briseadh a thab-
hairt don láir,” a deir Tom.  Tá sé i
gceist ag Tom féin a chuid capaillíní
a thabhairt chuig stail i mbliana. 

Tá titim shuntasach tagtha ar
phraghas Capaillíní Chonamara ó na
blianta buaice.  In ’05, ’06, ’08 agus
’09 bhí Capaillíní Chonamara ar díol
ar idir €10,000 agus €14,000 leis an
bpraghas díolacháin is airde in 2006,
€18,000.  Le coicís anuas díoladh
searraigh lárach ar €300 agus €400,
cé gurb é seo an praghas is ísle sa
réimse.  Ar meán, deir Pádraic
Heanue, “Más láir (mare) atá ar díol
do phórú, le líne mhaith taobh thiar
di agus í ag súil le searrach in
Aibreán nó Bealtaine, dhíolfadh sí
do idir €3,000 agus €3,500, titim ó
suas le €6,000.  Más gearrán (geld-
ing) atá i gceist atá briste isteach
agus marcaíocht déanta orthu agus
iad timpeall 5 bliana d’aois, bheifeá
ag súil le timpeall €3,500, titim ó
€4,500.  Is ar phraghas na staile atá
an titim ollmhór tagtha.  Más stail
atá timpeall 5 nó 6 bliana d’aois atá
ar díol, ní bheifeá ag súil anois ach le
€5,000 nó €6,000 dóibh.  Sílim,
taobh istigh de cúig bliana, go bhfe-
icfidh muid na praghsanna ag teacht
ar ais go dtí leibhéal 2000 nó 2001.
Tá níos mó daoine ag teacht ó thar
sáile anois go dtí na díolachián ná
mar a tháinig riamh cheana,” a deir

Pádraic.  Cé gurbh as Conamara a
tháinig Capaillíní Chonamara, tá tóir
orthu ar fud an domhain anois le
cumainn dóibh i Meiriceá, i Sasana, i
gCeanada, sa Nua-Shéalainn agus
san Astráil i measc áiteanna eile. 

“Tá an méid céanna Capaillíní
Chonamara sa Fhrainc agus atá
againn anseo in Éirinn,” a deir Pádra-
ic Heanue. Deir sé chomh maith, “Sa
lá atá inniu ann, sa Fhrainc agus in
Éirinn, bíonn rugaí ar na capaill i rith
na gheimhridh chun iad a chosaint
ón aimsir.” Nach gceapann sé go
bhfuil sé seo ag teacht salach ar
dhúchas an chapaill agus go bhfuil
an baol ann go ndéanfadh sé bog
iad?  “Níl i ndáiríre.  Is féidir le
Capaillíní Chonamara cur suas leis
an teocht is ísle ach is í an diabhal í
an bháisteach dóibh, i ndeireadh na
dála gheobhaidh sé faoin gcraiceann
orthu.” 

Deir Tom Mac Lochlainn, “Is iad
na Francaigh agus na Sasanaigh den
chuid is mó atá ag déanamh airgid as
Capaillíní Chonamara.  Tagann siad
anseo chun iad a cheannacht agus
ansin déanann siad iad a bhriseadh
agus a thraenáil sa mbaile agus
díolann siad arís iad ar bhrabach.  Tá
géarghá le hionaid faoi dhian anseo i
gConamara, níl aon cheann in aon
chor anseo agus chabhródh sé go
mór leis an mbrabús dá mbeadh tú in
ann an capall a bheith briste isteach
sula ndíolann tú é/í. Tá Capaillíní
Chonamara ar fáil i dtimpeall scór tír
ar fud an domhain faoi láthair.  Cean-
naíonn na heachtrannaigh na capaill
is fearr i ndáiríre agus mar sin ní
chaithfidh muid a bheith buartha
faoin phór féin mar go bhfuil an-
chuid rialachán i gceist leo.” Is fear é
Tom a bhfuil a shaol agus a anam
caite aige le Capaillíní Chonamara
agus a ghnó ‘Ashbrook Stud’.  Tá a
thriúr mac, Macdara, Éamonn agus
Brian, páirteach sa ghnó ar bhealaí
éagsúla agus tá sé féin díreach tar éis
leabhar a fhoilsiú faoin gcapall dar
teideal, ‘The Moycullen Ponymen’. Is
as Muigh Cuilinn é Tom ó dhuchás cé
go bhfuil sé anois ina chónaí i gCnoc
Breac in aice le Béal Átha na Slu-
aighe.   

Inné a cuireadh tús leis an fhéile
deireadh seachtaine sa Chlochán, áit

a mbeidh cigireacht á déanamh ar na
capaillíní agus áit a bhfeicfear ag
léim iad, ach is é paráid na staileanna
ar an Domhnach buaicphointe na
féile.  Is ansin a thabharfar na
staileanna uile chun go bhfeicfidh
daoine iad chun cinneadh a
dhéanamh a dtabharfaidh siad a
gcuid capaillíní féin chuig stail.  Is
féidir tuilleadh eolais a fháil faoi
Chumann Lucht Capaillíní Chona-
mara ar www.cpbs.ie nó faoina
ndíolachán ag www.connemara-
ponysales.com nó faoin Ashbrook
Stud ag www.ashbroodstud.ie. 

Pictiúir uile:
le buíochas do Ashbrook Stud. 

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Shane Mac Donncha, Club Iomraimh na Ceathrún Rua, Jo Ní Chéide, RTÉ Raidió na Gaeltachta
agus Leona Ní Chualáin, Club Iomraimh na Ceathrún Rua.

Cuid de na hiomaitheoirí: Páidí Ó Lionáird, TG4; Jo Ní Chéide, RTÉ Raidió na Gaeltachta; Marie
Bhreathnach, Ros na Rún; Neasa Ní Chuanaigh, Seacht; Brídín Ní Mhaoldomhaigh, Ros na Rún;
Eithne Nic Einrí, Ros na Rún; Bairbre Nic Dhonncha, 102-104FM; Patricia Ní Chonghaile,
Gaelscéal; Bairbre Ní Choisdealbha, RTÉ Raidió na Gaeltachta.

Eoin Ó Ceallaigh Mac Gabhann agus Sinéad Ní Bhraoin ag oíche
na gcultacha bréige sa Réalt i rith Sheachtain na Mac Léinn,
Acadamh na hOllscolaíochta Gaeilge.

Cory Ó Brolcháin ag oíche na gcultacha
bréige sa Réalt i rith Sheachtain na Mac
Léinn, Acadamh na hOllscolaíochta
Gaeilge.

Buaiteoirí an ráis
sealaíochta ag an Lá
Spóirt - Seán Ó
Flatharta, Orla Ní
Chatháin, Elaina Ní
Bhriain agus Declan
Mac Donnacha i rith
Sheachtain na Mac
Léinn Acadamh na
hOllscolaíochta
Gaeilge.

Muintir an
Acadaimh ar an
mBrú Leapa ó
TG4 go dtí an
Cheathrú Rua
maidin Dé Máirt

Rí agus Banríon an
Acadaimh - Jayne
Ní Dhrisceoil agus
Aodhán Ó
Maoileoin

Ar shábháil siad an plainéad?
Tar éis an “margadh Faust” a rinne na Glasaigh le Fianna Fáil,  pléann
Conn Ó Muineacháin ré na nGlasach i gcumhacht 
“RINNEAMAR margadh Faust” a
dúirt Ciarán Cuffe, iar-Theachta Dála
agus iar-Aire Sóisearach de chuid an
Chomhaontais Ghlais, ar na mal-
laibh.

Dar ndóigh, ní i nGaeilge a bhí sé
ag labhairt, nó is do Scéal Sheádna a
dhéanfadh sé tagairt seachas don
Dochtúir Faust ón scéal Gearmá-
nach.

Ach is cuma leagan Goethe nó lea-
gan an Athar Peadar Ó Laoghaire: is
scéal idirnáisiúnta é a bhfuil

leagan éigin de le fáil i dteangacha
agus i dtraidisiúin scéalaíochta
éagsúla.

Mar sin, is leor dos na Glasaigh
ainm Faust a lua. Ní gá a thuilleadh a
rá. Tuigtear an bhrí: an

admháil gur íoc siad go daor as an
dtacaíocht a thug siad do rialtas a bhí
ar a bhealach go

hIfreann, i dtéarmaí polaitiúla.
Ach tá fo-théacs ann chomh

maith: míniú ar an seasamh a ghlac
siad, agus achainí, b’fhéidir, ar

an maithiúnas?
Feictear go minic sna scéalta seo

nach droch-dhuine é an té a ghla-
cann le margadh an diabhail. Go
deimhin, deineann sé maitheas leis
an maoin agus leis na buanna a
fhaigheann sé ón bhfear dubh.
Uaireanta is amhlaidh go dtuilleann
sé trócaire Dé agus slánú dó féin de
bharr na dea-oibre.

Nuair a fuair an Comhaontas Glas
an deis páirt a ghlacadh sa rialtas in
2007, bhí an tuairim forleathan go
raibh a lá tagtha. Bhí méadú tagtha
ar a dtacaíocht pholaitiúil, bliain i
ndiaidh bliana, go dtí go raibh
seisear Teachta acu sa Dáil. Bhí tuair-
im ann go raibh an geilleagar ag an
mbuaic, an eisimirce stoptha,
síocháin bainte amach agus an
Ghaeilge ar bhóthar a slánaithe.

Bhí an t-am tagtha le cothrom na
Féinne a thabhairt don dtimpeal-
lacht agus le polasaithe na nGlasach
a chur i gcrích. Agus má bhí imní ar
dhaoine áirithe faoi
bhuanseasmhacht an stádais eacna-
maíochta, b’fhéidir go raibh freagra
na gceisteanna sin chomh maith san
aisling ghlas, agus go mba ón ngeil-
leagar glas a thiocfadh an chéad
spreagadh eile don tír.

Bhí clár oibre cuimsitheach ag an
rialtas nua. Bhí go leor ama caite ag
na Glasaigh lasmuigh des na fallaí.
Bhí a gcuid polasaithe ullamh acu -
agus bhí sé in am iad a chur i

ngníomh.
Ní hionann sin agus a rá nach

raibh amhras ar dhaoine áirithe, ina
measc ceannaire an pháirtí ag an am,
Trevor Sargent.

Roimh an toghchán, thug sé geal-
lúint nach rachadh sé i gcomhrialtas
le Fianna Fáil. Ach nuair a bhí na
vótaí comhairthe, ba léir go raibh an
bua ag Bertie agus, den chéad uair
riamh, fuair an Comhaontas Glas
cuireadh chun rialtais.

Ghlac siad leis an gcuireadh sin.
Ós rud é gur bhris sé an gheallúint a
bhí tugtha aige, d’éirigh

Trevor Sargent as ceannaireacht
an pháirtí, ach seachas sin, bhí sé
féin, agus formhór a

chomrádaithe, sásta leis an socrú.
Más margadh leis an ndiabhal a

bhí ann do na Glasaigh, cén tairbhe a
bhí ann dóibh? Ar

cuireadh cás na timpeallachta
chun cinn? Ar sábháladh an
plainéad?

Maíonn lucht a gcáinte gur géil-
leadh go leor ag an tús. Níor ghlac
Fianna Fáil le haon mhaolú

ar an bpolasaí i leith Aerfort na
Sionainne agus eitiltí míleata de
chuid na Stát Aontaithe, rud a

bhí ag teastáil ó na Glasaigh roimh

an toghchán. Ní bheadh aon athrú ar
na polasaithe maidir

le Gás na Coiribe ná an mótarb-
healach M3 a bhí á thógaint gar do
Chnoc na Teamhrach.

Ach bronnadh na hAireachtaí
Comhshaoil agus Fuinnimh ar John
Gormley agus ar Eamonn

Ryan faoi seach, agus tugadh
Aireacht Shóisearach ar leith do
Chiarán Cuffe le freagracht as cúrsaí

pleanála. Chuir siad rialacha nua i
bhfeidhm ar an gcóras pleanála a
chuireann iachall ar

údaráis áitiúla cloí le polasaithe
rialtais. Athbhunaíodh Sustainable
Energy Ireland mar Údarás Fuin-
nimh Inmharthana na hÉireann
(SEAI) agus foilsíodh stráitéis
uaillmhianach fuinnimh
inmharthana don 30 bliain atá
romhainn.

Tá cuid mhaith des na tograí seo a
bhfuil buntáistí eacnamúla leo ó
thaobh neamhspleáchas fuinnimh
agus cothú fostaíochta, mar shampla
an scéim inslithe tithe a pléadh ar an
leathanach seo le déanaí. Ní haon
iontas go ngeallann clár an rialtais
nua go leanfaidh an scéim sin, agus
tá geallúintí sa cháipéis chéanna faoi
mhéadair chliste leictreachais
chomh maith.

Tá sé suntasach, i bhfianaise scéal
na seachtaine seo faoi thuarascáil
Moriarty, go bhfuil geallúint i gclár
an rialtais nua go gcuirfear cosc ar
dheontais pholaitiúla ó chomhlach-
taí.

Bhí sé seo ina éileamh mór ag an
gComhaontas Glas i dtoghchán 2007
agus, cé nár éirigh leo comhaontú le
Fianna Fáil ar an ábhar sa chéad
chlár rialtais, bhí sé ag croílár an
chláir leasaithe a shocraigh siad in
2009. Ar deireadh, níor baineadh an
sprioc sin amach i saol an rialtais
dheireanaigh, ach d'fhéadfadh sé a
bheith ar an iarsma is luachmhaire
ón (gcéad?) Ré Ghlas má achtaítear
an t-athrú sin ina dhlí i dtréimhse an
rialtais nua.

Trevor Sargent, iar-cheannaire
an Chomhaontais Ghlais, 
d'éirigh sé as ceannaireacht 
an pháirtí nuair a chuaigh siad
isteach i gcomhrialtas 
le Fianna Fáil.

(PIC: SASKO LAZAROV/PHOTOCALL IRELAND)

John Gormley, a d'éirigh as mar cheannaire ar an Chomhaontas Glas tar éis an slad a rinneadh ar a pháirtí san oll-
toghchán  (PIC: PHOTOCALL IRELAND)

TEICNEOLAÍOCHT & GNÓ

Gradaim r-Sheirbhísí an Rialtais
bronnta i mBaile Átha Cliath

Meadhbh Ní Eadhra

REÁCHTÁLADH Sear-
manas Bronnta
Ghradaim r-Sheirbhísí an
Rialtais ar an gCéadaoin
23 Márta i gCaisleán

Bhaile Átha Cliath. Aidhm na ndu-
aiseanna seo ná aitheantas agus
spreagadh a thabhairt dóibh siúd san
earnáil phoiblí atá i ndiaidh éacht a
dhéanamh ar an idirlíon, le
suíomhanna, cláir agus tograí
éagsúla. 

Bronnadh gradaim ar eagraíochtaí
agus grúpaí in dhá chatagóir déag:
Bainistiú tionscnaimh, margaíocht,
an Ghaeilge, so-aimsithe, Stát,
áitiúil, oideachas, tras-
ghníomhaireacht, lárnach, foinse
oscailte, ag cur Éireann chun cinn
thar lear, agus nuálach. Is iad Fiontar
(DCU) a bhuaigh an Gradam Gaeilge,
as an suíomh gréasáin
www.logainm.ie. Is suíomh é seo a
chuireann leaganacha Béarla agus
Gaeilge ar fáil de logainmneacha na
hÉireann, agus is iad Fiontar
(Ollscoil Chathair Bhaile Átha Cliath)
a d’fhorbair an suíomh i bpáirt leis

an mBrainse Logainmneacha (An
Roinn Gnóthaí Pobail, Comhionan-
nais agus Gaeltachta). 

Ag labhairt ag an ócáid bronnta Dé
Céadaoin, dúirt Maeve Kneafsey ó
Elucidate, go bhféadfadh comhordú
digiteach níos fearr sna ranna rialtais
líon mór airgid a shábháil ar an stát. 

“Tá gach duine atá ag obair san
eacnamaíocht dhigiteach ag súil go
mór le ceapachán an phríomhfhei-
dhmeannaigh rialtais don idirlíon,”

ar sí. “Táimid ag fanacht leis seo le
tamall fada. Mar cheann de dhual-
gais an phríomhfheidhmeannaigh
seo, beidh air/uirthi fáil réidh le
haon ‘silo mentality’ laistigh de na
ranna rialtais agus beidh air/uirthi
comhoibriú tras-rannach ar líne a
spreagadh sa rialtas. An aidhm atá
leis seo ná go mbeidh an Roinn
Fiontar, mar shampla, in ann
teagmháil dhíreach, ar líne, a
dhéanamh leis an Roinn Airgeadais

nó le roinn ar bith eile. Chiallódh sé
sin go mbeidh an taobh deas den
rialtas ar an eolas, den chéad uair,
faoi céard atá ar bun ag an taobh clé.
Dá n-éireodh leo é seo a chur i bhfei-
dhm, shábhálfaí go leor airgid. I gcás
rudaí ar nós ceadúnas pleanála a
thabhairt nó deontais a íoc, agus
araile, d’fhéadfaí iad seo go léir a
dhéanamh ar bhun comhordaithe.”

Dar le Maeve Kneafsey, léiríonn
na duaiseanna seo na céimeanna
móra chun tosaigh atá tógtha ag
lucht na hearnála poiblí, le cinntiú
go bhfuil seirbhísí nuálacha á gcur ar
fáil.

“Gach bliain feicim sampla i ndi-
aidh sampla de sheirbhísí iontacha
agus ní féidir linn a shamhlú anois
conas a mhair muid gan iad ar líne. I
measc bhuaiteoirí na bliana seo, tá
seirbhísí a chuirtear ar fáil sa chúlra,
agus i ngan fhios dúinne, feabh-
saíonn na seirbhísí seo ár saol go
mór,” ar sí. 

An buaiteoir is fearr san iomlán i
mbliana ná an tSeirbhís Chúirteanna
agus an Garda Síochána. Bronnadh
gradam orthu mar gheall ar an gClár
Ceartais Chóiriúil idir-inoibritheach-
ta, a dhéanann comhordú ar an
eolas go léir ar shuíomh amháin. Is
eiseamláir é an clár seo de dhá roinn
rialtais éagsúla ag obair le chéile
agus ag tabhairt seirbhís agus
toradh níos fearr i réimse an dlí agus
cirt don phobal. 

Na buaiteoirí eile a bhí ann ná PRA
le DoHc agus Feidhmeannacht na
Seirbhíse Sláinte (www.eregistra-
tion.ie), Bord Gáis (feidhmchlár
Think Beyond), Bunachar logainm-
neacha Ollscoil Chathair Bhaile Átha
Cliath (www.logainm.ie), Ionad
Spóirt agus Fóillíochta Chill
Dara(www.kildareleisure.ie), an
tÚdarás um Shábháilteacht ar
Bhóithre (www.rsa.ie), Comhairle
Contae na hIarmhí (seirbhísí ar líne),
Feidhmeannacht na Seirbhíse
Sláinte ( www.hseland.ie), na Cart-
lanna Náisiúnta (Daonáireamh 1901
& 1911 ar líne), NLI as togra dá gcuid,
Fáilte Éireann
(http://meetireland.com/home.aspx
), agus Turasóireacht Bhaile Átha
Cliath as an bhfeidhmchlár Visit
Dublin.

Bhí an Tánaiste agus Aire Gnóthaí
Eachtracha agus Trádála, an tUasal
Eamon Gilmore TD, i láthair ag an
ócáid bronnta agus thug sé óráid
faoin tábhacht a bhaineann le rudaí
a dhéanamh ar bhealach úrnua,
difriúil.

“Ní leor buiséid a ghearradh agus
ciorruithe a chur i bhfeidhm,” a dúirt
sé. “Caithfear rudaí a dhéanamh ar
bhealach difriúil ná mar a rinneadh
cheana.” 

Eagraíodh na gradaim seo i
gcomhar le hEircom agus rinne Elu-
cidate agus The Public Sector Times
iad a chur chun cinn chomh maith.

Duais buaite ag FIONTAR mar gheall ar a seirbhís idirlíne, www.logainm.ie

‘The Detail’ 
Iris nua ar líne urraithe ag Atlantic Philanthropies agus Screen Northern Ireland
Anton Mac Cába

TÁ suíomh nua idirlín ‘The Detail’ ag
cur iriseoireacht iniúchach ar fáil ó
thuaidh. Bíonn ábhar nua ann achan
Luan. 

Seisear iriseoir atá ag obair air. Ina
measc, tá Chris Moore, a bhris scéal
an tsagairt phéidifiligh Brendan
Smith; Kathryn Torney, a bhí ar
iriseoir stocaireachta na bliana sa
Ríocht Aontaithe anuraidh; agus
Barry McCaffrey, a bhíodh ina
iriseoir sinsearach leis an Irish News. 

Is le ‘Below The Radar’ an

suíomh. Labhair Trevor Birney,
stiúrthóir bainistíochta, le Gaelscéal
faoin fhiontar. Bhí seisean cúig
bliana ina eagarthóir cúrsaí reatha ar
UTV.

Dúirt sé go raibh sé mar aidhm ag
‘The Detail’ scéalta nach bhfuil ar fáil
ar na meáin eile a fhoilsiú. “Tá
comhrialtas éigeantach anseo,” ar
seisean. “Fágann sin nach bhfuil
freasúra ar bith ann. Tá ról na meán
iontach tábhachtach.”

Faoi láthair, níl ach clár iniúchach
amháin ó thuaidh, ‘Spotlight’ ar an
BBC. Le 30 bliain, bhíodh dhá

cheann ar siúl achan seachtain.
Cuireann Birney an locht ar OFCOM,
an rialtóir, as cead a thabhairt do
UTV ciorrú siar ar chúrsaí reatha.

Dar leis go bhfágann sin go bhfuil
‘The Detail’ riachtanach. “Tá súil
againn tabhairt faoi achan saghas
scéala. Is scéal é scéal. Tá cuid mhór
scéalta nach n-insítear. Leanfaimid
orainn ag tochailt scéalta amach atá
úr-nua. Scéalta maithe crua, go
ndearnadh taighde maith orthu,
agus a insítear go maith.”

Faigheann ‘The Detail’ maoiniú ó
dhá fhoinse. Thug Atlantic Philan-

thropies £640,000 (€735,675). Is leis
an mhilliúnaí agus daonchara Gael-
Mheiriceánach Chuck Feeney
Atlantic Philanthropies. Mar gur
infheistíocht ón taobh amuigh a bhí
ann, fuair ‘The Deal’ £150,000
(€172,430) ó Screen Northern Ire-
land. Mairfidh an maoiniú dhá bhli-
ain. Tá súil ag Birney foinsí eile
maoinithe a fháil. 

Tá ‘The Deal’ ar fáil saor in aisce ar
an idirlíon. “Níor mhaith linn bac ar
bith a chur roimh dhaoine atá ag iar-
raidh teacht orainn,” arsa Birney. “Ba
mhaith linn go mbeadh teacht air

chomh forleathan agus is féidir.”
Bhí dhá eagrán go dtí seo. Tá fís

agus fuaim ar fáil. Cinnte, tá scéalta
slándála. Tá scéal gur glanadh gléas
cúléisteachta a bhí i gcarr amhrasáin
an oíche gur maraíodh péas i gCreig
Abhann dhá bhliain ó shoin. Ach tá
níos mó ábhar buartha ag an Tuais-
ceart ná ruball na dTrioblóidí. Bhí
scéalta ann ar choimhlint suime
maidir le holl-dumpa taobh le Cúil
Raithin; agus ar bhás duine tar éis a
bheith vacsaínithe don fhliú mucúil.

Tá ‘The Detail’ ar fáil ag
http://www.thedetail.tv/.

Edel Ní Mhuirthile agus Cáit Nic Fhionnlaoích ó Fiontar (DCU) agus iad ag
glacadh le Gradam r-sheirbhísí an rialtais ón Tánaiste Eamonn Gilmore Dé
Céadaoin. Bhuaigh www.logainm.ie an duais seo mar gheall ar an seirbhís a
chuireann siad ar fáil ar líne.

FOLÚNTAIS

An bhfuil céim mhaith agat sa Ghaeilge?

Ar mhaith leat cur le do dheiseanna fostaíochta?

Cuirfidh Lárionad de Bhaldraithe do Léann na Gaeilge, Scoil na Gaeilge, an Léinn 
Cheiltigh, Bhéaloideas Éireann agus na Teangeolaíochta, UCD, cúrsaí dioplóma 
iarchéime/máistreachta ar fáil i Meán Fómhair 2011 le freastal ar na deiseanna 
fostaíochta do chéimithe le sainscileanna Gaeilge:

•  Dioplóma Iarchéime/MA: Scríobh agus Cumarsáid na Gaeilge 
(Dlí agus aistriúchán)

•  Dioplóma Iarchéime/MA: Scríobh agus Cumarsáid na Gaeilge (Aistriúchán)

•  Dioplóma Iarchéime/MA: Scríobh agus Cumarsáid na Gaeilge 
(Aistriúchán agus Ateangaireacht*)

•  Dioplóma Iarchéime/MA: Scríobh agus Cumarsáid na Gaeilge 
(Eagarthóireacht & Cóipeagarthóireacht)

• Dioplóma Iarchéime/MA: Scríobh agus Cumarsáid na Gaeilge (Riarachán)

• Dioplóma Iarchéime/MA: Scríobh agus Cumarsáid na Gaeilge (Iriseoireacht)

Tá líon áirithe scoláireachtaí ar fáil do na cúrsaí seo.

Sprioclá Iontrála: 30 Bealtaine 2011

Gheofar eolas breise faoi na cúrsaí agus faoi na scoláireachtaí ó:
Kathleen Clune, Riarthóir na Gaeilge, nó Cathal Billings
Ríomhphost: kathleen.clune@ucd.ie, cathal.billings@ucd.ie
Teileafón: + 353 1 7168385

Is cúrsaí iad seo atá á gcur ar fáil mar chuid lárnach de gheallúint UCD chun oideachas 
ceannródaíoch ceathrú leibhéal a sholáthar agus a ndéantar comhordú orthu tríd an Scoil 
Iarchéime, Coláiste na nEalaíon agus an Léinn Cheiltigh, UCD. Tá na cúrsaí seo á gcur ar bun le 
tacaíocht ón Roinn Gnóthaí Pobail, Tuaithe agus Gaeltachta tríd an Údarás um Ard-Oideachas.
*nua i Meán Fómhair 2011

www.ucd.ie/icsifl

Plean Forbartha Náisiúnta 2007–2013

FOLÚNTAIS AR NA
SCÉIMEANNA SÓISIALTA TUAITHE

Beidh folúntais ag teacht aníos go luath ar na 
Scéimeanna Sóisialta Tuaithe atá á riaradh ag 

Údarás na Gaeltachta.  Más spéis leat a bheith ar 
an liosta feithimh d’fholúntas, ní mór foirm 

iarratais a bheith líonta agus seolta ar ais chuig 
Údarás na Gaeltachta.

Tá an fhoirm iarratais le fáil ag www.udaras.ie nó trí 
theagmháil a dhéanamh le:

Tadhg Ó Conghaile, Bainisteoir Forbartha Pobail,

Údarás na Gaeltachta, Na Forbacha, Co. na Gaillimhe

Teil:  (091) 503100       Facs:  (091) 503101

Rphost:  t.oconghaile@udaras.ie

Eolas breise le fáil freisin ó na saoistí áitiúla

Plean Forbartha Náisiúnta 2007–2013

SCOLÁIREACHTAÍ  PRINTÍSEACHTA
BUACHAILLÍ / CAILÍNÍ; FIR / MNÁ

Tá Údarás na Gaeltachta ag tairiscint Scoláireachtaí Printíseachta gur fiú níos mó 
ná €2,000 an ceann iad d'iarrthóirí le cáilíocht mar cheardaí a bhaint amach.

Ní mór d'iarrthóirí a bheith sé bliana déag d'aois ar a laghad agus na 
buncháilíochtaí seo a leanas a bheith acu:

Teastas Grúpa/Meánteastas/Teastas Sóisearach, le pas i gcúig ábhar nó a

chomhionann. (Tá matamaitic (gnáth leibhéal) riachtanach i gcás printíseachtaí 

áirithe),

nó
réamhchúrsa printíseachta atá aitheanta ag FÁS,

nó
os cionn 25 bliain d'aois agus taithí aitheanta acu sa cheird le trí bliana.

Is d'iarrthóirí Gaeltachta le Gaeilge líofa na scoláireachtaí seo.

Má tá spéis agat a bheith san iomaíocht do na scoláireachtaí seo, ba chóir duit 
d'ainm agus do sheoladh a líonadh sa spás thíos agus an duillín a sheoladh ar ais 
chuig an seoladh thíos roimh 10 Meitheamh 2011:

An Rannóg Oiliúna & Oideachais,
Údarás na Gaeltachta, Na Forbacha, Co. na Gaillimhe

Cuirfear roinnt áiteanna sa chomórtas seo ar fáil do mhná, d'oileánaithe, agus do dhaoine atá 23 
bliain d'aois nó níos sine.
Cuirfear fáilte ar leith roimh iarratais ó dhaoine dífhostaithe atá ag iarraidh tosú ar ghairm nua.

AINM:

(Bloclitreacha)
SEOLADH:

DÁTA BREITHE:GUTHÁN:

Dícháileofar an té a dhéanann canbhasáil

(Nóta: Beidh na hagallaimh ar siúl idir 20/6/2011 agus 22/7/2011

www.nuigalway.ie

Cuirtear fáilte roimh iarratais ar na poist seo a leanas:

Coláiste an Leighis, an Altranais
agus na nEolaíochtaí Sláinte

Léachtóir (Téarma Seasta)/ Meabhránaí le:
• Máinliacht
• Geiriaitric
• Cairdeolaíocht
• Leigheas Riospráide/ Fiobróis Chisteach
• Otairinealaraingeolaíocht

Léachtóir (Téarma Seasta) le: 
• Máinliacht (Modhanna Cliniciúla, leath-am)
• Néar-Íomháú*
• Paiteolaíocht

Spriocdháta:  15 Aibreán, 2011

Sonraí / nós imeachta le haghaidh iarratas:

Is féidir tuilleadh eolais a fháil agus iarratas a dhéanamh ach
cuairt a thabhairt ar www.publicjobs.ie  

Is fostóir comhionannas deiseanna í 
Ollscoil na hÉireann, Gaillimh.

An bhfuil folúntas
agat?

Tóg fógra le Gaelscéal, lascaine le fáil
ar leathanach folúntais.

Déan teagmháil le Patricia ag 
086–0234251 nó 

fograi@gaelsceal.ie

BEATHA

10 bpéire ticéid le buachan

don ‘Pregnancy & Baby Fair’ 

Seol d’fhreagra chuig

treasa.bhreathnach@tg4.ie

FREAGAIR AN CHEIST SEO:

Cé mhéid seachtain a mbíonn mná
ag súil le naíonán lánaibí?

Treasa Bhreathnach 

MÁ tá deichniúr clainne ort nó fiú
mura bhfuil clann ar bith ort go
fóill, is féidir dul agus eolas faoi na
táirgí ar fad do pháistí a fheiceáil

ag an ‘Pregnancy & Baby Fair’.
Beidh an t-aonach ar siúl i mbliana
ar an 9 agus 10 Aibreán i gCúirt
Shíomóin san RDS i mBaile Átha
Cliath. Beidh na saineolaithe ar fad
i láthair chun do chuid ceisteanna
ar fad a fhreagairt, ar
mháithreachas, ar phéidiatraic,
agus ar na táirgí uile atá ann don
leanbh. 

Beidh taispeántais éagsúla ar
siúl ón mbealach chun buidéal a
steiriliú go dtí an bealach is fearr le

suíochán cairr don leanbh a
dhaingniú.   Beidh neart lascainí ar
fáil dóibh siúd a bheidh ag freastal
ar an ócáid, agus beidh os cionn
100 urraitheoir i láthair. Is iad
Claire Finnan agus Jennifer Shaw
bunaitheoirí an aonaigh. Chonaic
muid an bheirt den chéad uair
anuraidh ar an tsraith theilifíse,
‘Dragon’s Den’, agus ag an am
fuaireadar tacaíocht ó na cúig
‘Dragon’, an t-aon ghrúpa a rinne a
leithéid i stair na sraithe.   

Fuaireadar infheistíocht de
€25,000 ó na ‘Dragons’ ar an gclár
teilifíse agus tar éis an chéad tais-
peántais anuraidh bhí
láimhdeachas de €250,000 déanta
acu agus tá súil acu go n-éireoidh
chomh maith céanna leis i
mbliana.  In 2009 rugadh bea-
gnach 75,000 leanbh in Éirinn agus
tá sé i gceist ag an ‘Pregnancy &
Baby Fair’ freastal a dhéanamh
orthu siúd ar fad chomh maith le
tuismitheoirí páistí níos sine.  

Is iad Bábógbaby ceann de na
comhlachtaí a mbeidh taispeántas
acu ag an aonach agus tá deis ag
léitheoirí Gaelscéal 3 Bábógbaby a
bhuachan.  Níl le déanamh ach dul
chuig ár suíomh idirlín agus an
cheist a fhreagairt.  

Dóibh siúd a bhfuil suim acu dul
chuig an ‘Pregnancy & Baby Fair’ a
bheidh á reáchtáil i gCúirt
Shíomóin san RDS i mBaile Átha
Cliath, tá 10 bpéire ticéad le
buachan ag léitheoirí Gaelscéal.  

3 Babóg
Baby le
buachan
Téigh chuig www.gaelsceal.ie chun freagra

iontrála a dhéanamh ar an gcomórtas seo

‘Pregnancy & Baby Fair’ 

‘Daoine a Itheann Daoine’
Mícheál Ó Ruairc
Cló Iar-Chonnacht
€12

Léirmheas le Proinsias
Mac a’ Bhaird
IS beag leabhar Gaeilge le fada ar
éirigh liom a léamh in imeacht lae.
D’éirigh liom leis an chnuasach
gearrscéalta seo ó pheann
Mhícheáil Uí Ruairc. Thóg
mé an leabhar ar maidin
agus fán chlapsholas bhí
an sé ghearrscéal déag
ann léite agam. Ansin
thosaigh mé á léamh arís!

Is fada mé in éad le stíl
scríbhneoireachta Uí
Ruairc. Cleachtaíonn sé stíl
réchúiseach sholéite a
thaitin liom riamh. Ar
ndóigh ní hionann soléite
agus simplí, níl aon easpa
saibhris nó lúbadh teanga ina
chuid scríbhneoireachta, ach
éiríonn leis i dtólamh an
léitheoir a thabhairt ar thuras
samhlaíochta gan an teanga a
theacht sa bhealach air - scil
nach mbíonn ag gach údar
Gaeilge. 

Ar bhealach is leabhar iar-
Ghaeilge é seo sa dóigh is nach
bhfuil na scéalta tógtha suas le
ceisteanna teanga. Ní mhothaíonn
muid gur ghá don údar feabhas a
chuid Gaeilge a chur ar taispeáint,
níl pointe polaitiúil le déanamh
aige faoi shláinte ná easláinte na
teanga ach ag an am céanna
caitheann sé súil atá greannmhar
íogair uirthi mar Ghaeilge. Is í an
teanga féin atá mar charachtar sa
scéal An Briatharchath, míreanna
éagsúla gramadaí in achrann lena
chéile, iad ag iarraidh bealach a
aimsiú le maireachtáil i gcuideach-

ta a chéile. Is beag Gaeilgeoir nach
mbainfeadh sult míchuibheasach
as an ghráin chiníoch a léiríonn
“Clann na Copaile Is” agus “Clann
an Bhriathair Tá” ar a chéile. É sin
ráite, is scéal uilíoch é a thras-
naíonn cúrsaí Gaeilge. D’fhéadfaí
an scéal céanna a scríobh faoi
theanga ar bith ar domhan. Tá an
greann céanna chun

tosaigh
i gcuid mhór de na

scéalta sa chnuasach seo, an duais-
scéal Daoine a Itheann Daoine mar
shampla, ina shamhlaítear Éire na
todhchaí, áit a bhfuil dlíthe dochta
i bhfeidhm maidir le cosaint ain-
mhithe agus timpeallachta, ach de
bharr lúb ar lár sa dlí ceadaítear an
chanablacht, Suibhne na mBru-
achbhailte, ina ndéantar léamh
nua-aoiseach ar scéal Shuibhne
Gealt, Muiceolaíocht, a chaitheann
súil ar Éire an Tiogáir Cheiltigh nó
An tInneall Brionglóidí a ligeann

do dhaoine a rogha brionglóidí
agus rud beag sa bhreis a bheith
acu. Cuireann na scéalta seo an
léitheoir ag gáire ach ag an am
chéanna tá teachtaireachtaí táb-
hachtacha taobh thiar díobh. Is
parabail iad agus tá ábhar mach-
naimh i ngach ceann acu.

Tá máistreacht ag Ó Ruairc ar
chúrsaí dialóige agus tugann sé
guth cathrach don Ghaeilge. Sa
scéal Staitistic atá lonnaithe i
gceantar bocht i mBaile Átha
Cliath, cuireann béarlagar na
ndaoine síneadh eile leis an tean-
ga. Cruthaítear caint atá go
hiomlán inchreidte agus
ceolmhar. Ar ndóigh, tá an t-
údar chomh compordach céan-
na le caint na tuaithe.

Cúrsaí collaíochta agus saol
corrach an duine phósta, féin-
mharú, féintrua agus fealsú-
nacht, an saol aerach, an t-
uaigneas, an tsaint, an
cairdeas, an fhiosracht agus
an bhaois. Tá siad uilig
anseo. Ná déanaimis dear-
mad ach an oiread de na
muca a bhíonn ag únfairt
thart ó am go céile!

Tá corrscéal sa chnu-
asach a cheap mé a bheith

ábhairín ró-shimplí, an deireadh
intuartha ón tús, carachtar nó
dhó nach raibh forbartha go
sásúil, ach mar aonad iomlán tá
an cnuasach seo láidir agus fiún-
tach. Samhlaíocht chliste, scríbh-
neoireacht shlachtmhar agus
scéalta thar a bheith sultmhar.
Bronnadh an chéad duais do
chnuasach gearrscéalta i
gComórtas Liteartha an Oireach-
tais 2009 ar an chnuasach seo
agus tuigfidh an léitheoir cén
fáth. 



NUACHT Litríochta
Le Meadhbh Ní Eadhra

Comórtas
Ar mhaith leat cóip d’úrscéal
nua Alex Hijmans, 
Aiséirí, a
bhuachan?

Freagair na
ceiste seo:

Cén 
comhlacht a
d’fhoilsigh
Aiséirí?
Seol freagraí, le d’ainm agus do sheoladh, chuig
meadhbh.nieadhra@gaelsceal.ie nó Gaelscéal, 
An Chuasnóg, Contae na Gaillimhe.

Comhghairdeas le hAodhán Campbell ó Sydney san Astráil, a bhuaigh ceithre
phictiúrleabhair áille ón Gúm i gComórtas Ghaelscéal le déanaí. Míle buíochas
do gach duine eile a chuir isteach ar an gcomórtas!

Beairtle Ó Conaire
Cló Iar-Chonnacht
€10

Léirmheas le Proin-
sias Mac a’ Bhaird

SEO an dara húrscéal ó
pheann Uí Chonaire agus
is leabhar é gur fiú aird a
thabhairt agus a tharraingt
air. Go bunúsach baineann

an scéal le beirt fhear a d’éirigh
aníos i gcuideachta a chéile i mbaile
Ros Geal sa Ghaeltacht, duine
amháin a chuaigh chun an bhaile
mhóir le saol a dhéanamh dó féin
agus an fear eile a d’fhan sa bhaile le
haire a thabhairt don fheirm.

Theastaigh ó Aibhistín éalú óna
thuismitheoirí, ón scoil agus ón
Eaglais a bhí dá shrianadh i Ros
Geal, ach sa bhaile mhór mothaíonn
sé plúchta ag obair na hoifige sa
Roinn Fíoruisce agus Drochthailte
atá, ar bhealach, á shrianadh níos
mó ná mar a bhí an saol sa bhaile.
Socraíonn sé, mar a bheadh Oisín i
ndiaidh na bhFéinn ann, ar pilleadh
abhaile lena bhean agus a mbeirt
pháistí le greim a fháil an athuair ar

ghileacht Ros Geal – ach ar a théar-
maí féin! Ní bheidh a chuid páistí
faoi shrian mar a bhí seisean; beidh
saoirse na tuaithe acu. Ní bheidh
rialacha nó móráltacht an phobail
ná na hEaglaise ina bhac dósan ná
dá mhuintir feasta. Tugann sé dúsh-
lán na staire chun saol ‘idéalach’
neamhshrianta a chruthú dó féin
agus dá theaghlach sa bhaile. 

Cuimín, ar an lámh eile, moth-
aíonn sé ualach a shinsear ar a
ghuaillí. Cé go bhfágann a mháthair
an baile chun a bheith ina cónaí
lena deirfiúr i mBaile Átha Cliath i
ndiaidh dá fear céile bás a fháil,
socraíonn Cuimín ar fhanacht i Ros
Geal. Dósan tá an oidhreacht, na
glúinte a rinne sclábhaíocht ar an
talamh, a shaothraigh beatha dóibh
féin ar an ghabháltas beag d’fheirm
atá anois ina sheilbhse, ina leannán
aige. Ba mhaith leisean an rialtacht
agus na cinnteachtaí a bhí ina shaol
riamh anall a choinneáil ach tá siad
ag sleamhnú uaidh. Is beag tuigb-
heáil atá aige ar na hathruithe atá ag
teacht ar an tsaol agus tá sé caillte
mar dhuine dá bharr.

Is deas mar a chuireann an t-údar
an dá charachtar seo i gcodarsnacht
lena chéile. Feicimid go bhfuil

dúshláin le sárú ag an bheirt acu
agus, ar ndóigh, tragóid ag baint
leis an dá thuairim. Déanann an t-
údar iniúchadh ar cad is ‘dul chun
cinn’ ann, ceistíonn sé na cin-
nteachtaí a bhaineann le forbairt,
athrú agus bogadh ar aghaidh. Tá
nadúr na n-athruithe sin agus a n-

impleachtaí mar bhuntéama an
scéil. 

Ar bhealach is tábhachtaí an
fhealsúnacht don údar ná an scéal
féin. Ní deirim é sin le beagmheas a
chaitheamh ar an leabhar ach mar
mholadh. Tá cuid de mhórcheis-
teanna na linne cíortha idir an dá
chlúdach. Caitear súil chriticiúil ar
an Ghaeltacht mar atá sí inniu, an t-
athrú teanga, tréigean an chreidimh
agus teacht na nua-nósanna. Cé go
n-ardaítear ceisteanna crua, áfach,
mothaíonn an léitheoir go bhfuil bá
ag Ó Conaire do shaol agus do
mhuintir na Gaeltachta. Bua mór de
chuid an leabhair seo é go bhfuil sé
furasta orainn carachtair, caint agus
imeachtaí éagsúla a aithint, ní feal-
súnacht imigéiniúil é seo ach
smaointeoireacht faoina bhfuil ag
titim amach thart orainn. Rudaí gur
chóir dúinn ar fad ár machnamh a
dhéanamh orthu.

leachtaíonn an t-údar stíl dheas,
tá greann áirithe ag baint leis an
insint agus tá scil ar leith – mar a
bheifeá ag dréim leis – ag an
Chonaireach le dialóg. Téama táb-
hachtach de chuid an leabhair ná an
t-athrú teanga i measc na ndaoine.
Léiríonn an dialóg a chleachtaíonn

páistí Aibhistín na hathruithe seo:
“Tá carr somewhere”, “níl tada for
doing sa hole of a place seo”, “ní
thuigeann mise ná tusa what atá
muid ag rá”. Buaileann frásaí mar
seo idir an dá shúil muid. An é sin
an Ghaeilge i ndáiríre atá á labhairt
ag an ghlúin óg inniu? Ní féidir leis
an léitheoir gan aird a thabhairt
uirthi. Cé go bhfuil go leor samplaí
den chineál seo cainte síos fríd an
leabhar, cuid acu níos fearr ná a
chéile, caithfidh mé a admháil gur
shíl mé féin cuid de na frásaí sin a
bheith rud beag mí-nádúrtha, fiú
don ghlúin óg, gur theip ar an údar
nádúr na nua-Ghaeilge/Bhéarla seo
a thabhairt leis in amanna. Dá
mbeinnse le locht beag amháin a
fháil ar an leabhar, déarfainn gur
anseo a bhí sé. Ar an lámh eile,
chuile sheans gur chum an t-údar
abairtí den tsórt d’aon ghnó chun ár
n-aird a tharraingt ar an athrú
tubaisteach sa teanga agus más
amhlaidh, gabhaim leithscéal leis. 

Tá scéal mór inste i mbeagán
focal ag Beairtle Ó Conaire, leabhar
dea-scríofa tábhachtach gur chóir
léitheoireacht fhairsing a bheith
aige. Fabhalscéal íogair do shaol na
linne é.

‘Iad seo nach bhfaca’

‘Dialann Dúlra’
Tony McNally
€8

Léirmheas 
le Pól Mac Cana

IS cnuasach nótaí faoin dúlra é
seo a ghlac Tony McNally i rith
na bliana 2008 agus atá leagtha
amach aige mar dhialann
mhíosúil.  Tá an leabhar

dingthe dubh le fíricí agus le saineo-
las, agus tá na 103 leathanach lán gri-
anghraf gleoite.  Cuireann Tony sain-
téarmaí eolaíochta os ár gcomhair,
ach toisc a chuid Gaeilge bheith
chomh soléite, is féidir na saintéar-
maí a thuiscint gan aon stró de bhrí a
stíle nádúrtha.  Is deas an dóigh gur
féidir saibhreas na Gaeilge i réimse an
dúlra a bhlaiseadh agus a ghlacadh
chugat féin.   Tá téarma nó dhó in

úsáid ag Tony nach n-aontódh cách
leo, ach ní féidir a rá nach bhfuil
saibhreas na teanga léirithe aige –
agus teanga na heolaíochta sa
Ghaeilge curtha chun cinn aige.  Oire-
ann an leabhar seo go maith don
nádúraí amaitéarach.  Ach go fóill,
toisc go bhfuil réimse eolais chomh
leathan sin léirithe ann, is beag saine-
olaí nach bhfaigheadh eolas éigin
ann nach bhfuil aige cheana féin.

Beidh mé féin ag iarraidh an leab-
har seo a léamh in athuair agus in
athuair eile leis an eolas atá curtha ar
fáil, idir eolaíocht agus shaibhreas
teanga, a chur i dtaisce ionam féin.
Cuireann stíl an leabhair seo ‘Spring-
watch’ nó ‘Autumnwatch’ de chuid
an BBC i gcuimhne dom.  Spreagfadh
sé thú – bíodh tú óg nó aosta – dul i
mbun fairtheoireachta sa nádúr.  Ní
mór é a mholadh go hard do gach
nádúraí Gaelach.

TEILIFÍS agus RAIDIÓ
Le Treasa Bhreathnach

‘Short Shorts’ 
TÁ Bord Scannán na hÉireann
ag lorg iarratas dá scéim
maoinithe ‘Short Shorts’.  Leis
an scéim seo tá sé d’aidhm
acu gearrscannáin nuálacha,
dhúshlánacha a théann sa
tseans ar bhealach, nó a
bhriseann rialacha, a chur
chun cinn. Is scéim é seo a
chuireann maoiniú ar fáil le
haghaidh suas le seacht
ngearrscannán idir 3-5
nóiméad ar fhad. Is é téama
na bliana seo ná ‘Bia’ agus
cuirfear fáilte roimh scannáin

bheoghnímh nó roimh
bheochan.

Is féidir leat do scannán a
dhéanamh i nGaeilge nó i
mBéarla ach cuirfear fáilte ar
leith roimh iarratais trí
Ghaeilge.  

Is é an spriocdháta chun
iontráil a dhéanamh ar an
scéim ná 6 Bealtaine agus
más mian leat foirm iarratais
a íoslódáil nó tuilleadh eolais
a fháil téigh chuig www.irish-
filmboard.ie agus téigh chuig
an mír ‘Cláir Mhaoiniúcháin’. 

Féile Scannán Bhéal Feirste
CUIRFEAR tús le Féile Scannán Bhéal Feirste
Déardaoin seo chugainn agus leanfaidh sí ar
aghaidh ar feadh 16 lá.  Is leis é an scannán
‘Killing Bono’, a ndearnadh scannánú air i
mBéal Feirste, a osclófar an fhéile.  Dar le
Marty McCann, aisteoir a bhfuil páirt aige sa
scannán agus arb as Béal Feirste ó dhúchas dó,
“Tá cáil ar Thuaisceart Éireann mar shuíomh
den chéad scoth do léirithe scannán.  Domsa,
tá sé iontach a bheith in ann an rud ab iontaí
liom a dhéanamh a dhéanamh, agus is é Béal
Feirste an baile fós dom.  Beidh cúpla céad
scannán le feiceáil le linn na féile, ‘Killing
Bono’ ina measc, agus is comhartha measa é

don fhéile san earnáil seo.”  
Is é seo an 11ú bliain don fhéile a bheith ar an

bhfód agus tá sé aitheanta as scannáin den
scoth a thaispeáint chomh maith leis na
láithreacha neamhghnácha ina dtaispeántar
iad.  I mbliana beidh ‘Gentlemen Prefer
Blondes’ le feiceáil ar dhíon Óstán an Mer-
chant, beidh scannán uafáis á thaispeáint ar
bhád ar an Lagán agus ‘Moby Dick’ le feiceáil i
dteach pobail stairiúil de chuid Bhéal Feirste,
Sinclair Seamen’s. Chun clár na féile a fheiceáil
agus do chinneadh pearsanta a dhéanamh cad
iad na scannáin a dtabharfaidh tú aghaidh
orthu téigh chuig www.belfastfilmfestival.org

Feirmeoirí de
dhíth ar TG4
TÁ Good Company Produc-
tions ar lorg 12 iomaitheoir
don tsraith nua de Feirm
Factor.  Tá iomaitheoirí ag
teastáil atá os cionn 18
bliana d’aois a léiríonn go
bhfuil scileanna
feirmeoireachta den scoth
acu.  Deir na léiritheoirí nach
gá duit a bheith líofa sa
Ghaeilge ach go gcuideoidh
an ‘cúpla focal’ leat má tá sé
agat.  Más suim leat cur
isteach ar an gcomórtas agus

a bheith san áireamh don
chéad sraith teilifíse eile ní
mór duit d’iarratas a chur
isteach roimh 5in Dé Luain
25 Aibreán.  Téigh chuig
www.feirmfactor.ie chun
tuilleadh eolais a fháil agus
chun an fhoirm iarratais a
líonadh isteach.  Is féidir dul
i dteagmháil leis an gcomh-
lacht léiriúcháin trí glaoch ar
057 9323847 nó ríomhphost
a sheoladh chuig feirmfac-
tor@goodcompany.ie

Gradaim
Cheoil
TG4
IS ar an Satharn 2 Aibreán a
bhronnfar Gradaim Cheoil
TG4 ag ócáid in Áras Ceoldrá-
ma Loch Garman.  Is ar Noel
Hill, an seinnteoir consairtín
as Contae an Chláir, a bhronn-
far Gradam Ceoil TG4 2011. Is
é Pádraic Keane, píobaire as
Mearaí i gContae na Gaillimhe,
Ceoltóir Óg Tg4 i mbliana.
Bronnfar Gradam Saoil TG4 ar
Ben Lennon, fidléir as Contae
Liatroma a bhfuil cáil
dhomhanda air.  D’fhoilsigh
Liz Carroll, Cumadóir TG4, a
céad leabhar cumadóireachta
ina bhfuil 185 píosa san iom-
lán anuraidh. Bronnfar an
gradam Amhránaí TG4 ar
Mhuireann Nic Amhlaoidh as
Dún Chaoin ar an oíche chéan-
na, agus is ar an bpianódóir
nuálach, cumadóir, léiritheoir
agus saineolaí acadúil,
Micheál Ó Súilleabháín,  a
bhronnfar Gradam na gCe-
oltóirí. Beidh gach gradamóir
ag dul abhaile le duais airgid
agus píosa speisialta dealb-
hóireachta a coimisiúnaíodh ó
John Coll.  Craolfar ‘Gradam
Ceoil TG4’, curtha i láthair ag
Aoife Ní Thuairisg, ar Dhomh-
nach na Cásca 24 Aibreán.
Deir Ardstiúrthóir TG4, Pól Ó
Gallchóir faoi na Gradaim
Cheoil, "Tugann na Gradaim
seo deis dúinn ár meas agus
ár mbuíochas a chur in iúl
d’ealaíontóirí a shaibhríonn ár
saol agus a cheiliúrann agus a
athnuann ár n-oidhreacht
luachmhar cheoil.” 

Is féidir ticéid a chur in
áirithe don ócáid trí glaoch ar
053 9122144 nó dul chuig
www.wexfordoperahouse.com

Bronnadh gradam Físín 2011 ar an stiúrthóir Cathal Ó Cuaig as Cill Chiaráin i gConamara ag Féile Scan-
nán an Daingin ar an Domhnach 20ú Márta. Bhronn Éamon de Buitléar seic €3,000 ar Chathail agus
beidh sé ag filleadh ar ais ar an nDaingean leis an scannán ‘An Cluiche’ i 2012. Is é Cathal a scríobh agus
a stiúradh ‘An Cluiche’ agus is é Frankie Leonard a bhí mar stiúrthóir fótagrafaíochta ar an togra. 

Féach ar:

Éist le:

E4: ‘Great British Hairdresser’. Sa tsraith seo
feiceann muid an gruaigeadóir do na réaltaí,
James Brown (fear nach mbíonn gan hata
riamh!), ar thóir duine a bheadh in ann a jab
a dhéanamh.  Sraith a théann go hiomlán
thar fóir, agus a thugann léargas dúinn ar
earnáil atá féinspéiseach agus, in amanna,
áiféiseach, is é sin, faisean.  Taobh amuigh
de sin, nó mar gheall air, tá an tsraith seo
mealltach agus tarraingteach.  Dé Luain @
10in.

RTÉ 1: ‘How to Create a Garden’. Sraith úr
ina bhfeicfidh muid beirt gharraíodóir ag
cruthú gairdín ón tús agus ar bhuiséad géar.
Beidh duine acu ag díriú ar thorthaí agus
glasraí agus an duine eile ag díriú ar

bhláthanna.  Céim ar chéim beidh gach rud á
thaispeáint duit ag tosú le leapacha ardaithe
agus tírdhreachadh crua. Dé Luain @ 8.30in. 

TG4: ‘Ó Tholg go Tolg’.
An tseachtain seo
fanann na cailíní in
éineacht le Miriam
Kadel as an nGearmáin
atá 21 bliain d’aois.
Cuireann sí a sean-
mhuintir in aithne
dóibh a bhí scartha óna chéile ar feadh
tréimhse nuair a bhíodar óg de bharr thógáil
Bhalla Bheirlín.  Fanann siad in éineacht le
trasghnéasach in Dresden.  Déardaoin @
9.30in.

BBC Uladh: ‘In the
Footsteps’. Fiosraíonn
an t-eagarthóir
nuachtáin, Jim
McDowell, saol Rinty
Monaghan.  Is é Rinty
an chéad Éireannach a
bhuaigh craobh an
domhain i gcatagóir an
chuilmheáchain.  Dé
Domhnaigh @ 1.30in. 

Raidió Fáilte: ‘Foghlaim le Chéile – Ceach-
tanna Gaeilge agus Fraincise’. Ar mhaith
leat Fraincis a fhoghlaim? Tá Raidió Fáilte
ag cur tús le clár nua foghlama dar teideal
Foghlaim Le Chéile. Tá an clár dírithe ar
chainteoirí Franicise ar spéis leo an Ghaeilge
a fhoghlaim agus ar chainteoirí Gaeilge ar

mhaith leo Fraincis a fhoghlaim. Dá chur i
láthair ag Dónall Chaoimhín Mac Mur-
chaidh, scoláire Gaeilge as Contae an Dúin,
agus ag Maire-Claire Lemonsu, múinteoir
agus cainteoir dúchais Franicise as Greno-
ble i gceantar na nAlp. Gach Satharn @
2:30in agus arís ar an Luan @ 9:30in. Le fáil
ar 107.1fm agus ar www.raidiofailte.com

RTÉ Raidió na Gaeltachta: ‘Agallamh na
Seachtaine’. Ar an gclár an tseachtain seo
beidh Eoghan Mac Cormaic faoi agallamh ag
Máirtín Davy Ó Coisdealbha.   Is é Eoghan
Timire Iarthar na hÉireann don eagraíocht
Ghaeilge Glór na nGael agus tá cónaí air in
oirthear na Gaillimhe.  Is as Doire Choilm
Cille ó dhúchas dó, agus d’fhás sé suas i
gceartlár na dtrioblóidí.  Dé Domhnaigh @
1.15in

An ceathrar iomaitheoir deireanach den tríú sraith de ‘Feirm Factor’ 



Tá Ryan Sheridan ó Chon-
tae Mhuineacháin ar
dhuine de na ceoltóirí
Éireannacha is mó atá
tagtha chun cinn le tamall

anuas. Eisíodh a chéad singil, ‘Jig-
saw’, i mí Mheán Fómhair agus
d’éirigh thar barr leis ar an raidió agus
ar itunes. Tá Ryan ar camchuairt tim-
peall na hÉireann faoi láthair agus
chas sé ag ceolchoirmeacha de chuid
The Script in ionaid éagsúla i mBaile
Átha Cliath, i gCiarraí agus i gContae
Aontroma le déanaí, rud a chuir an-
áthas ar fad air.

“Táim ar mhuin na muice faoi sin!”
ar sé.

Thosaigh sé ag ceol gan é ach cúig
bliana d’aois, uair ar thosaigh sé ag
seinm ar an bhfidil le Comhaltas i
gContae Mhuineacháin. Níor tho-
saigh sé ag casadh ar an ngiotár go dtí
go raibh sé cúig bliana déag d’aois,
ach tá cúlra ceolmhar ag a theaghlach
agus deir sé go raibh sé sáite sa cheol i
gcónaí. Ní hamháin é sin ach bhí an-
dúil ag Ryan sa damhsa agus, go
deimhin, chuaigh sé ar camchuairt le
Riverdance nuair a bhí sé cúig bliana
déag d’aois, é an-óg ar fad. Deir sé gur
éist sé le ceol traidisiúnta den chuid is
mó agus é ag fás aníos, ach de réir mar
a thosaigh sé ag taisteal agus é ag éirí
níos sine, chuir sé suim i gceol blue-
grass agus i gceol ‘éirimiúil’, mar a
deir sé féin.

“Bhíos i gcónaí ag iarraidh albam a
eisiúint, agus gairm a bheith agam sa
cheol,” ar sé. “Chuaigh mé go Nua
Eabhrac nuair a bhí me ocht mbliana
déag d’aois agus chaith mé cúpla bli-
ain ann. Thosaigh mé ag scríobh
amhrán agus mé thall ann, agus
sheinn mé ar an ngiotár níos minice
freisin. Saghas suaitheadh cultúir
(culture shock) a bhí ann agus bhí orm
é sin a chur in iúl ar bhealach éigin, trí
amhráin a scríobh agus ceol a
sheinm.”

Bhog Ryan go Glaschú agus é níos
óige, áit ar chuir sé tús le banna nua. 

“Nuair a bhí mé sa bhanna, fuair
mé amach nár cheart dom a bheith i
mbanna. Tá mé ró-leithleach le bhei-
th i ngrúpa ceoil,” ar sé ag gáire.

Is amhránaí aonair é an tUasal
Sheridan anois agus é breá sásta leis
sin. Bhí cúpla post éagsúil ag Ryan
agus é ag obair leis chun airgead a
thuilleamh agus é féin a choinneáil ag
imeacht. 

“Ansin, lá amháin, stop mé de gach
rud a bhí á dhéanamh agam agus
chuaigh mé ag buscáil! Bhí sé iontach.
Thaitin sé go mór liom,” a deir an
ceoltóir.

Céard é an dúshlán is mó do Ryan,
mar cheoltóir?

“Na rudaí go léir i mo chloigeann a
chur trasna sa cheol,” a deir Ryan. “Cé
go bhfuilim sásta le mo chuid ceoil, tá
ceol breise agam le cur trasna go fóill.”

Deir sé go dtagann a chuid amhrán
chuige go nádúrtha, agus go n-
úsáideann sé an scríbhneoireacht

chun áit a thabhairt do na smaointe ar
fad a bhíonn ag dul timpeall ina
chloigeann. Tá albam nua Ryan le
teacht amach ar 6 Bealtaine. An bhfuil
sé sásta leis? “Tá sé i bhfad níos fearr
ná mar a cheap mé a bheadh sé. Is
albam iontach dearfach atá ann, darb
ainm The Day You Live Forever. Tá
fuaim mhór san albam agus go leor
rifeanna ar an bpianó,” ar sé.

Is iad Rubyworks a bheidh ag
eisiúint an albaim. Sula dtiocfaidh an
t-albam amach, áfach, eiseofar singil
nua le Ryan Sheridan - darb ainm
‘The Dreamer’ - ar 15 Aibreán. Má tá
an t-amhrán nua leath chomh maith
leis an singil eile, ‘Jigsaw’, is cinnte go
mbeidh an-éileamh ar fad air.

“Is amhrán é ‘The Dreamer’ faoin
sh*t go léir a mbíonn orainn déileáil
leis ó lá go lá – fadhbanna airgeadais,
easpa post, ag cailleadh an bhus agus
ag seasamh sa bháisteach,” a deir
Ryan faoin amhrán nua. 

Ach cé go bhfuil Ryan Sheridan
anois ag éirí aitheanta agus ag tar-
raingt cáil air féin, ní mar sin a bhí
cúrsaí i gcónaí. Cosúil le beagnach
gach ceoltóir nó ealaíontóir eile ar

domhan, bhí laethanta deacra agus
dúshlánacha aige nuair nach raibh sé
cinnte cén todhchaí a bheadh aige ar
chor ar bith. Is cuimhin le Ryan a
bheith ag casadh ceoil ar feadh
ceathracha nóiméad agus gan ach
triúr nó ceathrar sa lucht féachana.

“Is minic a tháinig mé go hionad le
ceol a chasadh agus gan ach cúpla
duine ag éisteacht liom,” ar sé.
“Caitheann tú an-chuid ama ag
ullmhú le haghaidh ceolchoirme agus
ag réiteach gach rud, agus go minic
ceistíonn tú an fiú é go léir a
dhéanamh ar mhaithe le cúpla duine
a bheith ag éisteacht? Ach sin gné a
bhaineann le gach rud a dhéanann
muid sa saol, i ndáiríre. Caithfidh tú
cloí leis má chreideann tú sa rud atá á
dhéanamh agat.”

I gcás Ryan, is cinnte gurbh fhiú dó
an obair chrua a chur isteach agus tá
toradh ar an obair sin le feiceáil anois.
An chomhairle a thugann sé do
dhaoine óga agus do cheoltóirí nua nó
bannaí atá ag iarraidh aird a tharraingt
ná gur cheart dóibh leanacht ar
aghaidh ag déanamh an rud atá ar
bun acu cheana féin.

“Lean ar aghaidh, lean ar aghaidh,
lean ar aghaidh!” ar sé. 

Is féidir éisteacht le ceol Ryan Sheri-
dan ar iTunes, ar ryansheridanmu-
sic.com, ar facebook, myspace agus
mar sin de. Tá gach eolas faoi cheol-
choirmeacha ar fáil ar a shuíomh
idirlín freisin agus tá neart grianghraf
le feiceáil den fhear óg dathúil seo
chomh maith!

BEATHA • 29GAELSCÉAL 
Dé hAoine, 25 Márta, 2011

Rath ar an obair chrua
Labhraíonn Meadhbh Ní Eadhra leis an gceoltóir Ryan Sheridan

“Caithfidh mé na rudaí go
léir i mo chloigeann a chur
trasna sa cheol ... Cé go
bhfuilim sásta le mo chuid
ceoil, tá ceol breise agam
le cur trasna go fóill.”

OIDEACHAS
Scoileanna beaga Gaeltachta i mbaol
Aighneacht seolta ag Guth na Gaeltachta chuig an Roinn Oideachais

Meadhbh Ní Eadhra

TÁ aighneacht seolta ag
Guth na Gaeltachta
chuig an Roinn
Oideachais maidir leis an
athbhreithniú ar an

Luach Airgid um Bunscoileanna
Beaga. Bhí an spriocdháta d’aigh-
neachtaí ar an ábhar seo ann Dé
hAoine seo caite. Deir Guth na
Gaeltachta, feachtas neamhpho-
laitiúil traspháirtí atá dírithe ar chás
na Gaeilge agus na Gaeltachta, go
dtuigeann siad go maith an brú atá
ar an Roinn Oideachais agus
Scileanna agus ar an tír i gcoitinne ó
thaobh acmhainní de faoi láthair,
ach go bhfuil siad imníoch faoi na
himpleachtaí a bheadh ag an
athbhreithniú seo ar an teanga mar
go bhfuil cuid mhór scoileanna

beaga suite sa Ghaeltacht.
“Tá ról lárnach ag na scoileanna

beaga tuaithe seo i saol an phobail
faoin tuath agus tá ról criticiúil á
imirt acu i seachadadh na teanga ó
ghlúin go glúin,” a deir siad san
aighneacht. “Níl gach uile phobal
Gaeltachta mar an gcéanna ó
thaobh an iompair teanga de agus ó
thaobh an mheascáin de chainteoirí
dúchais agus foghlaimeoirí sa
phobal. Tá seo aitheanta go sonrach
sa Staidéar Cuimsitheach ar Úsáid
na Gaeilge sa Ghaeltacht (2007), áit
a moltar gur chóir go mbeadh
aitheantas tugtha do chatagóirí
difriúla Gaeltachta.  Mar sin de, i
gcás cónascadh ar bith, caithfear
sin a thabhairt san áireamh.”

San aighneacht, luann Guth na
Gaeltachta Straitéis 20 Bliain don
Ghaeilge, agus cuireann siad i
gcuimhne don Roinn Oideachais go
bhfuil tacaíocht traspháirtí aon-
taithe ann don Straitéis anois agus,
mar sin, gur chóir na moltaí atá sa
phlean sin a thabhairt san áireamh
in aon athbhreithniú.

Má dhéantar bunscoileanna

beaga a chónascadh, tá imní ar
Ghuth na Gaeltachta go mbeadh
drochimpleachtaí aige ar scoilean-
na Gaeltachta. Creideann siad go
mbeadh brú ar scoileanna
Gaeltachta ina bhfuil an Ghaeilge

mar mheán teagaisc cónascadh le
scoileanna Gaeltachta eile ina
bhfuil an Béarla nó meascán de
Bhéarla agus Gaeilge mar mheán
teagaisc iontu. Chomh maith leis
sin, tá siad den bharúil go mbeadh
brú ar scoileanna Gaeltachta ag a
bhfuil  éiteas agus polasaí Gaeilge
láidir cónascadh le scoileanna eile
ina bhfuil an teanga níos laige agus
go mbeadh meath ar an Ghaeilge
mar theanga theagaisc agus chu-
marsáide na scoile agus mar thean-
ga phobail sa cheantar sin dá bharr.

“Dá ndúnfaí na scoileanna beaga
seo bheadh creimeadh mór déanta
ar an ghréasán pobail sa cheantar
sin agus, dá réir, bheadh lagú á
dhéanamh ar an Ghaeilge mar
theanga phobail,” ar siad. 

Tá ceithre phríomh-mholadh ag
Guth na Gaeltachta don Roinn
Oideachais. Molann siad nach
ndéanfar cónascadh ar aon scoil atá
suite laistigh de limistéir oifigiúla
na Gaeltachta gan na cúinsí teanga
a bhaineann leis na pobail ar a
bhfuil na scoileanna sin ag freastal
a chur san áireamh. Ar an dara

moladh a dhéanann siad, tá go
dtabharfar an fhreagracht don
Chomhairle um Oideachas
Gaeltachta agus Gaelscolaíochta
(COGG) measúnú a dhéanamh ar
éifeacht an chórais oideachais
Ghaeltachta agus moltaí a
dhéanamh maidir le cónascadh
scoileanna Gaeltachta. Tá Guth na
Gaeltachta ag iarraidh go gcuirfear
gach moladh faoi chónascadh faoi
bhráid COGG ar dtús, agus go
mbeadh an Chomhairle in ann cin-
neadh a dhéanamh dá réir. 

An tríú moladh a dhéanann Guth
na Gaeltachta ná go mbeadh an
cúram tugtha do COGG chomh
maith treoir do pholasaí teanga do
scoileanna Gaeltachta a ullmhú. 

An moladh deireanach a dhéan-
tar ná go dtabharfaí faoin athbhrei-
thniú seo ar na Scoileanna Beaga i
gcomhréir le feidhmiú na Straitéise
20 Bliain don Ghaeilge m.sh. go
mbeadh aon mholadh maidir le
scoil bheag a chónascadh curtha
faoi bhráid an choiste a bheidh ag
dréachtú Plean Teanga Áitiúil mar
atá molta sa Straitéis.

“Níl gach uile phobal
Gaeltachta mar an gcéan-
na ó thaobh an iompair
teanga de ... Tá seo
aitheanta go sonrach sa
Staidéar Cuimsitheach ar
Úsáid na Gaeilge sa
Ghaeltacht (2007), áit a
moltar gur chóir go
mbeadh aitheantas tugtha
do chatagóirí difriúla
Gaeltachta.  Mar sin de, i
gcás cónascadh ar bith,
caithfear sin a thabhairt
san áireamh” – Guth na
Gaeltachta

Osclaíonn an tAire Oideachais ó thuaidh, Caitríona Ruane, Bunscoil Bheanna Boirche i gContae an Dúin go hoifigiúil.
Sa phictiúr in éineacht léi, ó chlé, tá an Príomhoide Aedin Geary, agus cuid d’iardhaltaí na scoile, a bhí ann ón tús,
Enya Corrigan, Aidan Lawless, Ruairi McCrickard agus Anita Lundy.

Bunscoil nua i 
gContae an Dúin
oscailte go hoifigiúil
Meadhbh Ní Eadhra

D ’OSCAIL an tAire
Oideachais, Caitríona
Ruane, foirgneamh
nua Bhunscoil Bhean-
na Boirche i gCaisleán

Uidhilín i gContae an Dúin an
tseachtain seo. Is mar thoradh ar
mhaoiniú a thug an Roinn
Oideachais d’Iontaobhas na
Gaelscolaíochta a tógadh an
foirgneamh. Tá seomraí ranga,
spás acmhainne, clós seachtrach
agus áit pháirceála ag an scoil nua. 

Ag labhairt ag oscailt oifigiúil na
scoile, dúirt an tAire gur “tréimhse
an-chorraitheach” í seo d’earnáil
an Ghaeloideachais sa Tuaisceart
agus go háirithe i ndeisceart an
Dúin.

“Thug mé faomhadh d’aonad
Gaeilge nua in iarbhunscoil St.
Malachy’s sa cheantar céanna le
déanaí agus anois tá an-áthas orm

foirgneamh nua Bhunscoil Bhean-
na Boirche a oscailt, scoil óna
mbeidh an-chuid de dhaltaí an
aonaid Ghaeilge i meánscoil St.
Malachy’s ag teacht. 

Tá Naíscoil Uachtar Tíre ag cur
seirbhís réamhscoile ar fáil do
pháistí freisin agus mar sin is féidir
le páistí agus daoine óga sa chean-
tar seo a gcuid oideachais go léir a
fháil trí mheán na Gaeilge,” a dúirt
sí. 

Dúirt an tAire gur tugadh £2 mil-
liún d’Iontaobhas na Gaelsco-
laíochta anuraidh chun na fad-
hbanna a bhain leis an oideachas
lán-Ghaeilge i nDoire a réiteach.

“Roghnaíodh Bunscoil Bheanna
Boirche mar cheann de na ceithre
Ghaelscoil áitiúla ar cheart díriú
orthu agus aird a tharraingt orthu.
Tá na háiseanna iontacha nua seo
mar thoradh ar infheistíocht de
£400,000, a tháinig ón mhaoiniú
sin,” ar sí.

NODANNA
TRASNA
1 Clampar, torann, nó stáisiún ráidió digiteach as Gaeilge 

(4)
3 Mura bhfuil agat ach gabhar mar seo, bí ann leis ar lár an 

aonaigh (7)
9 Ainmhí cosúil le capall ach deirtear gur ainmhí dúr atá ann

(4)
10 Abair le duine go bhfuil sé i mbaol a bheith gortaithe (6)
11 Fabht pearsanta, rud atá in easnamh i do charachtar (4)
12 Fear gur féidir rudaí draíochta a dhéanamh, b'fhéidir (5)
13 Seasann tú ar phéire acu seo (3)
14 Is cóngaraí duit, is ---- leat (4)
16 Cas, do ghlúin mar shampla (4)
19 Lár do láimhe (3)
20 Cealg, pian (5)
21 Anseo, san áit seo (5)
23 Poll, spás folamh (4)
25 Polaiteoir ar thaobh an rialtais a bhfuil cúraimí ar leith 

stáit aige nó aici (4)
26 Aniar -------; gan rabhadh, iontas (7)
28 Deir, inis (5)
29 Áit a dhéanamh níos slachtmhaire; nigh (7)

SÍOS
1 Scrios, pléascadh as a chéile (7)
2 Grúpa foghlama (4)
4 Casúr an-mhór lena mbristear clocha (3)
5 An spiorad ;aistigh an duine (4)
6 An rud go gcaithfidh duine a dhéanamh, riachtanas (7)
7 Gabh anseo! Bog chugam! (3)
8 Má tá sé sa seomra, níl aon duine ag caint faoi!! (8)
11 Adharc, corn (4)
13 Clamhsán, gearán (7)
15 Ionad foghlama do ghasúir (5)
17 Glasra ... ach de dhath oráiste  (7)
18 Péire, cúpla (3)
20 Moille, nuair nach bhfuil duine in am d'imeacht (6)
22 Stoptha, críochnaithe (6)
24 Córas taistil traenach tríd lár Bhaile Átha Cliath (4)
27 Méadaithe, níos ramhra (3)

Crosfhocal  25.03.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Seoladh ................................................................................................

Fón......................................      Rphost..................................................

Crosfhocal
18.03.2011
Buaiteoir na Seachtaine seo: 
Niamh Ní Dhomhnaill
22 Shaneen Park, Ballyaghagan 
BT1485P, Co Aontroma

Indreabhán, Conamara, Co. na Gaillimhe. Tel. +353-91-593307
www.cic.ie

Bíodh Eolas agat ar do Chearta D:
Deacrachtaí maidir leis an morgáiste a íoc
Ceist: Chaill mé mo phost le déanaí agus tá mé ag streachailt go mór mo mhorgáiste a íoc. Tá mé
buartha go gcaillfidh mé mo ráta rianúcháin.  Cén chabhair gur féidir liom a fháil, más ann di? 

Freagra: 
BA chóir duit labhairt le d'i-
asachtóir morgáiste chomh
luath agus is féidir. Ná bíodh
moill ort agus ná lig do riaráistí
a charnadh. 

Leagann amach Cód Iom-
pair an Bhainc Ceannais i leith
Riaráistí Morgáiste nósanna
imeachta nach mór do d’i-
asachtóir a leanúint. Faoin
gCód ní mór d’iasachtóirí
caitheamh go cothrom le
hiasachtaithe agus cuidiú leo a
gcuid oibleagáidí morgáiste a
chomhlíonadh. Ciallaíonn sé
seo, i measc rudaí eile, an
fhaisnéis atá uait a sholáthar
duit go pras, agus a chinntiú
go bhfuil an fhaisnéis seo
éasca le tuiscint. Ina theannta
sin, sonraíonn an Cód nach

féidir iarraidh ort athrú ó
mhorgáiste rianúcháin atá ann
cheana féin in aghaidh do
mhianta. 

Ní mór d'iasachtóir
iniúchadh a dhéanamh ar
gach rogha le haghaidh
socruithe aisíoctha malar-
tacha leat. Is féidir leo ús
amháin a íoc ar feadh
tréimhse, téarma an
mhorgáiste a leathnú nó aon
riaráiste agus ús a chaipitliú a
áireamh. Má aontaíonn tú
agus má coimeádann tú le
socrú aisíoctha malartach le
d'iasachtóir ní féidir leo tús a
chur le caingean dlí i do
choinne. 

D'fhéadfá a bheith i dteideal
Fhorlíonadh Ús Morgáiste
freisin. Is íocaíocht ghear-
rthéarmach í seo, de réir

tástála acmhainne, chun
cabhrú leat le d'íocaíochtaí úis
mhorgáiste. Caithfidh do
ghníomhaireacht iasachta
cuid den fhoirm a líonadh
isteach. (Ní mór do d'i-
asachtóir aon fhaisnéis a
theastaíonn uait a thabhairt
duit chun sochair Stáit nó
tacaíochtaí gnó a éileamh
laistigh de 10 lá de d'iarratas.)
Déanann tú iarratas chuig an
Oifigeach Leasa Pobail ag
d'ionad sláinte áitiúil. 

Ba chóir duit a chinntiú
freisin go bhfuil tú ag fáil cibé
méid fhaoisimh úis
mhorgáiste atá tú i dteideal. 

Is seirbhís saor in aisce í an
tSeirbhís Buiséadaithe agus
Comhairle Airgid (MABS) chun
cabhrú leat buiséad a
phleanáil agus déileáil le fiach

(mabs.ie, Íosghlao 1890 283
438). Is féidir leat cuairt a thab-
hairt ar láithreán gréasáin de
chuid MABS/an Bhoird um
Fhaisnéis do Shaoránaigh
freisin, keepingyourhome.ie le
haghaidh eolas cuimsitheach
ar riaráistí morgáistí agus
saincheisteanna gaolmhara.

Tá tuilleadh eolais le fáil ón
Ionad Faisnéise do Shaorá-
naigh thíos.

Chuir Ionad Faisnéise do
Shaoránaigh ‘Bíodh Eolas agat
ar do Chearta’ le chéile.  Cuire-
ann an tIonad seo seirbhís
shaor in aisce agus faoi rún ar
fáil don phobal.

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin
um Fhaisnéis do Shaoránaigh,
Íosghlao 1890 777 121.

An Séala Eorpach Teanga 2011
TÁ an Séala Eorpach Teanga
le bronnadh ar ghrúpa nó ar
institiúid ar leith go luath
agus mar sin cuirfear fáilte
roimh iarratais ó éinne a
bhfuil suim acu cur isteach
air. Is tionscnamh de chuid an
Choimisiúin Eorpaigh é an
Séala Eorpach Teanga a thug-
tar mar aitheantas ar thograí
cruthaitheacha airgtheacha
d’fhonn caighdeán múineadh
agus foghlaim teanga a fhe-
abhsú. Fáilteofar roimh
thograí teanga ó institiúid ar
bith. Ba chóir do gach togra a
bheith nuálach agus éifeach-

tach agus ba chóir go bhféad-
faí é a athdhéanamh go héas-
ca. Is iad seo a leanas na
tosaíochtaí in 2011: Foghlaim
Teanga sa Phobal, Scileanna
Teanga don Obair agus Tean-
gacha ag an Dara Leibhéal. Ní
gá go mbainfeadh tograí leis
na tosaíochtaí seo amháin.
Fáilteofar roimh iarratas ó
gach togra, is cuma cé chomh
beag nó mór atá sé.  Is é an
dáta deiridh chun iarratas a
fháil ná Déardaoin 31 Márta
2011. Tá foirmeacha iarratais
agus tuilleadh eolais ar fáil ó
www.leargas.ie/ell

Comhdháil
Oideachais ar
siúl i mBÁC
Meadhbh Ní Eadhra

CUIREADH tús le comhd-
háil de chuid Chumann
Oideachais na Réigiún Eor-
pach (CAER) inné in Óstán
Skylon, Drom Conrach,
Baile Átha Cliath, agus tá sé
faoi lán seoil anois. Téama
na comhdhála ná áit na
mionteangacha i bhforbairt
an ilteangachais. Maidin
inniu ag a deich a chlog,
beidh David Little ó
Choláiste na Tríonóide,
Baile Átha Cliath ag labhairt
faoi shaoránaigh iltean-
gacha a fhorbairt i
sochaithe ilteangacha, agus
faoin ról atá ag teangacha
réigiúnacha agus ag mion-
teangacha. Pléifear dúsh-
láin an Ghaeloideachais in
Éirinn, agus na himpleach-
taí atá aige d’oideachas
miontheangacha san
Eoraip, ag meán lae. Tráth-
nóna inniu, ag 2.30in, beidh
painéal cainteoirí ag lab-
hairt ar théama ar leith, is é
sin Straitéisí Rialtais agus
tacaíochtaí d’fhorbairt an
tumoideachais i miontean-

ga, i dTuaisceart Éireann, i
dTír na mBascach agus sa
Bhreatain Bheag. Beidh
Seán Ó Coinn ó Chomhairle
na Gaelscolaíochta ó
thuaidh, Jasone Aldekoa
Arana ón Roinn Oideachais,
Tír na mBascach, agus Gari
Lewis ó  Bhord Teanga na
Breataine Bige, ag déanamh
cur i láthair a mhairfidh
fiche nóiméad an duine
agus beidh plé oscailte ann
ina dhiaidh sin. Cuirfear
críoch leis an bhfóram plé
ag a ceathair a chlog tráth-
nóna inniu agus ag a seacht
a chlog anocht, beidh cur i
láthair ann ó scoileanna an
cheantair, agus dinnéar ag a
hocht a chlog. Maidin
amárach, ag a deich a chlog,
beidh cruinniú cinn bliana
CAER ar siúl, agus lean-
faidh lón ag 12.30in. Beidh
go leor ionadaithe ó
eagraíochtaí éagsúla i
láthair ag an gcomhdháil
agus pléifear réimse
leathan ábhair ann, a bhei-
dh chun leasa na gcóras
oideachais sna tíortha
éagsúla. 

Séala Foghlaimeoir Teanga na Bliana 
TÁ an spriocdháta d’iarratais
do Shéala Foghlaimeoir Tean-
ga na Bliana ag teannadh linn,
agus níl fágtha ach seachtain
le hiarratais a chur isteach. Is
é Déardaoin an 31 Márta an
dáta deiridh d’iarratais. Bron-
ntar Séala Foghlaimeoir Tean-
ga na Bliana ar fhoghlaimeoirí
teanga aonair den scoth, agus
is cuid den Séala Eorpach
Teanga í, togra atá ar siúl ag
an gCoimisiún Eorpach.
Táthar ag lorg ainmniúchán
faoi láthair le haghaidh Fogh-
laimeoir Teanga na Bliana,
duais a dhíríonn aird ar an
inspreagadh agus ar an
diongbháilteacht atá ag fogh-
laimeoirí teanga sárchu-

masacha ar éirigh leo dul i
ngleic leis na dúshláin a ghab-
hann le foghlaim teanga agus
a bhfuil feabhas mór tagtha ar
a scileanna teanga dá bharr. Is
í an tosaíocht atá ag an duais
in 2011 ná teangacha agus
Oibriú go Deonach. Ní gá go
mbainfeadh tograí leis na
tosaíochtaí seo amháin,
áfach. Féachfar ar gach iar-
ratas go cúramach. Tá
foirmeacha iarratais agus tuil-
leadh eolais ar fáil ó
www.leargas.ie/ell. Má tá
ceist ar bith agat nó má tá tuil-
leadh eolais nó foirmeacha
iarratais uait, déan teagmháil
le languages@leargas.ie nó
cuir glaoch ar 01 887 1263.

1.Cén uair a tharla an crith talún agus an súnámaí?
2.Cé mhéad duine a fuair bás, atá gortaithe agus atá ar iarraidh?

Ceisteanna

Céard iad na himpleachtaí eile, dar libh, a bheidh ag
an ardú i gcóimheas múinteoirí le daltaí?

Plé sa rangCrith Talún – Earthquake
Tonnta – waves
Scrios – Destruction
stáisiún cumhachta núi-
cléaí – 
Nuclear power station
Aigéan Ciúin – Pacific Ocean

Gluais

Scéalta na 
Réaltaí,  
Cúltaca agus 
Ár Scéal Féin

Nuacht na nÓg
Cuireann muid fáilte roimh scéalta a bhaineann le hógánaigh.
Má tá scéal agaibh nó más mian le bhur scoil síntiús a ghlacadh
ar praghas iomaíoch, téigh i dteagmháil le Caroline Ní Chualáin
ag 091-897766 nó trí ríomhphost:
caroline.nichualain@gaelsceal.ie.

Gaelscoileanna i
bponc faoi láthair

TÁ muintir na
Seapáine cráite fós
agus beidh ar
feadh i bhfad tar
éis an chrith talún

a tharla amach ón gcósta ar 11
Márta agus an tsúnámaí a lean.
De dheasca an chrith talún
bhuail tonnta, cuid acu 10
méadar ar airde, isteach sa
tSeapáin. Thaisteal na tonnta
10 gciliméadar intíre agus rin-
neadh scrios mór. Bhuail tonn-
ta níos lú tíortha eile tamall ina
dhiaidh sin. Tugadh rabhadh
súnámaí agus ordaíodh do
dhaoine gar do chósta na
Seapáine agus in 20 tír eile ar a
laghad a mbailte a fhágáil.
Cuireadh daoine atá ina gcónaí
i ngiorracht 20 ciliméadar don
stáisiún cumhachta núicléaí
Fukushima amach as a mbailte
freisin.  Bhí gá rabhadh ann do
chósta iomlán an Aigéin Chiúin
i Meiriceá Theas agus i Meiriceá

Thuaidh . De réir tuairiscí
oifigiúla, tá 8,649 duine
básaithe, tá 2,702 duine gor-
taithe agus beagnach 13,000
duine ar iarraidh. Scriosadh
agus rinneadh damáiste do
125,000 foirgneamh. Tá daoine
ar fud an domhain ag obair le
chéile chun cúnamh a thab-
hairt do mhuintir na Seapáine
teacht as an tubaiste nádúrtha
uafásach seo.

TÁ os cionn 40
Gaelscoil i
bponc faoi
láthair, agus
iad chun

múinteoirí a chail-
leadh. 

Ligfear múinteoirí
chun bealaí nuair a
thiocfaidh athrú sun-
tasach ar an gcóimheas
múinteoirí le daltaí.

Dá dheasca seo,
beidh na Gaelscoilean-
na ar comhchéim le
scoileanna Béarla. 

Caillfidh 31 Gaelscoil

múinteoir amháin agus
beidh dhá mhúinteoir á
ligint chun bealaí ag
ceithre Ghaelscoil eile. 

Mar gheall ar na
hathruithe seo, is cosúil
go mbeidh ar
phríomhoidí dul
isteach sna seomraí
ranga in áit na múin-
teoirí. Chomh maith
leis sin, tiocfaidh ardú
ar líon na ndaltaí sna
ranganna, agus seans
go mbeidh ranganna
éagsúla brúite isteach
le chéile in aon seomra

amháin.
Sheol Michael Ó

Broin, uachtarán
Gaelscoileanna Teo
feachtas an tseachtain
seo chun an cóimheas
múinteoirí le daltaí a
choinneáil mar atá. 

Daltaí ó Ghaelscoil na Lochanna i gCo. Chill Mhantáin a ghlac páirt san fheachtas taobh amuigh den Dáil an tseach-
tain seo caite in aghaidh an chinnidh a rinne an Roinn Oideachais chun an cóimheas múinteoirí le daltaí a ardú i mí
Mheán Fómhair.

Súnámaí agus
Crith Talún na
Seapáine

Suntasach – 
remarkable
Cóimheas – ratio
Uachtarán – President

Gluais



Scéalta na Réalta

TÁ Willow Smith tar éis an bua a fháil ar
Nicky Minaj, Bruno Mars agus eile chun
gradam NAACP a bhuachaint, as an gce-
oltóir nua den chéad scoth a bhuachaint
i mbliana! Chonacthas Willow ag roinnt
nodanna faisin le banríon an
phopcheoil Lady Gaga ag searmanas
bronnta na ngradam Grammys an mhí
seo caite freisin. Is léir go bhfuil rudaí
móra i ndán don bhean bheag seo! Sa
bhreis ar fhreastal ar shearmanais
bhronnta ghalánta, tá Willow iontach
gnóthach le réimse tograí nua. Ní
hamháin go raibh sí in Éirinn ag tacú le
Justin Bieber san O2 le déanaí, ach tá sí
ar tí athleagan den scannán Annie a
thaifead agus d’eisigh sí físeán úr dá
hamhrán nua 21st Century Girl níos
luaithe an mhí seo chomh maith. Meas
mór don amhránaí óg!

B’FHÉIDIR go raibh baint ag Jedward le
cliseadh nearóige Charlie Sheen de réir
dealraimh! Ba leantóirí iad John agus
Edward Grimes de Two And A Half Men
sular cuireadh Sheen den chlár, mar
thoradh ar fhadhbanna óil agus drugaí
an aisteora a tháinig chun solais le
déanaí. Bhí na leaids ó Leamhcán i
dteagmháil le Charlie trí Twitter de réir
cosúlachta, ach creideann siad nach
bhfuil sé imithe ar mire - deir siad nach
bhfuil ach aird á lorg aige, dar leo. Chuir
Charlie tuilleadh seónna lena cham-
chuairt My Violent Torpedo of
Truth/Defeat is Not an Option sna sála
ar an dá seó i Chicago agus Detroit díol
amach laistigh de 18 nóiméad. Cé a
íocann le hollchliseadh fir a fheiceáil ar
an stáitse?!

Éist leis an bpopnuacht seo agus muid 
ar FM i mBaile Átha Cliath 92.1 FM, 

i gCorcaigh 106.7 FM agus i nGaillimh 
99.1 FM go dtí an 18 Márta 2011, 
nó íoschóipeáil an audio mp3 ag

www.rrr.ie/popnuacht-18-marta-2011

IS iomaí féile mhór cheoil atá ag
fógairt cé a bheidh ag casadh ag
na hócáidí éagsúla i mbliana,
agus ní haon eisceacht é An Pic-
nic Leictreach! Beidh an fhéile
iontach éagsúil seo ar siúl ins An
Sráidbhaile, Co. Laoise ón 2 - 4
Meán Fómhair i mbliana agus
beidh scoth an cheoil le clois-
teáil sna goirt thar an 3 lá úd!
Chomh maith le Pulp, Interpol
agus Mundy, beidh Arcade Fire,
The Chemical Brothers agus go
leor eile ag casadh ar na stáitsí
difriúla ag an bhféile. Agus níos
fearr fós, beidh An Puball
Gaelach ar ais arís i mbliana! Tá
ticéad lae ar fáil don Domhnach
amháin don chéad uair, nó is
féidir fós tabhairt faoin dúshlán
campála don deireadh seach-
taine ar fad.

TÁ ráfla cloiste againn
anseo i bPopNuacht go
bhfuil Robbie Williams
chun an banna Take That
a fhágáil arís! De réir na
dtuairiscí, tá Robbie ag
smaoineamh ar chonradh
a shíniú le Universal - an
lipéad ceoil céanna lena
bhfuil Take That sínithe -
ach go mbeidh sé ag
canadh leis féin mar che-
oltóir aonair in athuair. Tá
camchuairt Progress de
chuid an bhanna faoi
lánseol faoi láthair, ach
daoibhse atá ticéad cean-
naithe agaibh don cheol-
choirm i bPáirc an Chró-
caigh an samhradh seo,
ná bígí buartha. Deirtear
go bhfanfaidh Robbie leis na leaids go dtí
go gcríochnaíonn siad na gigeanna ar fad ar
an gcamchuairt, sula dtugann sé faoina

ghairm cheoil aonair arís. Beimid fós
uaigneach ina dhiaidh anseo ar Raidió Rí-
Rá...

Hi agus fáilte go PopNuacht na seachtaine
ar Raidió Rí-Rá, liomsa Síne Nic an Ailí!

I gcomhair le Gael Linn agus SOCOS  
An bhfuil suim agat san iriseoireacht? Tá Nuacht na nÓg agus SOCOS ag tabhairt seans duit
MP4 a bhuachan gach mí.  Tá muid ag iarraidh scéalta nuachta ó do cheantar. Is féidir iad a
chur chugainn mar alt nuachta, podchraoladh nó físeán. Piocfaidh muid an chuid is fearr le
foilsiú ar an nuachtán agus le cur ar ár suíomh gréasán gach seachtain. Buafaidh an ceann is
fearr duais gach mí agus beidh na buaiteoirí míosúla san áireamh le haghaidh duais mhór a
bhuachan ag deireadh na scoilbhliana, scoláireacht do cheann de Choláistí Samhraidh Gael
Linn. D’fhéadfá scéal a dhéanamh faoi rud éigin atá ag tarlú i do scoil, i do cheantar, sna

clubanna nó cumainn go háitiúil. B’fhéidir go bhfuil
nuacht shuimiúil agat faoi imeacht nó ócáid atá ar
siúl nó duine a bhfuil rud faoi leith bainte amach, nó
ar siúl acu. Cibé ceann acu é, teastaíonn bhur scéalta
uainn! Ní mór ailt nuachta a bheith idir 200-300 focal
agus físeáin nó podchraoltaí a bheith idir 3-7
nóiméad.

Seol iarratas chuig: caroline.nichualain@gaelsceal.ie 
agus cur ‘Comórtas Nuacht na nÓg ‘ mar cheann teideal air. Is féidir iarratais a chur

sa phost chomh maith chuig:
‘Comórtas Nuacht na nÓg’, Gaelscéal, Baile Ard, An Spidéal, Co, na Gaillimhe.

Comórtas Nuacht na nÓg d’Iriseoirí óga an todhchaí



Cúltaca Tá Nuacht na nÓg le fáil i bhfoirm podchraoladh gur féidir
úsáid ó thaobh cluastuisceana de nó do dhaoine le riach-
tanais speisialta. Íoslódáil é ag
www.gaelsceal.ie/oideachas

OSPS Struchtúr
Dhaonlathas na
hÉireann

OSSP Scileanna
Cuimhne
Rím a dhéanamh.
Is bealach maith é seo chun cuimhneamh ar
ghnéithe casta d’ábhar. Má bhíonn sé dea-
cair agat cuimhneamh ar abairtí móra fada,
nó fiú amháin ar liosta fada, déan rím astu.
Mar shampla, má bhíonn ort liosta tréithe a
fhoghlaim maidir leis an
eolaíocht, tóg an chéad litir i
ngach focal agus déan abairtí
simplí astu a bhfuil rím leo. ann
rím a dhéanamh as. 

Scéal a chumadh
Má dhéanann tú scéal bunaithe
ar na gnéithe den ábhar a
chaithfidh tú a fhoghlaim, ní
bheidh deacracht ar bith agat
cuimhneamh orthu. Mar shampla, má
bhíonn ort liosta comhábhar a fhoghlaim le
haghaidh tís, déan scéal a bhfuil sé éasca
agat féin cuimhneamh air. 

Athscríobh.
Seans go gcuimhneoidh tú níos fearr ar
eolas má dhéanann tú é a scríobh arís agus
arís eile. Spreagann sé seo d’intinn chun
greim a fháil ar an eolas agus é a choimeád i
do chloigeann i gcónaí. Ansin, nuair a bhei-
dh tú i mbun an scrúdú, beidh sé éasca agat
an t-eolas a scríobh síos arís.

Léigh ós ard é
Is maith le daoine áirithe an cleas seo le
cuimhneamh ar eolas. Má léann tú an píosa a
chaithfidh tú a fhoghlaim amach os ard roinnt
uaireanta, seans go bhfanfaidh sé i d’intinn.
Chomh maith leis sin, má labhraíonn tú le do

chairde faoin ábhar, beidh sibh in
ann cúnamh a thabhairt dá
chéile cuimhneamh ar an ábhar.
Seans go mbeidh do chara ag
streachailt le píosa a cheapann
tusa a bheith éasca, agus go
mbeidh siadsan ag ceapadh go
bhfuil an píosa a bhfuil deacrach-
taí agatsa leis éasca.
Píosa ar phíosa.

Píosa i ndiaidh píosa
Má thosaíonn tú amach leis an gcuid is
deacra, is mó fonn a bheidh ort na píosaí
éasca a fhoghlaim nuair a thiocfaidh tú
chomh fada leo. Nuair a chuimhníonn tú ar na
giotaí deacra ar dtús, spreagann sé d’intinn
agus ní bheidh fadhb agat leis an gcuid eile.

Plé sa Rang
Tá bealaí difriúla againn ar fad le cuimh-
neamh ar eolas. Abair le do chairde aon
nodanna atá agat le cuimhneamh ar ábhar
scoile.

An tUachtarán Máire Mhic Giolla Íosa

An tUachtarán Máire
Mhic Giolla Íosa
Is é an tOireachtas an t-
ainm oifigiúil atá ar phar-
laimint na hÉireann. San
áireamh sa pharlaimint
tá an tUachtarán agus an
dá ‘theach’, Dáil Éireann
agus Seanad Éireann.
Déanann na toghthóirí, is
é sin muintir na hÉire-
ann, an tUachtarán agus
na teachtaí Dála a
thoghadh. Déantar
teachtaí Sheanad Éire-
ann a thoghadh ar
bhealach difriúil áfach.

Bunreacht na hÉireann
Is ionann an bunreacht
agus dlí bunúsach. Tá 50
airteagal i mBunreacht
na hÉireann a dhéanann
cur síos ar dhlíthe, ar
luachanna agus ar chear-
ta na saoránach.  Ní féidir
an bunreacht a athrú ach
trí reifreann inar féidir le
gach duine atá i dteideal
vóta a chaitheamh vótáil.
Ghlac na toghthóirí le
Bunreacht na hÉireann
ar 1 Iúil 1937.

Oifig an Uachtaráin
Bunaíodh Oifig an
Uachtaráin trí Bhunreacht
na hÉireann. Is é pobal na
tíre a thoghann an
tUachtarán.  Is í Máire
Mhic Giolla Íosa an t-
uachtarán atá againn faoi
láthair.  Is í an t-ochtú
Uachtarán í. Maireann
téarma an Uachtaráin
seacht mbliana agus ní
féidir le duine níos mó ná
dhá théarma a chaitheamh
mar Uachtarán.  

Dualgais an Uachtaráin 
• Déanann an tUachtarán
ionadaíocht ar na daoine
ar fad a bhíonn i mbun
obair oifigiúil anseo in
Éirinn agus thar lear.
• Is í an tUachtarán an
ceannasaí ar na fórsaí
cosanta. 
• Síníonn sí billí agus
déanann sí dlíthe díobh.
• Ceapann sí baill an rial-
tais.
• Is féidir léi lánscor a
dhéanamh ar an Dáil in am
a bhfuil gá le holl-
toghchán.
• Déanann sí ionadaíocht
ar dhaoine nuair a bhíonn
sí thar lear ar cuairt
oifigiúil.

Obair Thaighde
Rinneadh an t-ochtú
Uachtarán de Mháire Mhic
Giolla Íosa i 1997. Déan
taighde ar an seachtar
Uachtarán a bhí ann
roimpi.

Struchtúr Dhaonlathas
na hÉireann-  Structure
of Irish democracy
Toghthóirí – electorate
Reifreann – Referendum
Ionadaíocht – Represen-
tation
fórsaí cosanta – defence
forces
Lánscor – dissolution
Olltoghchán – General
election

IS cinnte go bhfuil difear mór
idir an léiriú a bhí sa Damer i
1964 den dráma conspóideach
An Triail le Mairéad Ní Ghráda
agus an léiriú atá ar siúl ag Fíbín
faoi láthair mar chuid dá gcam-
chuairt ar fud na tíre. Baineann
Fíbín úsáid as mascanna,
puipéid agus Comédie de l’Art
le saol Mháire Ní Chathasaigh,
máthair shingil, a léiriú. 

Tá athrú ollmhór tar éis
teacht ar shochaí na tíre ó
thaobh sóisialta agus cultúrtha
de ó bhí 1964 ann. Is compántas
drámaíochta sainiúil
cruthaitheach é Fíbín agus tá
léamh nua-aoiseach acu ar an
scéal. Seachas a bheith ag iar-
raidh ceacht a chur ina luí ar an
lucht féachana, tá siad ag iar-
raidh iad a spreagadh le léiriú úr
oibiachtúil.  

Beidh léiriú Fíbín ar An Triail
ar an stáitse i nGaillimh, i gCor-
caigh (25 Márta) agus i mBaile
Átha Cliath (28 Márta/1
Aibreán).

*Sna 50í agus sna 60í in
Éirinn bhí an eaglais
Chaitliceach i mbarr a
cumhachta agus tionchar aici ar

gach gné de shaol an duine.
* Ní hamháin go raibh córas

docht daingean ann maidir le
dul ar Aifreann gach Domh-
nach agus ar fhaoistin go minic,
bhí nós ag na sagairt daoine a
cháineadh go poiblí ón bpuilpid
nuair nach bhfacthas dóibh go
raibh na dualgais Chaitliceacha
á gcomhlíonadh acu. Is iomaí
ceantar ar fud na tíre ina raibh
ócáidí sóisialta ar nós céilithe
agus damhsaí eagraithe ag na
sagairt chun súil ghéar a choin-
neáil ar na mná óga agus ar na
fir óga a bhí i láthair.

*Bhí an Stát agus an Eaglais
ag obair as lámh a chéile chun
idé-eolaíocht mhorálta
Chaitliceach a chur chun cinn
sa tír seo. Dá dheasca sin bhí
roghanna sách cúng ag an aos
óg, mná óga go háirithe.

*An ról a bhí leagtha síos do
na mná ná a bheith pósta agus

páistí a bheith acu nó a bheith
ina mná rialta. Chuaigh go leor
ar imirce le cur fúthu i Sasana
nó i  Stáit Aontaithe Mheiricéa
chun roinnt saoirse a bhaint
amach dóibh féin.

*Is léir mar sin gur peaca
marfach amach is amach a bhí
ann cailín a bheith torrach gan a
bheith pósta. Bhí an mháthair
in ainm a bheith sa bhaile lena
clann agus a bheith ina
heiseamláir ó thaobh an chrei-
dimh dá clann agus dá fear
céile.

*Bhí an fear ina ainm a bheith
i gceannas ar chúrsaí agus an
bhean taobh thiar de ag freastal
air sa bhaile agus sa chlochar.
Chuir an mháthair shingil an
fhís seo as riocht.

*Tharla réabhlóid shóisialta sa
tír seo go gairid i ndiaidh léiriú
an dráma An Triail. Cé gur mhair
na ‘Magdalene Laundries’
chomh fada leis na hochtóidí
tháinig athrú ar an dearcadh i
leith gnéis agus bhí níos mó
neamhspleáchais ag mná mar
gheall ar an obair a rinne lucht
na gCeart Sibhialta agus Glu-
aiseacht na mBan sa tír seo.

An Triail - ‘Nóinín i measc na neantóg’ Ról na
mBanMáire Ní Chathasaigh sa dráma An Triail. 



Cúltaca Tá Nuacht na nÓg le fáil i bhfoirm podchraoladh gur féidir
úsáid ó thaobh cluastuisceana de nó do dhaoine le riach-
tanais speisialta. Íoslódáil é ag
www.gaelsceal.ie/oideachas

Déan cur síos ó bhéal ar an méid atá ag tarlú sa tsraith phictiúir seo leanas. Bígí ag faire amach do
shraith phictiúir Nuacht na nÓg gach dara seachtain idir seo agus deireadh na scoilbhliana.

Sraith phictiúir

Súil ag Gaillimh ar an
Chluiche Ceannais
Gráinne McElwain

CAITHFIDH foireann na Gaillimhe
taisteal go Páirc Pharnell an Domh-
nach seo chun bualadh le Baile Átha
Claith i mbabhta a cúig den tSraith
Iomána Allianz. Faoi láthair tá Baile
Átha Cliath ar bharr an tábla le
seacht bpointe ach tá Gaillimh
pointe taobh thiar díobh sa dara háit
agus súil acu ar áit i gcluiche cean-
nais na sraithe.

“Bhí an dóigh a bhfuair muid an
lámh in uachtar ar Chill Chainnigh
níos tábhachtaí ná an toradh,” a deir
John McIntyre, bainisteoir na Gail-
limhe. “Bhí muid naoi gcuilín síos
tar éis ceithre bhomaite ach moladh
mór d’fhoireann na Gaillimhe mar
gur tháinig siad ar ais. Bhí muid an-
sásta leis sin.” Bhuaigh Gaillimh an
cluiche sin coicís ó shin 4-14 in
aghaidh 3-13.

“Chaith muid an tsraith ar fad ag
triail imreoirí nua agus tá imreoirí
maithe faighte againn le dearcadh
atá thar barr. Níor thosaigh muid go

maith in aghaidh Chill Chainnigh
ach thaispeáin an bua carachtar na
foirne, go háirithe mar gur chaill
muid thíos i gCorcaigh an tseachtain
roimhe sin. Thaitin sin go mór liom.”

Bhí bua iontach ag Droichead an
Chláirín ar Ghaeil Uí Lochlainn ó
Chill Chainnigh i gCluiche Ceannais
Iomána na gClubanna ar Lá ‘le
Pádraig ach an mbeidh mórán ón
bpáinéal sin ar phainéal na Gail-
limhe?

“Tá muid chun fanacht leis an
phainéal céanna atá againn anois go
deireadh na sraithe. Tá Eoin Forde
agus Barry Daly ó Dhroichead an
Chláirín ar an phainéal ach beidh
muid ag féachaint ar imreoirí eile tar
éis na sraithe. Má tá imreoir maith
go leor chun imirt le foireann na
Gaillimhe, gheobhaidh sé an deis.” 

An gciallaíonn sé go mbeidh seans
ag Alan agus Mark Kerins, a bhí ar
dóigh do Dhroichead an Chláirín,
imirt i ngeansaí na Gaillimhe arís?

“Níl mé ag iarraidh caint faoi sin
anois. Is imreoirí iontacha iad a bhí
thar barr do Ghaillimh nuair a d’imir
siad leo ach breathnóidh muid ar
gach rud tar éis na sraithe,” a deir
John.

“Ní bheidh sé éasca againn in
aghaidh Átha Cliath a bhuail Tio-
braid Árann i bPáirc an Chrócaigh

agus a fuair buanna maithe as baile
in aghaidh Uíbh Fhailí agus Loch
Garman. Níl sé éasca é sin a
dhéanamh. Tá a fhios againn go
mbeidh cluiche crua ann agus tá
Conall Keaney tar éis cur go mór le
hionsaí Átha Cliath. Thug siad ceacht
iomána dúinn i gcluiche leathchean-
nais Chorn an Bhreathnaigh agus
beidh taispeántas i bhfad níos fearr
ag teastáil uainn féin ar an Domh-
nach ná mar a bhí againn an lá sin. Tá
a fhios ag na leaids sin.”

“Maidir le gortuithe, tá neart
againn mar go bhfuil imní faoi Ger
Farragher, Joe Gantley agus David
Burke don Domhnach ach tá Shane
Kavanagh ag déanamh go maith
agus seans go mbeidh sé ar ais níos
luaithe ná mar a cheap muid. Tá
Kevin Hynes ar ais lena chlub agus tá
Damien Hayes agus Joe Canning ag
obair leo ach níl siad ar ais i gceart go
fóill. 

Tá gortú ruitíne fós ag cur as do
Fergal Moore agus beidh sé ag dul
chun cainte le speisialtóir faoi go
luath.  Gortú cromáin atá ag cur as
do Aidan Harte ach níl muid ag iar-
raidh na gortuithe sin a úsáid mar
leithscéal. Tá neart ar an phainéal
agus caithfidh cibé foireann a
théann amach ar an lá an obair a
dhéanamh. Tá muid ag súil leis sin.” 

Sos le tógaint ag Willie tar éis bhualadh Rigondeaux
Seán Ó Loingsigh

TÁ sé i gceist ag lucht Dolphil
Promotions go dtógfaidh a
ndornálaí Willie Big Bang
Casey sos ar feadh tamaillín tar
éis don Chúbach Guillermo
Rigondeaux fear Luimnigh a
chloí sa chéad bhabhta de
throid Chraobh For-
choileachmheáchain an
Domhain an deireadh seach-
taine seo caite.

Bhí an dornálaí ón gCnoc
Theas i Luimneach ag siúl go
mall istigh in Óstán an City-
west cúpla uair an chloig i ndi-
aidh na troda san Ionad
Comhdhála den ainm céanna
béal dorais.

Leagadh an Cathasach faoi
dhó agus bhí sé ar tí titim den
dtríú huair nuair a cuireadh
stop leis an dtroid tar éis dhá
nóiméad agus 38 soicind den
chéad bhabhta.

Thug traenálaí Rigondeaux,
Ronnie Shields, fear a bhí i
mbun traenála tráth leis na
dornálaithe trom-mheáchain
Evander Holyfield agus Mike

Tyson, le fios go raibh plean
acu gan ligean don slua dul i
bhfeidhm ar an dtroid agus go
raibh sé ar intinn acu deireadh
a chur leis an gcomhrac go
luath.

Do choimeád an t-iarchu-
radh Oilimpeach an craob-
htheideal domhanda a bhí
buaite aige in aghaidh Ricardo
Cordoba i mí na Samhna anu-
raidh, ach ní raibhlucht
dornálaíochta ró-thógtha lena
thaispeántas an oíche úd i
Staid na mBuachaillí Bó,
Texas.

Ní raibh Rigondeaux, atá
lonnaithe in Florida agus faoi
bhainistíocht an tionscnóra
Gary Hyde ó Chorcaigh, chun
ligean do Willie Casey anáil a
tharraingt sa troid seo.

Bhí an t-atmaisféar san Ionad
Comhdhála go hiontach nuair a
chan an t-amhránaí Danny
Mhaidhcí Ó Súilleabháin ó
Chúil Aodha amhrán náisiúnta
na hÉireann, Amhrán na bhFi-
ann, sa chró dornálaíochta
agus ba léir, ag féachaint ar an
slua, go raibh sé deacair do

dhaoine a chreidiúnt go raibh
an troid thart cúpla nóiméad
ina dhiaidh san.

Cé go raibh díomá ar
thraenálaí an Chathasaigh, Phil
Sutcliffe, agus ar a bhainisteoir
Don Ó Laoire ó Bhaile Bhúirne,
bhí an bua ag dornálaithe eile
de chuid Dolphil Promotions
níos luaithe sa chlár troda a
d’eagraigh siad in ionad an
Citywest. 

Bhuaigh Anthony Fitzgerald
ó Bhaile Átha Cliath an dara
troid deireanach ar an gcárta in
aghaidh Affif Belghecham ón
bhFrainc chun Craobh Mheán-
mheáchain na hEorpa a
bhuachan.

Bhí fearg ar dhornálaí na
Fraince gur cuireadh stop leis
an dtroid tar éis 52 soicind den
chúigiú babhta, agus thug sé
buille don réiteoir dá bharr
istigh sa chró dornálaíochta.

Chloígh bandornálaí Dol-
phil, Christina McMahon, Julia
Cvetkova i dtroid for-
choileachmheáchain na mban.
Gearradh bean Charraig
Mhachaire Rois os cionn a súile

clé de thoradh poic leis an
gceann a fuair sí sa chéad
bhabhta, ach fuair an chéad
bhandornálaí proifisiúnta in
Éirinn an ceann ab fhearr ar a
comhghleacaí ón Laitvia nuair
a cuireadh stop leis an dtroid
sa cheathrú babhta.

Maidir le Willie Big Bang
Casey, dúirt a thraenálaí Phil
Sutcliffe go bhfuil sé i gceist ag
lucht Dolphil troid d’eagrú
amach anso in aghaidh Kiko
Martinez ón Spáinn. Thug an
Cathasach suas Craobh For-
choileachmheáchain na hEor-
pa a bhain sé in aghaidh Paul
Hyland i mí na Samhna anu-
raidh chun tabhairt faoin
dtroid craoibhe domhanda
agus bhí sé i gceist ar dtúis go
ndéanfadh sé an craobhthei-
deal Eorpach a chosaint in
aghaidh Martinez a bhí mar
churadh na hEorpa cheana. Tá
an craobhtheideal sin
neamhshealbhaithe faoi
láthair ach thug Sutcliffe le fios
go mbeifí ag brath ar urraíocht
chun a leithéid de throid a
reachtáil.

Ról Speisialta ag 
“Rudaí Eile” sa CLG
Gráinne McElwain

CHRUTHAIGH ráiteas
Danny Lynch, iar-oifigeach
caidrimh phoiblí an CLG,
roinnt conspóide i rith na
seachtaine nuair a labhair sé
faoi thodhchaí an chumainn.
San agallamh a rinne sé leis
an ‘Irish Examiner’, deir sé
go mba chóir don CLG “díriú
isteach ar an pheil agus an
iomáint amháin agus gan a
bheith ag plé le cluichí corr
ná liathróid láimhe, cluiche
nach bhfuil ach grúpaí beaga
páirteach iontu.”

Ceapann Danny Lynch
chomh maith go bhfuil bar-
raíocht cumhachta ag Scór ar
an eagraíocht agus nár chóir
go mbeadh an oiread frea-
grachta ar an CLG as an
Ghaeilge a chur chun cinn is
atá. Mhothaigh sé go láidir
nár cheart don CLG iad féin a
mhíniú maidir leis an
urraíocht a fhaigheann siad

ó chomhlachtaí alcóil ar nós
Guinness. “Ní chaithfidh
aon eagraíocht spóirt eile iad
féin a mhíniú ach amháin an
CLG.”

Thug urlabhraí ón CLG le
fios gur “dearcadh pearsan-
ta” a bhí sa mhéid a bhí le rá
ag Danny Lynch “agus is é an
daonlathas a chabhraíonn
linn chun eagraíocht ar nós
an chinn atá againn a
chruthú. Ní dóigh liom go
mbeadh an CLG chomh
maith is atá sé murach go
raibh páirt ag na gnéithe eile
den chumann san eagraíocht
a chaomhnú agus a sprea-
gadh. 

Tá níos mó ann ná peil
agus iomáint, bhí ón tús
agus is dócha go mbeidh go
deo.  Déanann daoine dear-
mad uaireanta gur cumann
spóirt agus cultúrtha muid
ach is dócha go dtaispeá-
nann sé an ról atá ag an CLG
in Éirinn.”

John McIntyre, Bainisteoir Iomána na Gaillimhe ( PIC DIARMUID GREENE / SPORTSFILE)

Súil ar an Rugbaí
Dé hAoine
Cardiff Blues v Mumha
Cardiff City Stadium @ 19.05i.n
Beo ar TG4

TÁ babhta 18 de Shraith Magners ar
siúl an deireadh seachtaine seo agus
le cúig bhabhta fágtha, tá iomaíocht
ghéar ann chun na babhtaí
leathcheannais a shroicheadh. Tá
Cúige Mumhan naoi bpointe chun
cinn ar bharr an tábla le 63 pointe
ach caithfidh na Blues, atá sa chúigiú
háit, an cluiche seo a bhuachan má
tá siad chun brú a chur ar Chúige
Laighean agus Cúige Uladh atá sa
tríú agus ceathrú háit ar chlár na
bpointí. Níl ach dhá phointe idir na
Cardiff Blues agus na Cúigí Éirean-
nacha sin agus tabharfaidh bua an-
deis dóibh cáiliú do na babhtaí
leathcheannais go háirithe má thei-
peann ar Ulaidh nó Laighin as baile.

De ghnáth, nuair a chasann na
Blues agus Cúige Mumhan ar a
chéile, bíonn an bua ag an fhoireann
bhaile. Fuair na Muimhnigh an lámh
in uachtar ar Cardiff i mbabhta a
deich sa chomórtas sa bhaile ach níl
Cúige Mumhan tar éis buachan i
Cardiff i Sraith Magners ó 2005.

Bhí bua maith ag Cúige Mumhan
in aghaidh na Dragons (38-17) trí
seachtaine ó shin ach idir an dá linn,
chuir Damien Varley, Stephen
Archer agus Danny Barnes peann le
páipéar agus fanfaidh siad leis an
Chúige go deireadh an tséasúir
2012/2013. Chomh maith leis sin,
ceapadh Anthony Foley ina chóit-
seálaí do na tosaithe agus tosóidh sé

ina phost nua ar an chéad lá de mhí
Iúil.

Shínigh Martyn Williams conradh
bliana le Cardiff Blues i rith na seach-
taine agus ciallaíonn sé go
gcríochnóidh sé a shaol imeartha leis
an chlub a bhfuil sé leo ó 1999. Seans
gurb é an t-ocras atá ar na Blues
chun áit a bhaint amach sna babhtaí
leathcheannais a dhéanfaidh an
difear anseo.

Bua: Blues

Warriors V Ulaidh
Firhill Stadium @ 20.05

Fuair Ruan Pienaar preabchúl
deireanach an tseachtain seo caite in
aghaidh na Dragons (25-23) chun an
bua agus na pointí a shlánú do
Chúige Uladh.  Tá na hUltaigh ag
críochnú ar an taobh ceart sna
cluichí cóngaracha sin agus súil
ghéar acu ar na babhtaí leathchean-
nais. 

Chríochnaigh Ulaidh chun cinn ar
na Warriors nuair a bhuail siad lena
chéile i mbabhta a cúig sa tSraith (19-
17) agus seo cluiche gur féidir leo a
bhuachan. Is sa dara háit ar íochtar
an tábla atá na Warriors agus níl ach
cúig chluiche buaite acu as seacht
gcinn déag go dtí seo. Bhuaigh siad
in aghaidh Treviso an tseachtain seo
caite (25-17) agus thaispeáin siad an
mianach atá iontu nuair a tháinig
siad ar ais sa chluiche agus iad deich
bpointe taobh thiar sa chéad leath.

Feicfear Tommy Seymour ag
fágáil Chúige Uladh ag deireadh an
tséasúir chun imirt leis na Warriors
agus beidh Richie Vernon, atá ag
imirt ar chúl an phaca leis na War-
riors ag fágáil sa samhradh chun dul
go dtí na Sale Sharks.  

Anocht, ba cheart go mbeadh
Cúige Uladh róláidir do na Warriors.  

Bua: Cúige Uladh
Dé Sathairn

Aironi v Cúige Chonnacht
Stadio Zaffanella @ 17.30

Bhí an dá fhoireann seo in ainm a
bheith ag imirt in aghaidh a chéile
roimh an Nollaig ach cuireadh siar é

do bharr na drochaimsire. Coicís ó
shin thug siad aghaidh ar a chéile
agus ba iad na Connachtaigh a
bhuaigh ar na hIodálaigh (11-6). Níl
aon chluiche buaite ag Aironi go dtí
seo sa Mhagners agus cé gur chaill
Cúige Chonnacht faoi dhó in
aghaidh fhoirne na hIodáile san
Iodáil, in aghaidh Prato i gCorn an
Amlin Challenge agus in aghaidh
Treviso i Sraith Magners, ba chóir go
mbeadh siad in ann an cluiche seo a
bhaint. Is ar 34 pointe atá siad agus
na Dragons agus ba bhreá le fir an
iarthair dreapadh suas níos faide ar
chlár na bpointí.

Deá–scéala do Chonnachta i rith
na seachtaine ná go mbeidh Mike
McCarthy ag fanacht go deireadh an
tséasúir 2012/13 tar éis dó conradh
eile a shíniú i rith na seachtaine.
Beidh an cúltosaí cliatháin óg
Eoghan Grace ag teacht go Cúige
Chonnacht sa samhradh ó Exeter
Chiefs i Sasana agus tá conradh dhá
bhliain sínithe aige le Connachta.

Bua: Cúige Chonnacht

Dé Domhnaigh
Dragons v Cúige Laighean
Rodney Parade @ 14.30

Seo an chéad uair ón 11 Feabhra go
mbeidh na Dragons ag imirt sa
bhaile tar éis dóibh cluichí a imirt in
Éirinn, in Albain agus san Iodáil le
tamall anuas. Ní bheidh Dan Lydiate
ag imirt mar gheall ar a chuid dual-
gas le foireann na Breataine Bige
agus sos faighte aige ach tá imní faoi
Pat Leach (rúitín) agus ní bheidh
Ashley Smith ag imirt mar gheall ar
ghortú gualainne. Beidh Ben Castle
ar ais ar an fhoireann tar éis dó a
bheith sa Nua-Shéalainn mar gheall
ar chúiseanna pearsanta.

Bhí bua maith ag Cúige Laighean
ar na Dragons i mbabhta a hocht den
tSraith nuair a d’imir siad in aghaidh
a chéile san RDS (27-6). Seans maith
go mbeidh Cúige Laighean gan na
himreoirí idirnáisiúnta arís an
tseachtain seo ach mar a bhí go dtí
seo, beidh na Laighnigh róláidir
d’fhir na Breataine Bige.

Bua: Cúige Laighean.

Cluichí Ceannais Cispheile an Superleague
Gráinne McElwain

BEIDH cluichí ceannais cispheile
Superleague na bhfear agus na mban
ar siúl an Domhnach beag seo i
dTamhlacht sa Láthair Náisiúnta
Chispheile ag tosú ag a haon a chlog.
Is iad na mná a chuirfeas tús leis an lá
nuair a bheas Ollscoil Luimnigh ag
tabhairt aghaidh ar Team Montenotte
Hotel, Corcaigh i gCluiche Ceannais
Irishsport TV Superleague na mBan
agus, ag a trí a chlog, casfaidh 11890
Killester ó Bhaile Átha Cliath agus
Bord Gáis Neptune ó Chorcaigh lena
chéile i gCluiche Ceannais Nivea for
Men Superleague na bhfear.

Seo an chéad uair le ceithre bliana
go bhfuil Ollscoil Luimnigh sa
chluiche ceannais. Bhuaigh siad in
aghaidh Black Forge Oblate
Dynamo’s sa Chluiche Leathchean-
nais 72-30 agus ba iad Rachel Vander-
wal agus Michelle Fahy na himreoirí
as Luimneach a sheas amach ar an lá
nuair a fuair siad 18 agus 15 pointe
faoi seach.

Níl mórán daoine ag súil go mbeidh
an bua acu mar go mbeidh siad ag
imirt in aghaidh sheaimpíní na
sraithe ó anuraidh, Team Montenotte

Chorcaí. Chaill Team Montenotte
amach ar an chorn i mbliana nuair a
chaill siad in aghaidh DCU Mercy sa
chluiche ceannais ach bhain siad
díoltas amach sa bhabhta

leathcheannais don Superleague
nuair a chríochnaigh siad chun cinn
75-71 ar DCU Mercy. Ní raibh an t-
imreoir idirnáisiúnta Marie Breen ag
imirt le Team Montenotte sa chluiche

leathcheannais ach seans maith go
mbeidh sí ar fáil don Domhnach. Bhí
an-chluiche ag Claire Rockwell do
mná Chorcaí sa bhabhta leathchean-
nais nuair a d’aimsigh sí 26 pointe

agus is fiú súil a choinneáil amach di.
Chaill 11890 Killester Comórtas

Coirn na bhfear in aghaidh UCD Mari-
an agus b’shin toradh nach raibh
mórán ag súil leis. Is iad Killester
seaimpíní na sraithe ó anuraidh agus
tá go leor leor taithí acu, rud a
chuidigh leo i gcluiche leathchean-
nais na sraithe, a deir a gcóitseálaí
Mark Keenan. Bhuaigh siad an
cluiche sin 96-67 in aghaidh Belfast
Star le Jermaine Turner ag aimsiú 32
pointe. Tá cosaint fhíor-láidir ag
Killester agus beidh sé deacair teacht
timpeall orthu.

Ceapadh go mbeadh UL Eagles i
gcluiche ceannais na sraithe in áit
Bhord Gáis Neptune ach baineadh
geit as go leor nuair a fuair Neptune
an lámh in uachtar ar fhoireann
Luimnigh sa chluiche leathchean-
nais, 90-88.  Bhí Neptune go maith i
rith na sraithe agus ceann de na
buanna atá acu ná go mbíonn siad
iomlán dírithe ar an imirt i ngach
ceathrú. Cuidíonn sé chomh maith go
bhfuil imreoirí ar nós Ger Noonan
agus Michael Bonaparte acu.

€10 atá ar na ticéid do dhaoine
fásta, €7.50 do mhic léinn agus €5 do
pháistí.

Killester 11890 ag iarraidh an Superleague a bhuachan don dara uair as a chéile (Pic : Brendan Moran / SPORTSFILE)

Mike McCarthy ag fanacht
le Cúige Chonnacht.

(PIC: AINDRÉAS LYNCH / SPORTSFILE)

Ruan Pienaar, Cúige Uladh. (PIC: OLIVER

MCVEIGH / SPORTSFILE)

Scoilteanna le feiceáil i
bhfoireann Chill Chainnigh
John Allen

Indiaidh sos beag tá an tSraith
Náisiúnta Iomána linn arís an
deireadh seachtaine seo. Sa
chluiche deireanach thaispeáin
an Ghaillimh go bhfuil mianach

iontu agus gur féidir leo bua a
thochailt amach i gcluiche tábhtach-
tach, naoi gcúilín síos taobh istigh de
cheithre nóiméad. I ndiaidh an
fhíor-dhrochthúis sin, agus iad ag
imirt gan Joe Canning, bhí níos mó
ná seans ann go mbuailfeadh Cill
Chainnigh amach an geata iad roimh
leath ama.

Ach mar a deireann an seanfhocal,
“glaonn gach coileach go dána ar a
atrainn féin”. Agus thosnaigh coiligh
na Gaillimhe (ag imirt ar a bhfód
dúchais féin) ag glaoch agus ag imirt
le spiorad agus i bhfad níos mo fuin-
nimh san imirt . Thosnaigh siad ag
troid do gach liathróid agus diaidh ar
ndiaidh tharraingíodar iad féin ar ais
sa chluiche. Bhí sé dochreidte go
rabhadar féinig naoi gcúilín chun
tosaigh go luath sa dara leath. Cad é
sin mar chasadh timpeall? Tá
ardmholadh ag dul dos na himreoirí
mar nár ghéill siad i ndiaidh an
drochthúis. Is minic thar na blianta
atá na Cait feicthe againn agus iad ag
tabhairt léasadh ceart d’fhoirne, go
háirithe nuair a fhaigheann siad an
lámh in uachtar go luath .

I gCorcaigh an tseachtain roimhe
sin d’imir fir na Gaillimhe go hainnis
sa chéad leath freisin, iad an-mhall
agus cuma thuirseach orthu. Bhío-
dar i bhfad níos fearr sa dara leath
caithfidh mé a admháil.

Ar Bhóthar an Trá i gcoinne na
gCat thosnaíodar mar an gcéanna
ach an uair seo ghéilleadar dhá chúl
agus trí chúilín taobh istigh de chei-
thre nóiméad . 

D’fhan ceamaraí TG4 ar an bhain-
isteoir bocht John McIntyre ar feadh
cúpla soicind go luath san imirt . Bhí
trua agam dó . 

Ach thosaigh an taoide ag casadh
agus thaispeáin na Gaillimhigh go
bhfuil siad chomh maith le haon
fhoireann sa chéad roinn nuair atá an
meon aigne i gceart.

Bhí an bua sin thar a bheith táb-
hachtach dos na foirne eile freisin
mar taispeánann sé nach bhfuil na
Cait dochloíte.

Tá sé suimiúil go bhfuil Baile Átha
Cliath suite ar bharr roinn a haon sa
pheil agus san iomáint i láthair na
huaire . Thaispeáin na peileadóirí
anuraidh go bhfuil siad an-ghar do
bharr an chnoic ach ní féidir leat an

rud céanna a rá faoi na hiománaithe .
Bhí comharthaí ann an bhliain
roimhe sin go raibh dul chun cinn á
dhéanamh ag foireann na hard-
chathrach ach faraor anuraidh a
mhalairt de scéal a bhí ann . I

mbliana, le mórchabhair imreoirí
nua, Conal Keaney agus Ryan Dwyer,
tá siad ag taispeáint arís go bhfuil
mianach iontu. Agus nach mbeadh
sé go hiontach don iománaíocht i
gcoitinne, foireann eile seachas na
“gnáthfhoirne” a bheith chun
tosaigh nuair a bheidh na gabhair
éagsúla á róstadh .

Cé a cheap, ag tosach ’95, gur Con-
tae an Chláir a bheadh ag taisteal
abhaile le Corn Mhic Cárthaigh nó go
mbeadh leaids Loch Garman ina
seaimpíní an bhliain ina dhiaidh sin?
An bhfuil foireann Anthony Daly
ullamh chun dea-obair an Bhoird
Chontae, ó thaobh cóitseála de, a
chríochnú le corn eile sinsear a
bhuachaint i mbliana ? Ná dein dear-
mad go bhfuil Corn an Bhreathnaigh
buaite acu cheana féin . 

Tagann muinín nuair a thosnaíonn
foireann ag buachaint . Éiríonn an
mhuinín sin níos láidre nuair a

bhuann foireann cluiche dian nó
cluiche a bhí an-chothrom go dtí an
deireadh nó nuair a bhuann foireann
ar cheann de na “trí mhórfhoireann”,
mar a ghlaoitear orthu.

Tá iománaithe BÁC ag tógáil agus
ag treisiú i ngach cluiche i mbliana .
Bheadh sé ar fheabhas dá bhféad-
faidís bheith ag imirt sa bhaile ag
tosach Mheán Fómhair.

Tabharfaidh cluiche sraithe bharr
an tábla an deireadh seachtaine
comhartha dúinn ar conas tá cúrsaí i
láthair na huaire .Taistealaíonn an
Ghaillimh chuig BÁC agus, cinnte, tá
eireaball in airde acu i ndiaidh an
bhua iontaigh a bhí acu i gcoinne
Chill Chainnigh. Freisin tabharfaidh
bua éachtach Dhroichead an Chláirín
níos mó muiníne fós d’fhoirne na
Gaillimhe agus iad ag iarraidh cúpla
ceann des na coirn iomána a thab-
hairt leo i mbliana.

Dar ndóigh, tá Cill Chainnigh fós

láidir agus nuair a chuirfidh siad
chun páirce leis an fhoireann is fearr
(rud nach ndearnadar fós i mbliana )
beidh sé an-deacair iad a bhualadh.
Ach, i mo thuairim, tá scoilteanna le
feiceáil agus go dtí seo i mbliana ní
dóigh liom go raibh Brian Cody lán-
sásta le haon chluiche a d’imir siad.
Cuirfidh Port Láirge ceisteanna orthu
ar an Domhnach agus tá mianach an-
chluiche anseo. Cuirfidh Corcaigh
agus Tiobraid Árann aithne ar a
chéile arís i bPáirc Uí Chaoimh ar an
Domhnach agus arís tabharfaidh an
choimhlint seo léargas dos na bainis-
teoirí conas tá acu faoi láthair .

Ach beidh an cluiche is tábhachtaí
ar siúl sa Tulach Mhór nuair a thioc-
faidh Loch Garman ar cuairt . Tá sé
ionann is cinnte go rachaidh an
fhoireann a chaillfidh an cluiche seo
síos go dtí an dara roinn. Mar sin
táimid ag súil le hardchluiche anseo.

Beir Bua.

Tagann muinín nuair a
thosnaíonn foireann ag
buachaint . Éiríonn an
mhuinín sin níos láidre
nuair a bhuann foireann
cluiche dian nó cluiche a
bhí an-chothrom go dtí an
deireadh nó nuair a
bhuann foireann ar
cheann de na “trí
mhórfhoireann”, mar a
ghlaoitear orthu.

Tháinig Gaillimh ar ais i gcoinne Chill Chainnigh tar éis dóibh a bheith 2-3 taobh thiar go luath sa chluiche i Staid an Phiarsaigh sa bhabhta deireanach.   (PIC: JOE O'SHAUGHNESSY)

Ní féidir Carachtar na
gCat a Cháineadh
Gráinne McElwain

CEANN de na cluichí
móra iomána an
deireadh seachtaine seo
ná an cluiche idir Cill
Chainnigh agus Port

Láirge.  Feicfear ar an teilifís é agus
aithneoidh muid ar fad laochra na
gCat, ina measc Cha Fitzpatrick,
Richie Hogan agus Eddie Brennan.
Ach amárach i gCorclach taobh
amuigh de Chill Chainnigh, beidh
foireann peile Chill Chainnigh ag
cur fáilte roimh Fhear Manach i
roinn a ceathair de Shraith Peile
Allianz.  Mar a bheifeá ag súil leis,
níl tada cloiste againn faoi.

Níl cluiche buaite ag peileadóirí
Chill Chainnigh sa tSraith ó 2008
nuair a fuair siad an lámh in uachtar
ar Londain ach gach bliain ó shin
d’fhan siad ar íochtar an tábla i
roinn a ceathair.  I mbliana, tá sé
bhabhta caillte acu, in aghaidh Lon-
dan (0-2 le 0-16), in aghaidh an
Chláir (1-1 le 5-17), in aghaidh Liatro-
ma (0-0 le 3-18), in aghaidh an
Longfoirt (4-24 le 0-5), in aghaidh
Cheatharlaigh (3-1 le 2-21) agus in
aghaidh Chill Mhantáin (1-5 le 4-16),
agus le Fear Manach agus Ros
Comáin le teacht, ní bheadh tú
muiníneach gur féidir leis an fhoire-
ann cluiche a bhuachan i mbliana
ach an oiread. Don té atá taobh
amuigh ag breathnú isteach orthu,
is mór an trua iad agus foirne
míthrócaireacha ag déanamh slada
orthu, ach don bhainisteoir Dick
Mullins agus dá fhoireann, is ar na
rudaí dearfacha agus ar an pheil atá
siad ag díriú.

“Is mise an bainisteoir mar go
gcaithfidh duine éigin é a
dhéanamh. Bhí mé mar bhainisteoir
idir 2005 agus 2008 agus tháinig mé
isteach arís an bhliain seo caite. Seo
an dara bliain agam leo an uair seo,”
a deir Dick Mullins. “Níl sé éasca dul
amach gach seachtain agus
greadadh a fháil ach tá an-dúil ag na
himreoirí sa tSraith agus déanann
siad a ndícheall gach seachtain ach
cuirfear dian-scrúdú orainn arís in
aghaidh Fhear Manach agus ansin
in aghaidh Ros Comáin an tseach-
tain dár gcionn.”

Is as Laois ó dhúchas é Dick atá
ina chónaí i gCaisleán an Chomair i
gCill Chainnigh ó na seachtóidí.
“Thosaigh mé ag plé le cursaí peile
le mo chlub Erin’s Own agus táim

fós ag plé leis.  Imríonn 90% de na
himreoirí atá againn peil agus
iomáint. Tá 12 club sinsear peile
againn sa chontae, naoi bhfoireann
idirmheánacha agus 14 club sóisear-
ach ach is é an iomáint an spórt is
mó sa chontae agus caithfidh muid
glacadh leis sin.  Cinnte tá roinnt
iománaithe go maith ag imirt peile,
mar shampla Jackie Tyrrell, ach
tuigim má fhaigheann tú d’áit ar
fhoireann iomána Chill Chainnigh
níl tú ag iarraidh tú féin a ghortú ag
imirt peile.”

Coicís ó shin, bhí cruinniú táb-
hachtach aige le Bord an Chontae
maidir leis an pheil agus an méid
atá ag tarlú i mbliana. “Bhí an cruin-
niú deimhneach agus thug siad go
leor tacaíochta dúinn. Beidh muid
ag imirt sa tSraith i mbliana agus
ansin ag glacadh páirte i gCraobh
Sóisear na gClubanna i gCúige
Laighean agus ansin beidh muid ag
plé thodhchaí na peile amach
anseo.  Tá dul chun cinn déanta
againn ón bhliain seo caite ach tá sé
seafóideach nach raibh deis
traenála againn i mí na Samhna
agus mí na Nollag mar gheall ar an

chosc atá ag an CLG ar thraenáil.
D’imir muid sa tSraith go mí
Aibreáin anuraidh agus ansin
chríochnaigh peil na gclubanna tim-
peall mhí an Mheithimh. Bhí
imreoirí ag imirt iomána go mí
Dheireadh Fómhair agus ansin bhí
cosc ann go dtí tús mhí Eanáir. Cial-
laíonn sé sin nach raibh ach dhá
sheisiún traenála againn ó mhí
Bhealtaine seo caite go dtí tús na
gcomórtaisí i mbliana. Thosaigh
muid ag traenáil ar an 2ú lá d’Eanáir
agus bhí muid ag imirt i gCorn Uí
Bhroinn in aghaidh Cheatharlach ar
an 9ú lá. Tá sé sin scannalach agus
ní chuidíonn sé linn agus lenár n-
imreoirí gan a bheith ag imirt peile
ar feadh tréimhse sé mhí. Gach bli-
ain, caithfidh muid tosnú ón tús,” a
deir Dick.

“Chuideodh sé go mór dá
mbeadh peil ar siúl an bhliain ar fad
agus gan cosc a bheith ann i mí na
Samhna agus na Nollag. Tuigim go
bhfuil briseadh ag teastáil ó na
hiománaithe ach do chontaetha
laga cosúil linn féin, tá an dá mhí ag
teastáil go géar uainn.”

“Bhí an-díomá orainn nach

bhfuair muid aon scór in aghaidh
Liatroma ach an tseachtain seo caite
in aghaidh Chill Mhantáin, d’aim-
sigh muid 1-5. Is ar bharr an tábla i
roinn a 4 atá Cill Mhantáin agus
thug ár dtaispeántas an tseachtain
seo caite misneach dúinn.”

“Beidh sé deacair in aghaidh
Fhear Manach amárach ach tá an-
spiorad ag na leaids atá ag imirt do
Chill Chainnigh. Ó thús na bliana, tá
timpeall 25 duine amuigh ag
traenáil gach oíche agus cé nach
bhfuil na torthaí ag dul ró-mhaith
dúinn, níl éinne tar éis an painéal a
fhágáil. Níl mé féin soineanta go
leor le ceapadh go mbeidh muid in
ann Fear Manach a bhualadh
amárach ach leagann muid amach
sprioc dúinn féin do gach cluiche
agus is é an sprioc don lá amárach
ná ocht nó naoi scór a fháil. Bheinn
sásta dhá mbeadh muid in ann an
méid sin a bhaint amach.”

Níl dabht ar bith nach bhfuil
peileadóirí Chill Chainnigh ag fáil
an aitheantais chéanna sa chontae
ach, cosúil leis na hiománaithe, tá
carachtar acu agus dílseacht don
CLG agus iad á chur chun cinn.

Foireann Peile Chill Chainnigh (PIC: RAY MCMANUS / SPORTSFILE)

“Is mise an bainisteoir mar
go gcaithfidh duine éigin é
a dhéanamh. Bhí mé mar
bhainisteoir idir 2005 agus
2008 agus tháinig mé
isteach arís an bhliain seo
caite. Seo an dara bliain
agam leo an uair seo,” a
deir Dick Mullins. “Níl sé
éasca dul amach gach
seachtain agus greadadh a
fháil ach tá an-dúil ag na
himreoirí sa tSraith agus
déanann siad a ndícheall
gach seachtain ach cuir-
fear dian-scrúdú orainn
arís in aghaidh Fhear Man-
ach agus ansin in aghaidh
Ros Comáin an tseachtain
dár gcionn.”

Caithfidh imreoirí Trapatonni
an Mhacadóin a bhualadh

Gráinne McElwain

IS iad an Mhacadóin a bheidh i
Staid Aviva san oíche amárach
chun imirt in aghaidh fhoire-
ann sacair na hÉireann i
gcluiche cáilithe do Craobh-

chomórtas na hEorpa 2012. Ó
thaobh na staire de, chas an dá
fhoireann seo in aghaidh a chéile
faoi cheathair, bhuaigh Éire faoi dhó
ach bhí drochlaethanta freisin ann.
Ní dhéanfar dearmad ar an chluiche
cáilithe do Chraobh Sacair an
Domhain in 1998 nuair a chaill Éire
in aghaidh na Macadóine 3-2 thall in
Skopke agus dhá bhliain ina dhiaidh
sin, i gcluiche cáilithe do Chraobh-
chomórtas na hEorpa, fuair an Mha-
cadóin cúl i ndeireadh na himeartha
chun comhscór a fháil (1-1). Sin é a
chuir deireadh leis an seans a bhí
againn imirt sna babhtaí ceannais de
Chomórtas  na hEorpa an uair sin.

Amárach, caithfidh imreoirí Trap-
atonni an cluiche a bhuachaint agus
iad ag iarraidh cailiú do Chraobh-
chomórtas na hEorpa in 2012.
Cuireadh tús leis an fheachtas seo i
mí Mheán Fómhair anuraidh agus as
na ceithre chluiche atá imeartha ag
na hÉireannaigh go dtí seo tá dhá
chluiche buaite acu in aghaidh na
hAirméine (1-0) agus Andóra (3-1),
chaill siad in aghaidh na Rúise (3-2)
agus chríochnaigh an cluiche leis an
tSlóvaic ar comhscór (1-1). Is iad an
Rúis atá ar bharr thábla ghrúpa B ar
naoi bpointe le Éirinn, an Airméin
agus an tSlóvaic taobh thiar díobh ar
sheacht bpointe an taobh.  Tuigeann
imreoirí na hÉireann nach féidir leo
an cluiche seo a chailleadh, ná an
cluiche a bheidh acu in aghaidh na
Macadóine arís i mí an Mheithimh
thall ansin.

Ní bheidh Shay Given ag imirt
amárach mar gheall ar ghortú
gualainne fadtéarmach atá ag cur as
dó. Seans maith go dtiocfaidh Kier-
an Westwood isteach ina áit, a chéad
uair i ngeansaí na hÉireann i
gcluiche tábhachtach. D’imir sé cúig

huaire le foireann na hÉireann ó
tháinig sé isteach ar an phainéal i mí
Bealtaine 2008 ach ba chluichí
dúshláin iad sin. Beidh sé suimiúil a
fheiceáil cén dóigh a mbeidh sé in
ann dul i ngleic leis an méid brú a
bheidh ag baint le hoíche mhór, go
háirithe nuair nach mbeidh an taithí
chéanna sa chosaint os a chomhair
an uair seo ná mar a bhíonn de
ghnáth ag Shay Given.

Buille mór don fhoireann ar fad
nach mbeidh John O’Shea ar fáil sa
chosaint mar gheall ar ghortú a fuair
sé le déanaí nuair a bhí sé ag imirt le
Manchain Aontaithe. Cé go bhfuil

Trapatonni dóchasach, tá imní faoi
Richard Dunne nach bhfuil tar éis
imirt le mí anuas le Aston Villa mar
gheall ar ghortú gualainne ach
deirtear go mbeidh sé in ann tosnú.
Rinneadh go leor cainte faoi James
McCarthy, an t-imreoir óg ó Wigan
ach a rugadh agus a tógadh in
Albain, ach tá sé deimhneach anois
go mbeidh sé ag imirt le foireann na
hÉireann. Seans go bhfeicfimid é
uair éigin le linn an chluiche. Níl
Robbie Keane, captaen na foirne, go
hiomlán ceart ó ghortú ach arís tá an
bhainistíocht muiníneach go mbei-
dh sé in ann dul chun páirce. 

Chaill an Mhacadóin 1-0 in
aghaidh na Rúise sa chluiche deire-
anach a bhí acu roimh an Nollaig sa
ghrúpa cáilithe seo do Chraobh-
chomórtas na hEorpa ach bhí go leor
in easnamh an oíche sin orthu ar nós
chaptaen na foirne Goran Pandev (a
imríonn le Inter Milan), imreoir lár
na páirce Darko Tasevski agus an
cúlaí ar chlé Goran Popov. Is imreoir
den scoth é Pandev agus má
fhaigheann sé an spás agus an deis,
gheobhaidh sé cúl. Feicfear na him-
reoirí seo uilig ar ais ag imirt leis an
Mhacadóin amárach.

Gan díspeagadh a dhéanamh ar

an Mhacadóin, ba chóir go mbeadh
an bua ag Éirinn. Beidh siad ag dul
anonn i mí an Mheithimh chun an
dara cluiche eatarthu a imirt ach
beidh teas damanta i rith an
tsamhraidh thall ansin.  Le trí
fhoireann ar sheacht bpointe agus
leis an tSlóvaic ag imirt in aghaidh
Andóra agus an Arméin as baile in
aghaidh na Rúise, thig leis an
chluiche seo agus an cluiche a bhei-
dh ar siúl i mí an Mheithimh rudaí a
dhéanamh i bhfad níos soiléire i
nGrúpa B.  Cibé rud a tharlaíonn sna
cluichí eile, tá bua riachtanach san
oíche amárach.

Poblacht na hÉireann
v. An Mhacadóin,
Staid Aviva, 19:45

Caithfidh imreoirí Trapatonni an Mhacadóin a bhualadh (PIC: DAVID MAHER / SPORTSFILE)


